
Gwada ta sabi da
Mata

Mndora dzidztha Yesu
Luk 3:23-38 o
1 Wya ka tva saba mndora tary) ma Yesu Kristi

zivra Dawuda. Dawuda guli nd, zivra Abraham
ya. 2 Abraham ta yata Izak, Izak ta yata Yakubu,
Yakubu ta yatd Yuda nda zwanamani. 3 Yuda ta
yatd i Peres nda Zara (Tamar na ma tar),) Peres ta
yata Isrum, Isrum ta yata Aram, ¢ Aram ta yata
Aminadap, Aminadap ta yatd Nasur, Nasuy ta
yata Salmur, 5 Salmur) ta yata Buwaz (Rahab na
mani,) Buwaz ta yata Ubet (Rut na mani,) Ubet ta
yata Yesay, 6 Yesay ta yata Dawuda.

Kayata mgham Dawuda ta Salumuy) (simarkwa
Uriya na mani,) 7 Salumur ta yatd Rubuwam,
Rubuwam ta yatd Abiya, Abiya ta yata Asa, 8 Asa
ta yata Yusafat, Yusafat ta yata Yuram, Yuram ta
yatd Uziyas, 9 Uziyas ta yatd Yuwatam, Yuwatam
ta yata Akaz, Akaz ta yata Izekiyas, 10 Izekiyas
ta yata Manasa, Manasa ta yatd Amur, Amur ta
yata Yuziyas, 11 Yuziyas ta yata Yukwaniyas nda
zwanamani. Ta tsa fitik ya, hlaghata lu ta la

Isra’ila ta hadika Babila.
12 Tahula hlaghata lu ta her ta hadika Ba-

bila, ka yata Yukwaniyas ta Salatiyel, Salatiyel ta
yata Zwarubabel, 13 Zwarubabel ta yatd Abiyuda,
Abiyuda ta yata Iliyakim, Iliyakim ta yata Azura,
14 Azura ta yata Saduka, Saduka ta yatd Akim,
Akim ta yatd Iliyuda, 15 Iliyuda ta yata Iliyazar,

lliyazar ta yatd Matar, Matay ta yata Yakubu,
16 Yakubu ta yatd Yusufu ta nzakway ka zo’ala
Mari. Tsa Mari ya ta yata Yesu ta hgs lu ka Kristi™.

17 ZIrafta ta Abraham ka sagha ta Dawuda n4,
ghwanpds fwad da mida. Zlrafta ta Dawuda ka
lagha ta fitika hlaghata la Isra’ila ta hadika Babila
guli na, ghwanpds fwad da mida. Zlrafta ta fitika
hlaghata la Isra’ila ta hadika Babila ka sagha ta
Kristi guli na, ghwanpds fwad da mida.

Yakwa Yesu
Luk2:1-7
18Wya kalu yata Yesu Kristi. Mari manima Yesu
nd, Yusufu ta dzugway. Ta kul kluvta hay) ta vgha,
ka zlghanavata Sulkum nda ghuta ta hudi ta Mari.
19 Tsa zwaga midzani Yusufu ya nd, yerma mndu
ya. Va a ta pghanaghatd hula ta makumidzani
wa. Ka kumes tsi ta zlanavata tsa makwa ya ma
kdek ma kdek. 20 Tata ndanay ndanay tsatsi ta
zlanavata, ka lagha duhwala Mgham Lazglafta da
sunani. «Yusufu zivra Dawuda, ma zlay) ka ta kla
Mari na nzakway ka markwa ghuni. Tsa hudi
zlghaftsiyand, Sulkum nda ghuba ta zlghanavata.
21 Zwana zgun dza’a tsi yatd, na tsanaftd gha ta
hgani ka Yesuf, kabga tsatsi dza’a mbanaftd mn-
duhani ma dmakuha tar,» ka’a nda tsi.
22 Inda tsaya nd, magu maga na dzanaghata
ghona skwi ya mniginy Mgham Lazglafta nda ma
wa anabi kazlay:

* 1:16 Kristi na: Manda mnay Mgham tfanagha Lazglafta ta wi

ko’a ya. T 1:21 Yesu: Manda mnay kazlay: Lazglafta ta mba
mndu ks’'a ya.

23 «Wya dza’a zlghafzlgha daghala makwa ta kul
snanta zgun ta hudi, ya yatani ta zwana
zgun,

pa tsanaftd hgani ka Emanuwel,» manda mnay
kazlay: Kawadaga Lazglafta nda amu? ko'a
ya.

24 Sli’avata Yusufu, ka snatd tsi ta tsa gwada
mnana duhwala Mgham Lazglafta ya. Ka klafta
tsi ta Mari na nzakway ka markwa tag. 25 Walary
a Yusufu ta ksapta tsa makwa ya wa. Tahula
dgatani zlra tsi ta ksagyta. Ka tsanafta tsi ta hga tsa
zwarn) ya ka Yesu.

2

Sli'agafta gwal ma mndora luwa da vla glaku na
Yesu
1 Ma luwa Batlehem ta hadika Zudiya yata lu

ta Yesu, ma fitika gay Hiridus ta mghamani hada.
Tahula yata, ka sli’aftd gwal nda sna ta skwi ta
ghorna tekwatsa daga ma mndora luwa ka safi da
luwa Ursalima. 2 Ka dawantd ha1): «Ga tsa zwarn
yagalukalfidMghamala Yahudayana? Ndangha
pni ta tekwatsani ta zlagapta daga ma mndora
luwa kol nni ka safi da tsslbu ta kemani.»

3 Snagpta mgham Hiridus ta tsa gwada ya, tsibak
ma vghani. Mantsaya inda gwal ma luwa Ursal-
ima guli. 4 Ka tskanatd tsi ta inda gwal mali ta
ghana gwal dra skwi na Lazglafta, nda gwal tagha
zlahu na mnduha. Ka dawu tsi da har): «Ga tsa vli

dza’a yata lu ta Kristi* ya na?» ka’a nda han. 5Ka

¥ 1:23 Ngha ta Isaya 7:14 nda 8:8, 10. * 2:4 Kristi na: Tsaya
Mgham tfanagha Lazglafta ta wi.

har nda tsi mantsa: «Maluwa Batlehem ta hadika

Zudiya dza’ayatdlu, kabga wya ka anabivindafta:

6 “Kagha luwa Batlehem ta hadika Yahuda.

Hta a nzakwa gha mataba luwaha ya ta hadika
Yahuda wu,

kabga ga ghuni dza’a saba Mgham dza’a ngha
mnduha da la Isra‘ila,T”» ka’a.

7Ka hgaftd mgham Hiridus ta tsa gwal nda sna
ta skwi ta gherna tekwatsa ya ma kdek ma kdek, ka
dawanta tsida hern: «yawu zlagapta tsa tekwatsa ya
na?» ka’a. & Ka ghunaftd tsi ta hary da Batlehem,
ka’a mantsa: «Lawala, ka zbapta kuni dina ta gwada
ta tsa zwar ya. Ka slafsla kuni tida katsi, ka vrakta
kuni da mnihata ya dza’a verda i'i guli da tsslbu ta
komani,» ka’a.

9 Kdakwa tay ta snamtd tsa gwada mgham ya,
ka sli’afta hay ka dza’a. Ka nghaglantd hear ta tsa
tekwatsa si nghar hary) daga ma mndosra luwa ya
kay ta mbada ta kema tar. Bhadaghatani da tsa vli
nda tsa zwar) ya, ka sladata tsi. 10 Nghay tar ta
sladata tsa tekwatsa ya, ka tuta nudufa tayn da rfu
katakata. 11 Ka lams har) da haga. Ka slanaghata
har ta tsa zwary ya nda Mari ta nzakway ka mani.
Ka tsalbata har ta kema tsa zwary ya, ka vlanta
hay ta glaku. Ka palanaptd hey ta zlibiha tan, ka
mbshatd han nda dasu, nda urdi nja dray nda dra,
nda mandabaya urdi. 12 Tahula tsa ka mnanata
Lazglafta ta hsry nda ma suni kazlay: Yahayaha
har da vradaghata nda da Hiridus ks’a. Ka sli’afta
hoy ka vraghata da luwa tarn nda ta sana tvi.

Kdikinta Yesu da luwa Masar

T 2:6 Ngha ta Mika 5:1, Yuhwana 7:42.

13 Tahula laghwa targ, ka lagha sana duhwala
Mgham Lazglafta da suna Yusufu. Ka’a nda tsi
mantsa: «Sli'afsli’a, kla ta na zwar na nda mani ka
hwayaghata ka nda hery) ta hadika Masar, ka nzata
ka hada. I'i dza’a mnaghata kada vrakta ka. Ya
dza’a zbay Hiridus ta na zwar) na rja dzata,» ka’a.

14Ka sli’aftd Yusufu, ka hlaftd tsita i tsa zwar ya
nda mani girvidik ka laghwi ta hadika Masar. 15Ka
nzata tsi hada ha ka sagha fitika mta ta mgham
Hiridus. Mantsa ke’a maguta nadzanaghata ghana
gwada mna Mgham Lazglafta nda ma wa anabi,
ka’a mantsa: «Ma hadika Masar hgagapta yu ta
zwara da,» ko’a ya.

Pslata zwani ma luwa Batlehem

16 Ko’a ka Hiridus nd, hidaku hidanagha tsa
gwal nda snatd skwi ta ghena tekwatsa ya. Ka
kuzlanafta tsi ta yuduf. Tsaw mnanamna tsa gwal
nda sna ta skwi ta gharna tekwatsa ya kay ta fitika
zlagapta tsa tekwatsa ya, ksl tsi ka mnay: Lawa
pslihatéd inda zwana zgwana yaga lu hadahada ha
ka klafta imi his ma luwa Batlehem, nda ya ma
inda vli ta wanafta keo’a. 17 Ma tsa fitik ya dzata
ghana gwada ya mna anabi Irmiya. Ka’a mantsa:
18 «Ta snaku hlawi ma Rama.
Ta snaku lili nda nada ghan.
Rahila ya ta tawa zwanani,

va a ta lbanatd nuduf wu kabga rwurwa han$,»
ka’a.

Sli'afta ma luwa Masar ka vru da luwa Nazaret

215 Ngha ta Huseya 11:1. § 218 Ngha ta Irmiya 31:15.

19 Manda mtatd mgham Hiridus, ka lsglagha
duhwala Mgham Lazglafta da suna Yusufu ma
hadika Masar. 20 Ka’a mantsa: «Sli’afsli’a, ka kla
ka ta na zwar na nda mani, ka dza’a ka ta hadika
Isra’ila kabga nda rwa tsa gwal ta zba dzata na
zwar naya,» ka’a.

21Ka sli’afta Yusufu, ka hlafta tsi taitsa zwarg ya
nda mani, ka laghwi ta hadika la Isra’ila. 22 Ama
snantani kazlay: Zwana Hiridus ta nzakway ka
Arkilayus ta ga mgham ta hadika Zudiya ke’a, ka
zloyaftd tsi ta dza’a da hada. Tahula mnanarnta
Mgham Lazglafta nda ma suni, ka mbadaghata tsi
ta vgha ta hadika Galili. 23 Ka laghu tsi nzata ma
sanaluwata hgulukaNazaret. Ndanza mantsaya
na dzanaghata ghana gwada ya mana la anabiha,
ka har) mantsa: «Mnda la Nazaret dza’a hga lu,» ka
har.

3

«Mbadanafwa nzakwa ghuni» ka Yuhwana
Mak 1:1-8, Luk 3:1-18, Yuh 1:19-28
1 Ma tsa fitik ya, ka zlagaptda Yuhwana mnda
maga batem ma mtak ta hadika Zudiya, ka’a
mantsa: 2 «Mbadanafwa mbada ta nzakwa ghuni,
kabga ndusa ga mghama Lazglafta ka sagha,»
ka’a.
3Ka anabi Isaya mnuta mantsa:

«Mamu sana mndu ta gugudaku ma mtak. Ka’a
mantsa:
“Payanawa tva Mgham Lazglafta, ka lele’anata

kuni ndadap,*”» ka’a.

* 3.3 Ngha ta Isaya 40:3.

4 Gata lguta swida nyalibwa ta suds Yuhwana
ta vgha nda hbata banava huta misti. Hi'i nda
zuduma mtak skwa zayni. 5 Ka sli'adaghata
gwal ta sli’afta ma luwa Ursalima, nda inda gwal
ta hadika Zudiya, nda inda gwal ta hadikha ta
wanafta ghwa Zurdern, ka lagha da tsi. ¢ Ka
maniginta her ta dmakuha tar, ka maganafta tsi
ta batem ta hory) ma ghwa Zurder.

7 Nghay Yuhwana ta ndsghadaghata la Farisa
nda la Sadukiya ta sli'adaghata da tsi, na maga-
naftani ta batem ta har na, ka’a nda hary) mantsa:
«Mndera la mupuhwa! Waya ta mnaghunata
hwayapta ma tsa basatd nudufa Lazglafta dza’a
sagha ya na? 8 Ka maga kuni tama ta slna dza’a
marantd mbadata nzakwa ghuni. 9 Ma fa kuni
ta ndana ghuni kazlay: Abraham na Da nni ko’a.
Ka yu ta mnaghunata na: laviylava Lazglafta ta
mbadanaftd na palaha nananzakwa tan ka zwana
Abraham. 10 Nda ghada fata wa slpada mista fuha
na ratsinta nda slrey nda slray. Inda fu kul zdaku
yakwani, dza’a tsigtsalu ka vzamta ma vu. 11T'in4,
nda imi ta magaghunafta yu ta batem na maranta
tambadata nzakwa ghuni. Ama tsa mndu ta sagha
nda hula da ya n4a, mal nani glaku ka na da. Slaghu
a yu deor na hlapta babah ma sslani wa. Tsatsi na,
dza’amagaghunafmaga ta batem nda Sulkum nda
ghuba nda ya nda vu. 12 Mamu kuwatavihi ma
dzvani ta wa blikwi na vihapta hyani, na dganata
sabatbat nda henzila hya na pghamtani ta hyani
ma guvur. Ama na drintani ta sabatbat, nda vu kul
had ta mtavata dekdek,» ka’a.

Maganaftd batem ta Yesu
Mak 1:9-11, Luk 3:21-22
13 Ka sli’afta Yesu ta hadika Galili, ka lagha ta
wa ghwa Zurdery) slanaghatd Yuhwana ya maga-

naftani ta batem. 14 Ka Yuhwana nda tsi mantsa:
«Nawanawa mantsa a tsa wu! I'i ta kuma magidifta

kagha ta batem guli nd, da i'i ta sagha kagha
guli?» ka’a. 15 «Maga maga mantsa ya ndanana
karaku, kabga mantsa ya dza’a magata u ta inda
skwi ya kumary Lazglafta,» ka Yesu nda tsi. Gi
dzaglams a Yuhwana ta wi mida wa. 16 Kdakwa
lu ta maganafta batem ta Yesu, ka sabs tsi ma
imi. Ka gi gunatd luwa buwar, ka nghs tsi
ta Sulkuma Lazglafta ta saha manda gharbu’ ta
ghonani. 17 «Nanana zwana da ya dvu yu, ya ta
zdigihata katakata,» ka sana lwi snagata daga ta
luwa.
4

Dzaghanta halaway ta Yesu ma mtak
Mak 1:12-13, Luk 4:1-13
1 Tahula tsa, ka klaghatd Sulkuma Lazglafta
ta Yesu da mtak pa dzsghay halaway. 2 Tahula
magatani ta fitik fwad mbsak nda rvidik tani nda

fitik tani ta suma®, ka kuzlanaftd maya. 3 Ka
gavanavata halaway, ka’a nda tsi mantsa: «Ka si
Zwana Lazglafta ka katsi na, mnanamna ta na
palaha na ka mbadavafta hay ka skwa zay,» ka’a

nda tsi. 4 Ka Yesu mantsa: «Ka lu vindafta ma
gwada Lazglafta na: “nda skwa zay kwenkwer

* 42 Suma: Tsaya fitik ya dza’a kurata mndu ta zlanatd za skwa
zay nda sa skwa say ka vaghay nda hanay ma fitik ya dza’a kura
mndu ta klafta ka magay.

yeya a ta nzata mndu nda hafu wu, ama nda inda

gwada ta sabi ma wa Lazglafta,T”» ka’a.
>Kaklaghatd halaway ta Yesu da Ursalima luwa
ya nda ghuba. Ka kladaftd tsi ta bdoma hoga
Lazglafta. ¢ Ka halaway nda tsi mantsa: «Ka si
Zwana Lazglafta ka katsi na, vzadavza ta vgha
ta hadik. Ka lu vindafta ma gwada Lazglafta na:
“dza’a ghunafghuna Lazglafta ta duhwalhani na
tsu’aftd kagha ma dzva tarn na kwala sala gha da

grunté palaf,”» ka’anda tsi. 7 Ka Yesu guli mantsa:
«Ka lu vindafta ma gwada Lazglafta guli na: “Ma
dzoghs ka ta Mgham Lazglafta$ gha ko’a,”» ka’a

nda tsi.
8 Tahula tsa, ka klaglaghata halaway ta bdesma

sana ghwa nda slra, ka maranata za mgham ma
ghona hadik nda gadghslani tani. ° Ka’a nda tsi
mantsa: «Katsslba tsslba ka ma ghuva da ka vlihata
glaku, ta vlaghavla yu ta inda tar) demdem,» ka’a.
10Ka Yesu nda tsi mantsa: «Halaway! Laghula gha
ta vata i'i. “Na Mghama gha Lazglafta dza’a vla
ka ta glaku, da tsatsi turtukwani dza’a skwa ka ta
htsir)*,”» ka lu vindafta ma deftera Lazglafta, ka’a
nda tsi. 11 Mnatani ta tsaya, ka zlanavata halaway.
Kasli’adaghatda duhwalha Lazglafta, ka vlantd hay
ta skwa zay.

Zlrafta Yesu ta mna Lfida Gwada ma luwa Galili
Mak 1:14-15, Luk 4:14-15

12 Manda snagta Yesu kazlay: Wa’a hbam hba

lu ta Yuhwana ma gamak ko’a, ka sli’afta tsi ka

T 44 Ngha ta Vrafta ta zlahu 8:3. I as NghataZabura91:11-12.

§ 47 Nghata Vraftatazlahu8:16 * 410 Nghata Vraftata zlahu
8:13

laghwi ta hadika Galili. 13 Ka zlanata tsi ta luwa

Nazaret. Ka laghwi da nzata ma luwa Kafar-

nahum ta nzakway ta wa drafa Galili, ma kwak-

wara luwa Zabuluy nda Naftali. 14 Mantsa ya

magata tsi ya dzanaghata ghaya gwada ya mns

anabi Isaya:

15 «Kaghuni kwakwara Zabulurn nda Naftali

ta nzakway ta wa draf tvs sana bla ghwa Zurder,

nda kagha hadika Galili ta nzaku gwal kul had ka
la Yahuda mida ya,

16 dza’a nda ngha gwal ta nzaku ma grusl ta
mghama tsuwadak. Lanagha la tsuwadak
ta gwal ta nzaku ma luwa zlatanagha

sulkuma mtaku ta hanT,» ka’a. 17 Daga ma
tsa fitik ya zlrafta Yesu ta mna gwada, ka’a

mantsa: «Mbadanafwa mboda ta nzakwa
ghuni! Ndusa ga mghama Lazglafta ka

saghal» ka’a.

Hgafta Yesu ta tantana duhwalhani
Mak 1:16-20, Luk 5:1-11

18 Ta wawakwani Yesu ta wa drofa Galili, ka
nghanta tsi ta zwanamaha his, 1 Simuy) ta hgu lu
ka Piyer ya nda zwarnamani Andre. Ta wda kadsrna
tan hay da draf pa tuma klipi kabga tuma klipi
slna tan. 19 «Mbadwa mista da na naghunafta da ka
gwal hlaktd mnduha,» ka Yesu nda har. 20Ka gi
zlanavata hoer ta kadsyha tar ka laghu mistani.

21 Mbadapta tay dauw, ka nghantd tsi ta
zwanamaha his guli, i Yakubu nda Yuhwana
zwana Zebedi. Kawadaga hsr nda da tar Zebedi
ma kwambalu ta paya kadsna tay). Ka hgafta Yesu

T 4:16 Ngha ta Isaya 8:23—9:1

ta hay. 22 Ka zlanavatd hery ta tsa kwambala tay
ya nda da tar tani, ka laghwi mista Yesu.

Taghay Yesu ta skwi, nda mbambayni ta mn-
duha
23Kars Yesu ta inda hadika Galili, ka tagha skwi
na mnduha ma hsgaha tagha skwa la Yahuda, ka
mna Lfida Gwada ta ghana ga mghama Lazglafta,
ka mbamba mnduha ma inda dangwaha tary, nda
inda ya ta raghwa hery. 24 Ka tuta gwada wdid ta
ghoara Yesu ta inda hadika Siri. Ka hledanaghata
lu ta inda gwal dagwa, nda gwal ta nra dagwaha
kavghakavgha, nda gwal nda ksa da halaway, nda
gwal nda ksa da seteni, nda gwal nda rwa ssla
tan. Ka mbambs Yesu ta hey. 25 Ka sli'i demga
mistani, gwal ta sli’afta ta hadika Galili, nda gwal
ta sli’afta ta kwakwara Dekapwalus, nda ya ma
luwa Ursalima, nda ya ta hadika Zudiya, nda gwal
nda ta sana tla ghwa Zurder.

S

Varda zdaku sura 5 ka laba ta 7
Luk 6:20-23 . _
1 Nghay Yesu ta sliadaghata demga da tsi,

ka sli’aftd tsi ka lafi ta kuduypur ka nzata. Ka
sli'adaghata duhwalhani tavatani. 2 Ka zlrafta tsi
ta tagha skwi na tagn, ka’a mantsa:

3 «Rfuda gwal nda sna ta pda tary ma

Sulkum, kabga nja tar) ga mghama Lazglafta.

4Rfu da gwal ta taw ndanana, kabga dza’a

lbana 16a Lazglafta ta nudufa tar.

> Rfu da gwal lebtekwa ghoaya tay, kabga

dza’a vlayvla Lazglafta ta hadik ya tanaf tsi ta

imi ta slameor) ta hay.

6 Rfu da gwal ta dze maya nda ndala maga

skwi ta kums Lazglafta ta hsn, kabga dza’a
baghaku hap.

7Rfu da gwal ta tawa hidahida ta mndu

kabga dza’a taway Lazglafta ta hidahida ta har).

8 Rfu da gwal hezle’ a nudufa tarn, kabga dza’a

nghanngha her ta Lazglafta.

9Rfu da gwal ta sloga zdaku mataba

mnduha, kabga zwana da kuni ka Lazglafta

dza’azlay nda harj.

10Rfu da gwal ta go lu ta iri na tag ta gheana

magay tar ta skwi tdukwa, kabga na tagn ga

mghama Lazglafta.

11 Rfu da kaghuni, ka ta rarazay lu ta

kaghuni, ka ta gay lu ta iri ya ghuni, ka ta

vazay lu ta rutsak ta kaghuni ta ghana gwada ta i’i.

12 Rfawarfa ta rfu, ka nzata kuni wadah,

kabga mamu nissla ghuni dagala ta kzla

kaghuni ta luwa. Manda va tsaya ganapta lu tiri

ta anabiha ta tiglaghuta kaghuni.»

Nzaku ka slughul nda tsuwadaka ghana hadik
Mak 9:50, Luk 14:34-35

13 «Kaghuni slughula ghespa hadik. Ka
sabsa nemaku ma slughul na, waka lu dza’a
namglanafta na? Ta had hayhayani wu, ta ghana
pghidinta na dinlay mnduha yeya.

14 «Kaghuni tsuwadaka ghana hadik. Had luwa
ta bafta lu ta ghwd ta difaghuta wa. 15 Had lu
ta tsamta vu ma pitirla ka dzubamta ma tughuba
wa. Ta vli tskala ta fagata lu na tsuwadakayni
ta inda gwal ma tsa haga ya. 16 Manda tsaya

dza’a tsuwadakakwa tsuwadaka ghuni ta kema
mnduha, kada nghanta har ta yorma slna ta mags
kuni, na zlszlvay tay ta da ghuni ta luwa.»

Nlanafta Yesu ta inda zlahu

17 «Ma fa kuni ta ghey kazlay: Sa da hardinta
zlaha Musa nda tagha skwa la anabi yu ko’a.
Sa da hordinta a yu wu, sa da planaftd yu.
18 Kahwathwata ka yu ta mnaghunata: Ka ta
teke’aluwa nda hadik katsi, had sana skwi dar ned,
dor ndshed dza’a wudanaghuta lu mataba zlaha

Musa, ha ka laghani ta fitika kdavakta inda skwi
wa.,
19 «Tsaya tama, dor wa ta kwalaghutd snatd

dar ya kwitikw mataba tsa zlahuha ya, ka tagha
magay manda tsa pani ya ya sanlaha na, dza’a
nzakway tsa mndu ya ka sager gudzekw ma
ga mghama Lazglafta. Ama ka snasna mndu
ta tsa zlahu ya, ka tagha magay manda tsa
Dani ya 1a sanlaha guli nd, ka mndu dagala tsa
mndu ya dza’azlay ma ga mghama Lazglafta.
20 Kahwathwata ka yu ta mnaghunata: Ka
malaghumala a kaghuni ta snata zlahu ka gwal
tagha zlahu na mnduha nda la Farisa wu katsi
nd, had kuni dza’a walantd lami da ga mghama
Lazglafta wa.»

Tagha skwi ta ghana basa nuduf
21 «Nda sna kuni ta skwi mnana lu ta dzidzihamu
ghalya kazlay: Yaha ka walanta dzatd mndu™ keo'a.
Dar wa mndu ta dzatd mndu na, dza’a klay lu da
guma ko’a. 22 Ama ka i’'i ta mnaghunata na, der wa
ta basanavata nudufta zwanamani ka mukumani a

* 5021 Ngha ta Sabi 20:13 nda Vrafta ta Zlahu 5:17.

tsika tsi, dza’a klay lu ta tsa mndu ya da guma. Der
wa mndu dza’a mnay nda zwarnamani ka muku-
mani a tsi kazlay: Ghwadak ko’a na, dza’'a klay
lu ta tsa mndu ya ta kema guyata ghaya gwal tsa
guma. Dar wa mndu dza’a mnay nda zwaramani
ka mukumani a tsi kazlay: Rgha ks’a, nda ra tsa
mndu ya rja vzaghata da duda vu.

23 «Tsayatama, ka kladagha kla ka ta skwinavlay
ta gwir nja Lazglafta, ka havakta ka hada ta gwada
ya ta kul dzraku mataba ghuni nda zwarnama gha
katsi, 24 zlanzla ta tsa skwa gha ya hada tavata tsa
gwir ya, ka vraghuta ka dzrafta nda tsi karaku,
kada vrakta ka vlanta tsa skwa gha ya ta Lazglafta.

25 «Ka mamu skwi mataba ghuni nda mndu
katsi, ta kul lagha kuni da vla guma nda
tsi ya, navana ka dzrafta kuni ma kdaku tsi
kladaghaghata da vla guma, da klaftd mndu ta
tsa guma ta kagha ka vlanta la sludzi, da vzaghata
lu ta kagha da gamak. 26 Kahwathwata ka yu ta
mnaghata, had ka dza’a sabi hada kata kdin) a ka
ta planatad kdavakta penani wa.»

Tagha skwi ta ghana hliri

27 «Nda sna kuni ta skwi mna lu kazlay: Yaha
ka da hlirit ko’a. 28 Ama ka i’i ta mnaghunata n4,
mndu ta nghafta nda ira mbszleh ta markwa sani
ma mndu na, nda ghada klutani ta tsa marakw ya
ma nudufani. 29 Ka ira gha nda ga zeghwi ta kla
kagha da ga dmaku katsi, tsakwaslin) tsakwasla ka
wudidinta ka di’iyp. Der pdata ka ta fawaya gha
turtuk ka ya da vzamta lu ta kagha tsuhtsuh da

T 5:27 Ngha ta Sabi 20:14 nda Vrafta ta Zlahu 5:18.



Mata 5:30 XV Mata 5:37

duda vu. 30 Ala, ka dzva zeghwa gha ta kla kagha
da maga dmaku ya, tsintsa ka wudidinta ka di’in),
dor pdata ka ta fawaya gha turtuk ka ya da vzamta
lu ta kagha tsuhtsuh da duda vu.»

Tagha skwi ta ghana ghzla marakw
Mat 19:9, Mak 10:11-12, Luk 16:18
31 «Ka lu mnata guli na: “Ka ghzlinghzla mndu
ta markwa tarn katsi, vindanaftani ta delewera

ghzlatanif.” 32 Ama ka i'i ta mnaghunata na: Ka
ghzlinghzla mndu ta markwa tar, ka ta gheana hliri
a tsi wu katsi, famfa ta tsa marakw ya da hliri. Ka
klafkla mndu ta marakw ghzliy lu guli, hliri ta hls
tsa mndu ya,» ka’a.

Gwada ta ghana wadu

33 «Nda sna kuni ta skwi mnana lu ta dzidziha
ghalya na: Yaha ka da walayta wadu ko’a. Manda
va tsa wadana ka ta Mgham$ Lazglafta gha ya
nd, manda va tsaya kd ka magata. 34 Ama ka i’i
ta mnaghunata na: Yaha kuni walanta waduta
vli, dor nda luwa, kabga vla nzakwa Lazglafta
ya. 35 Dor nda hadik, kabga vla fa sslani ya. Der
ndaluwa Ursalima, kabga luwa Mgham dagala ya.
36 Yaha ka da wadu nda ghana gha, kabga laviy
a ka ta mbadanafta ka nuslin) dor ka nra ta ya der
turtuk ma swida gha wa. 37 Gwada ya na sabi ma
wa ghuni nd, ka api tsi, ani. Ka mantsa a tsi wu,
mantsa a wa. Inda ya dza’'a sganaghata lu ta ghena
tsaya nd, sagha da halaway.»

} 5:31 NghataVvraftatazlahu24:1. S 5:33 NghataZlahu19:12,
Mbsak 30:3 Vrafta ta Zlahu 23:22-24.

Gwada ta ghana planamtd mndu ta naslu nda

naslu

Luk 6:29-30 N
38 «Nda sna kuni ta mnata lu kazlay: Nda iri

dza’a plamta lu ta iri, nda sli'iy) dza’a plamta lu
ta sli'in™ ko'a. 39 Ama ka i’i ta mnaghunata n4, ka
magamaga mndu ta ghwadaka skwi, yaha kuni
da vranamta. Katsk nd, ka dzughusdza mndu ma
lagana gha nda ga zeghwi, mbadanamboada guli ta
lagena gha nda ga zlabfa. 49 Ka kurakura mndu
ta wlatd kagha kabga na klugudughusta dawra
gha, fanavafa guli ta lguta huda gha. 41 Ka pgha
ta 11 tkwe’ ka meli turtuk ka mndu nda kagha
ya, pghafpgha gha ka meli his. 42 Ka dawandawa
mndu ta skwi da kagha vlanvla gha. Ka laghala
mndu da 6la nzawa da kagha, ma sdanaf ka.»

Gwada ta ghana dva ghuma
Luk 6:27-28,32-36
43 «Nda sna kuni ta skwi mna lu kazlay: Dvudva
ta zwanama ghat, ghuma gha katsi husaghata ko'a.
44 Ama ka i’i ta mnaghunata: Dvuwadva ta ghuma
ghuni, magawa du’a ta ghsna gwal ta giri na ghuni.
4 Tsaya dza’a kel kuni ka nzakway ka verda zwana
Da ghuni ya ta luwa, kabga tsatsi ta sli'aganapta
fitik ta ghana gwal kul zdaku ghena tay, nda ya ta
ghana gwal zda ghoeya tan. Ta nzagazna ta imi ta
ghona tdukwa mnduha, nda ya ta ghaya ghwadaka
mnduha. 46 Ka gwal ta dvutd kaghuni yeya ka kuni
laghu dvuta katsi, mndsra watinissla ta dza’a kuni

* 5:38 Ngha ta Sabi 21:23-25 nda Zlahu 24:19-20, nda Vrafta ta

Zlahu 19:21. T 5:43 Ngha ta Zlahu 19:18, nda Vrafta ta Zlahu
23:3-6.

mutsagolta na? Dor gwal tska dzumna guli na,
mantsa ya a ta maga hery gulira? 47 Ka nazwarnama
gha yeya ta ga kaghuni ta zgu katsi na, ndaw
malaghuta kaghuni tama? Mantsa ya a ta maga
gwal kul snanta Lazglafta guli ra? 48 Nzawanza ka
verda mndu manda va nzakwa Da ghuni ta luwa

ka vorda mnduf ya.»

6

Tvavla skwina pduha

1 «Dasuwa ka kuni ta mags kuni ta skwi tdukwa,
yaha kuni da magay na ghubaku ta wa ira mn-
duha. Ka mantsa tsi nd, mutsafta a kuni ta nissla
ghuni da Da ghuni ta nzakway ta luwa wa.

2 «Ta vls ka ta skwi na pdu ya, ma ghubu ka ta
ghana gha ta gheanani, manda ya ta mags gwal ta
maga madgwirmadgwir ma hoga tagha skwa la
Yahuda, nda ya ta pazlala, jaghubaku da mnduha
ya. Kahwathwata ka yu ta mnaghunata, mutsu
mutsa har ta nisala tar. 3 Ama kagha, ta mbahu
ka ta pdu ya, ma snay dzva zlaba gha ta skwi
ta mags dzva zeghwa gha. 4 Tsaya dza’a kal tsa
mboha gha ya ka nzakway ka skwinda difa. Dza’a
plaghampla Da gha Lazglafta tangha skwitamags
ka ma difa ya.»

Tvamagadu’a
Luk11:2-4
5 «Ta ndsbu kuni ta dzvu, ma nza kuni manda
na gwal ta maga madgwirmadgwir zdsgana maga
du’a ta heay ta sladu ta sladu ma haga tagha skwa

} 58 Ngha ta Zlahu 19:2, Vrafta ta Zlahu 18:13.

la Yahuda, nda ya ta wa madoadga tvi® na ng-
hanta mnduha ta hey) ya. Kahwathwata ka yu
ta mnaghunata, mutsu mutsa hoy ta nissla tar.
6 Ama kagha, ka ta maga du’a ka, laghula da
dzuguva gha, ka hafta ka ta tgha gha ka ndsba ka
ta dzvu. Dza’a plaghampla Da gha ta nzakway ta
nghay ma difa ya.

7 «Ta ndabu kuni ta dzvu ya, ma gda kuni ta
vrafta ta gwada turtuk, manda na gwal kul sayta
Lazglafta ta ndanay kazlay: Vrafta ta gwada dza’a
ksl Lazglafta ka tsu’annafta ke’a ya. 8 Ma taghs kuni
ta skala tay, kabga nda sna Da ghuni ta skwi ta
kums kuni ma kdaku kaghuni ka daway da tsi.»

Dataluwa
9Wya ka kuni da maga du’a tama:

«Da1)ni ta nzakway ta luwa, ka snavasna
hga gha nda ghuba.
10Ka saghasa fitika ga mghama gha, ka
maga ka ta skwi ta kumo ka ta hadik,
manda ya ta magaku ta luwa.
11Vlannavla ta skwa zay prak zay nni gita.
12 Plannapla ta dmakuha nni, manda
ya ta plinista anni ta dmakwa gwal ta magannata.
13Ma zlanna ka tawa skwi dza’a
dzaghannata. Klapkla ta afgni ma dzva
halaway, [kabga na gha ga mgham, nda
mbraku, nda glaku, na kdekedzer). Amin!]
14 «Ka plinispla kuni ta dmakwa mnduha ta
magaghunata katsi, Da ghuni ta nzakway ta luwa
nd, dza’'a plighunispla ta na ghuni guli. 15 Ama ka

* 6:5 Ngha ta Lukwa 18:10-14.

hadkaghunita plinistd dmakwa mnduha ta maga-
ghunata wu katsi, had Da ghuni dza’a plighunista
dmakuha kaghuni guli wa.»

Tva maga suma

16 «Ka ta suma kuni, ma pslaf kuni ta kuma
manda ya ta mags ghwadaka mnduha. Ta pslaf-
psla hay ta kuma, kabga na nghay mnduha ka-
zlay: Ta suma hoy keo’a. Kahwathwata ka yu ta
mnaghunata, mutsumutsa hay ta nissla tarn nda
tsaya. 17 Kagha, ka ta suma ka, masammasa ta rdi
ma ghana gha ka payanata ka, mbazir ka ta kuma
gha guli. 18 Tsaya dza’a kwal mnduha tsatsafta ta
suma ka ks’a. Ta ghaya Da gha hada ta nzaku ma
difa yeya nda ngha. Dza’a plaghampla tsa Da gha
nda ngha ta skwi ta mags ka ma difa ya. Psawapsa
ta mutsafta gadghsl da Lazglafta.»

Skwa gadghol ta hadik nda ya da Lazglafta

Luk 12:33-34
19 «Ma tskana kuni ta gadghsla ghunita hadik ma

vli ya ta zuta zahar, ta ksuta mbszlar, nda ya ma
vli ta zlraghata ghaliha guli. 20 Ama tskawa tska
ta gadghola ghuni taluwa ma vli dza’a kwal zahar
zuta, dza’a kwal mbaszlar ksuta, nda ya dza’a kwal
ghaliha zlraghata. 21 Ma vli hada gadghsla gha ya,
hada nudufa gha guli.»

Nzaku ma tsuwadak
Luk 11:34-36 . _
22 «Iri n4, manda pitirla vgha gha nzakwani. Ka

tsidid ira gha, tsuwadak inda vgha gha. 23 Ama ka
nda badza ira gha, ma grum inda vgha gha. Ka si
ma grum nzakwa tsa tsuwadak ma kagha ya katsi,
kighkigh dza’a tdikuta tsa grum ya tama!»

Zba’awazba mataba i Lazglafta nda tsedi

Luk16:13 . ]
24 «<Had mndu dza’a lavinta gwafta ksanatd slna

ta mghamha his, ta magaymagay na ya, ta maga-
ymagay nja ya, ma va tsa fitik turtuk ya wa. Nda
husanta sani, ta dvuta tsi ta sani. Nda ndi’a nzak-
wani nda sani, ta wudintad tsi ta sani. Lavir) a kuni
ta gwaftd maga slna na Lazglafta, ta magaymagay
kuni na tsedi wa.»

Zbawazba ta ga mghama Lazglafta karaku
Luk 12:22-31

25 «Tsaya ta kel yu ka mnaghunata kazlay: Ma the
kunitahe’,anudza’amuzay? Nudza’amusay? A
nu dza’a mu suday ta vgha na ke’a? Malaghumala
a hafu ta skwa zay ra? Ari malaghumala a wa
a vgha ta lgut na? 26 Nghawangha ta dyak ta
ndaraku ta luwa b6a. Had hary ta slagu wu, tska a
har ta skwi ta vwah wu, had hary) ta tskanata skwi
ma guvur guli wa. Da ghuni ta luwa ta zunta skwi
ta hay. Malaghumala a kaghuni piw ka hahar wu
ra?

27 «Waya mataba ghuni ma mnayni ta he’, dza’a
slranaghata dau’ ta fitika hafani na? 28 Ala, kab-
gawu ta kal kuni ka mna he’ ta ghana lgut tama
ba? Nghawangha ta vzlizla ta magaku ma vwah
ba. Had sana slna ta magata har) wu, had har ta ga
lgut wa. 29 Kulam nda tsa, ka yu ta mnaghunata
na: Dor Salumur nda va tsa nzakwani ka gadgholf
yataninag, ta fava a talgut ta klafta dinakwa ya dar
turtuk ma tsa vzlizlaha ya wa. 39 Ka si mantsa ya
ta sudanavata Lazglafta ta lgut dina ta kuzuy gita,

T 6:29 Ngha ta 1 Mghamha 10.

gamahtsimani na vzamta da vu ya ni, kaghuni
yeya dza’a kwal tsi sudavaghunata tama rki? Kay!
Nda hta zlghay nda nyudufa ghuni.

31 «Ma walag) kuni ta mna he’ tama, ma mns
kuni kazlay: A nu dza’a pni zay? A nu dza’a 5ni
say? A nu dza’a nni suday ta vgha na ko’a. 32Inda
tsaha ya nd, gwal kul snantd Lazglafta ta psay.
Nda sna Da ghuni ta luwa ta skwiha ta raku ka
na ghuni. 33 Zbawazba ta ga mghama Lazglafta
nda maga skwi tdukwa ta wa irani karaku, dza’a
vlaghunavla lu ta inda tsa skwiha ya ta ghanani.

34 «Ma mnos kuni kazlay: He’, waka yu da magay
gamahtsimani na ko’a. Prok gamahtsimani ka
ndananata ghoyani, prek dor wati ma vaghu nda
danwani.»

7

Ma tsa kuni ta guma ta ghana mndu
Luk 6:37-38,41-42
1 «Ma tse kuni ta guma ta ghanja mndu, da tsaghu-
naghatdlu ta guma ta kaghuni guli. 2Dza’a tsaghu-
nagha tsa Lazglafta ta guma, manda va tsa ta tss
kaghuni ta ghena sanlaha ya. Nda tsa daram ta kal
kaghuni ka gray na sanlaha ya, nda va tsaya dza’a
gra lu na kaghuni guli. 3 Kabgawu ta ksl kagha ka
laghwi da ngha slimbitsa udzu ma ira zwarnama
gha, kul nghanta kagha ta dughuslani ma na gha
irina? 4Ari, waka kagha dza’a mnay nda zwarnama
gha “Yaha ka klogaghata yu ta slimbitsa udzu ta
ira gha ke’a,” wya dughuslani ma na gha na?
> Tsa madgwirmadgwira gha ya. Tinsl ka ka klinta

dughusl ma ira gha karaku, kada nghanta ka ta vli
na kliginta slimbitsa udzu ma ira zwarama gha.»

6 «Ma vls kuni ta skwi nda ghuba na kriha, da
mbadavata tsi valafta ta kaghuni ka patsaghunata.
Ma vza kuni ta mizidikwa ghuni ta kema ghuvazu
da dinlanaptd tsi, ka mbadavata da hi'ida kaghuni.»

Mndu ta zbay ta mutsay
Luk11:9-13
7«Dawawadawa dza’a vlaghunavla lu. Zbawazba

dza’a mutsay kuni. Gawaga ta zgu dza’a gunaghu-
naguna lu ta watgha. 8 Dor wati ma mndu ta
dawarnta, ta mutsay. Der wati ma mndu ta zbanta,
ta slafsla tida. Ta gunanaguna lu ta watgha ta
mndu ta gata zgu. 9 Waya ma kaghuni dza’a klafta
pala ka vlanta zwanani dawarer tsi ta skwa zay
na? 10 Ari, ka klipi dawarj tsa zwar ya, ka klaftani
ta nahadik ka vlanta na? 11 Ka si kaghuni ta
nzakway ka ghwadaka mnduha, nda sna kuni ta
klafta nerma skwiha ka vlanta zwana ghuni ya ni,
Da ghunitaluwa yeya dza’a kwal kul snanta klafta
skwiha dinadina, ka vlanta gwal ta dawanta da tsi
rki?»

Hbatda ghana zlahu
12 «Inda skwi m4a ta kums kaghuni ta magaghu-
nata mnduha ya, maganawamaga kaghuni guli ta
hahar, kabga tsaya klata ghena zlaha Musa, nda

gwada la anabi*.»

Tviha his
Luk 13:24

* 7:12 Ngha tala Ruma. 13:8-10.

13 «Lamwa la nda ta watgha slrehwa, kabga wat-
gha bughwa n4, bla a labs tida wa ta kla mndu da
vla zadaku. Nda ndsgha gwal ta dza’a nda tida.
14 Watgha slrehwa nd, nda bla ka lu ta labs tida, ta
kla mndu da hafu. Sira a gwal ta mutsa labs tida
guli wa.»

Ghwadaka anabiha
Luk 6:43-44
15 «Dasuwa ka kuni nda anabiha ta tsakalawi
ta sli'amta da taba ghuni manda tuwak, ama ma

nudufa tan ta sidi hea) manda kramtak mtak. 16 Ta
slna tar dza’a tsatsafta kuni ta heyy. Ta dagay lu
ta yakwa fwa inabi ta teki ra? Ari, ta dagay a lu
ta yakwa ghuraf ta hlu’a na? 17 Inda fu zda n4,
zda yakwani. Ala, ka zda a fu na, zda a yakwani
guli wa. 18 Had fu zda ta lavinta yaftd yakwa fu kul
zdaku wa. Manda tsaya guli na, had fu kul zdaku
ta yafta yakwa fu zda guli wa. 19Inda fu kul zdaku
yakwani, ta tsintsa lu ka vzamta ma vu. 20 Tsaya
tama, ta yakwa tar ta tsatsafta lu ta haxg.»

Varda duhwalha Yesu
Luk 13:25-27
21 «Inda gwal ta mnay kazlay: Mghama da,
Mghama da! ko’a a dza’a lami da ga mghama da
wa. Ba mndu ya ta maga skwi ta kumos Da da ta
nzakway ta luwa kwepkwer) dza’a lami. 22 Nda
ndgha gwal dza’a mnay na da badu tsa kazlay:
Mghama da, Mghama da! Anni a si ta kla lwa
Lazglafta nda hga gha kay ra? Anni a si ta ghazla
ghwadaka sulkum nda hga gha kay ra? Anni a si
ta maga ndeghata mazamzsmha nda hga gha kay
gulirako’a. 23Ka yu dza’azlay nda hear banluwa na:

“Tawalay a yu ta snanta kaghuni wu. Laghwala ta
vata 1'i, kaghuni gwal maga ghwadaka skwihat.”»

Hoagaha his

Luk 6:47-49 _ ]
24 «Mantsa tama, der wati ma mndu ta snanta

na gwada ta mns yu na, ka ksa slna nda tsi, dza’a
nzakway tsa mndu ya ka gragra nda sana mndu
nda hida ta baft4 hagani ta kutumba. 25 Ka sagha
imi, ka lagha zala vlundud dista tsa haga ya. Zlu
a wu, kabga thaf ta kutumba lu. 26 Dor wati
ma mndu ta snanta na gwada ta mns yu na, ka
kwalaghuta tsi ta ksa slna nda tsi, ka gragra tsa
mndu ya guli nda sana mndu ka rgha ta bafta
hagani ta wutak. 27 Ka sagha imi, ka lagha zala
vlundud dista tsa haga, ka saf falak guk grunta, ka
zluta tsi tesne’,» ka’a.

Taghay Yesu ta skwinda sgit
28 Manda kdinta Yesu ta mna tsa gwadaha ya,
ka ndsrmim mnduha katakata ta tsa tagha skwani
ya, 29kabga nda sgit ma tsa nani tagha skwiya, nza
a manda tsa na gwal tagha zlahu na tan ya wa.

8

Mbanafta Yesu ta mndu nda rda mndu tida

Mak 10:40-45 )
1 Manda saha Yesu ta ghw4, ka sli’afta ndghata

demga mistani. 2 Ka lagha sana mndu nda rda
mndu tida zlsmbata ma ghuvani, ka’a mantsa:
«Mghama da, ka ta kumay ka, lavinlava ka ta
mbidifta,» ka’a. 3 Ka fadaptd Yesu ta dzvani

T 7:23 Ngha ta Zabura 6:9.

ka ksanta, ka’a nda tsi mantsa: «Ta kumay yu,
mbafmba gha,» ka’a. Gi hadahada ka mbafta tsa
mndu ya. 4 Ka Yesu nda tsi mantsa: «Yahayaha ka
mnanantd mndu! La ka dza’a ka da marananta
vgha gha ta mnda dra skwi na Lazglafta, ka plata
ka ta ghay) nda skwi manda ya mna zlaha Musa,
kada snaypta mnduha nda mba™ ka ko’a,» ka’a nda
tsi.

Mbanafta Yesu ta kwalva mghama sludza la
Ruma

Luk 7:1-10, Yuh 4:43-54

5 Ta lams Yesu da luwa Kafarnahum, ka lagha

sana mghama sludza la Ruma ndsba dzvu da tsi.
6 Ka’a nda tsi mantsa: «Mghama da, wa’a kwalva
da ta hani mintgha gezembla’ a ta ghuya danpwa
katakata,» ka’a. 7 «Ta dza’a yu da mbanafta,» ka
Yesu nda tsi. 8 «Mghama da! Ra a yu ka lagha gha
da ini wa. Ka sabsa gwada te’ ma wa gha nd, dza’a
mbaku kwalva da. 9T'i guli nd, mista maliha nzinta
yu, mamu sludziha mista 1'i guli. “Ka la!” ka yu
nda sani, gi sli’ani. Ka “saghasa!” ka yu nda sani,
gisaghani. Ka “maga ta ya!” ka yu nda kwalva da,
gi magayni,» ka tsa mghama sludzi ya.

10Snanata Yesu ta tsa gwada mghama sludzi ya,
kalaghu tsi ndsrmimay. Ka’a nda tsa gwal mistani
ya mantsa: «Kahwathwata kd yu ta mnaghunata,
dor mataba la Isra’ila, ta slaf a yu ta mndsrga
zlghay nda nudufa mndu manda nana wa. 11 Ka
yu ta mnaghunata na, nda ndgha gwal zlghay nda
nuduf mndsrga nana dza’a sli'agaghata daga ma

* 8:4 Ngha ta Zlahu 14:2-23.

mndora luwa nda ya mista luwaf, ka nzata ka
za skwi kawadaga nda i Abraham nda Izak nda
Yakubu ma ga mghama Lazglafta. 12 Ama gwal
ma dza’a nzakway ka zwana za haga ga mghama
Lazglafta ya, dza’a hlafhla lu ta hay ka pghidinta
da grum ma bli, ma vli na taw nda hpada sli’iny,»
ka’a.

13 Ka Yesu nda tsa mghama sludzi ya mantsa:
«La dzagha gha! Dza’a magamaga lu manda ya
zlghaf ka,» ka’a. Gi ma va tsa fitik ya ka mbafta
tsa kwalvani ya.

Mbanafta Yesu ta midza Piyer
Mak 1:29-34, Luk 4:38-41

14 Ka sli'aftd Yesu ka lagha da Piyer, ka
slanaghatd tsi ta midza Piyer ta hani ta basa
nudidar. 15 Ka ksantd tsi ta dzvu, ka mbafta tsi da
tsa nudidar ya. Ka sli’afta tsi ka maganata skwa
zay.

16 Gahawani, ka hladaghatd lu ta ndghata gwal
nda ksa da ghwadaka sulkumha. Ka ghazliginta
tsi ta tsa ghwadaka sulkumha ya nda gwada
ma wani. Ka mbambanafta tsi ta inda gwal
kul dughwanaku. 17 Mantsa ya magata tsi na
dzanaghata ghena gwada ya mna anabi Isaya ka-
zlay:

«Tsatsi ka ghayani ta hlaghuta
danwaha mu,

ka mbambamafta ma kwala mu
kul dughwanaku® ko’a ya.»

T 8:11 Mndsra luwa: Tsaya tva safa fitik. Mista luwa: Tsaya tva
dodakwa fitik. § 8:17 Ngha ta Isaya 53:4.

Mamay mnduha ta dza’a mista Yesu
Luk 9:57-62

18 Nghanata Yesu ta demga ta wanafta n4,
«mbadma ta a blu a,» ka’a. 19 Ka lagha sana mnda
vinda zlahu slanaghata, ka’a nda tsi mantsa:
«Maloma da! Ta dza’a mista gha yu der dza’a diga
ka,» ka’a. 20 Ka Yesu nda tsi mantsa: «Gerhanhana,
mamu ghurumha tar). Dyakha ta ndaraku ta luwa
guli, mamu hagaha tar). Ama Zwana mndu nd, had
dor vli na fadatani ta ghanani wu,» ka’a.

21 Ka sani mataba duhwalhani mantsa:
«Mghama da! Zlihazla ka dza’a yu da padamta
da da karaku,» ka’a. 22 Ka Yesu nda tsi mantsa:
«Mbada kagha mista da! ZlagzIla ta gwal nda rwa
ka pada har) ta mbliha tan,» ka’a.

Léanata Yesu ta falak ta draf
Mak 4:35-41, Luk 8:22-25
23 Ka sli’aftda Yesu ka lami da kwambalu, ka
laghu duhwalhani mistani. 24 Tata ndesru hary
ta draf, ka sli'avafta mghama falak, ka kap-
atsa’uwaku imi, ka sli’i da kwambalu. Ma tsa fitik
ya, ta hanutd hanani Yesu. 25 Ka sli’afta duhwal-
hani ka lagha sli’anafta. Ka her nda tsi mantsa:
«Mghama da, kata ta amu, dza’a rwaku mu!» ka
hay. 26 Ka Yesu nda hay mantsa: «Nu ta ksl kuni
ka zlay). Kay! Nda hta zlghay nda nudufa ghuni,»
ka’a. Ka sli’aftd tsi ka davanaghata falak nda draf,
ka nzata vli tbekw. 27 Ka ndsrmim tsa mnduha ya

katakata. «Wa na mndu na ta snes$ dor falak nda
draf tani ta gwadani katsk na?» ka har.

§ 8:27 Ngha ta Zabura 65:8, 89:10, 107:23-32.

Mbanafta Yesu ta sana mnduha his nda
ghwadaka sulkum ma han
Mak 5:1-10, Luk 8:26-39
28 Bhadapta tar ta tsa sana bla draf ta hadika
Gadaraniya ya, ka sli’agapta sana mnduha his ma
kulu kasu halaway, ka lagha hor da guyay. Ta
zloyay lu ta her katakata, lavin) a mndu ta walanta
labs nda tve tsa wa. 29 Ka gi dzs heay) ta lawlaw.
Ka hear mantsa: «Nya mataba mu nda kagha ni
Zwara Lazglafta? Sagha da ghuyannafta ka ta kul
magaku fitikani ra?» ka har.
30 Tsaw manda a nda her, mamu sana bra

ghuvazu™ dagala ta nghs lu. 3! Ka ndo6u tsa
halawayha ya ta dzvu da Yesu. Ka hoar mantsa:
«Ka ta ghzla apni ka nd, ghuna ta anni da a bra
ghuvazuha a,» ka hey. 32 Ka’a nda hsr) mantsa:
«Lawalal» ka’a. Ka sli’agapta hoay ka sli'amta da tsa
ghuvazuha ya. Ka vazagata tsa bra ghuvazuha ya
tavgha ta vata vli, ka rkaghata da draf, ka zadamta
han mida.

33 Ka sli’'afta tsa gwal si ta ngha hesy) ya nda
hwaya, ka laghwi da luwa da mna inda skwi ta
maguta, nda ya ta slanaghata tsa mnduha kasu
halaway ya. 34 Ka sli’agaptd mnduha ma luwa
nekwnekw da guya Yesu. Na tsa gi nghanta tar ta
Yesu ya, «kdakkdak, sli’apsli’a ma hadika nni,» ka
hap nda tsi.

9

Mbanafta Yesu ta sana mndu nda rwa salani
Mak2:1-12, Luk 5:17-26

* 8:30 Ngha ta Markus 5:11.

1 Ka sli’aftd Yesu ka lami da kwambalu, ka
vroglaghuta nda ta drof, ka bthadaghata tsi da
luwani®. 2 Ka tsukwadaghatd sana mnduha da tsi
ta kativiy ta sana mndu nda rwa sslani. Nghanata
Yesu ta zlghay nda nudufa tan, ka’a nda tsa mndu
ndarwa selaniyamantsa: «Sagen! Navanagha, nda
pla dmakwa gha!» ka’a.

3 Ka sanlaha ma gwal tagha zlahu na mnduha
ma ghera tay) mantsa: «Namndu na nd, ta kwarak-
wara ta ghena LazglaftaT,» ka han. 4 Nghadapta
Yesu ta skwi ta ndanu her), ka’a mantsa: «Kabgawu
ta ksl kuni ka ndana tsa ghwadaka ndanu ya na?
5 Mal blakwa mnay kazlay: Nda pla dmakwa gha
ko’a re, ari, mal mnay kazlay: Sli’afsli’a gha ka
mbadaka ta mbada ke’a na? 6 Ala, kada grafta
kuni mamu Zwana mndu nda mbrakwa plinta
dmakwa mnduha ta na ghena hadik na keo’a,»
ka'a nda tsa mndu nda rwa sislani ya mantsa:
«Sli’afsli’a gha, kla ta kativina gha ka dza’a ka
dzagha gha,» ka’a.

7Gibrahwat sli’afsli’a tsa mndu ya ka laghwi tsi
dzaghani. 8 Nghanata demga ta tsaya, ka ksuta tsi
ta hay ka zlan). Ka zlszlvu har ta Lazglafta ta vlanta
mndorga tsa mbraku ya ta mnduha.

Hgafta Yesu ta Mata na dza’a mistani
Mak 2:13-17, Luk 5:27-32
9 Manda sli’afta Yesu ka zluptd tsa vli ya, ka
nghantd tsi ta sana mndu ta hgs lu ka Mata, ta
nzaku ma hoga tska dzumna. «Mbada mista da!»
ka’a nda tsi. Ka sli’afta Mata ka laghwi mistani.

* 9:1 Ka Markus 2:1 na: Kafarnahum tsa luwani ya. Ngha ta Mata
4:13. T 9:3 Ngha ta Zlahu 24:16.

10 Tahula tsa, ka nzatd Yesu ka za skwa zay
ga Mata. Ka sli'adaghatd ndsghata gwal ta tska
dzumna, nda sanlaha ma ghwadaka mnduha
nzata ka za skwa zay nda tsi, kawadaga nda duh-
walhani. 11 Nghay la Farisa ta tsa zay tay ta skwa
zay kawadaga ya, ka heyy nda duhwalhani mantsa:
«Kabgawu ta kel Mghama ghuni ka za skwa zay
kawadaga nda gwal tska dzumna, nda ya nda
ghwadaka mnduha¥ na?» ka han.

12Slrewlami da slemara Yesu, ka’a mantsa: «Had
mnduha dughwana dughwana ta zba duhtur wa,
gwal kul dughwanaku yeya ta zbay. 13 Lawa tsatsa
klata ghsna gwada ya mns Lazglafta kazlay: Tawa

hidahida skwi ta zdigihata pla ghan) nda rini§ a wu
ko’a ya. Sagha a yu haga gwal tdukwatdukwa wa,
gwal dmaku nai’i ta sagha da hagay,» ka’a.

Gwada Yesu ta ghana suma
Mak 2:18-22, Luk 5:33-39
14 Ka sli’aftda duhwalha Yuhwana mnda maga
batem ka lagha dawanta da Yesu, ka har) mantsa:
«Kabgawu ta kwal na gha duhwalha suma, ya wya
ta suma anni nda la Farisa tazlay na?» ka har.
15 Ka Yesu nda hsr) mantsa: «Dza’a laviylava gwal
hagaylu davla kla makwa tanzata zuzu'uva, ka ta
kawadaga zwarnamidzinda hsyra? Dza’a saghasa
fitik na klogadanaghuta hoy ta zwayna midzi. Ma
tsa fitik ya dza’a suma haer ta suma.
16 «Had mndu ta tsa’ata lfida lgut ka tsamtd
halata 1gut nda tsi wa. Ka mantsa tsi, dza’a

f 9:11 Ngha ta aya 10-11 nda Lukwa 15:1-2. S 9:13 Ngha ta
Huseya 6:6.

sganaghasga tsa lfidani ya ta mdukwinta tsa hala-
tani ya. 17 Had lu guli ta pghamtd ima inabi ta ka
nuni da halata zliba huta wa. Ka mantsa tsi, dza’a
tuta tsa zliba huta ya, na mbuzuta ima inabi, lpay
lu ma zliba huta guli. Ima inabi ta ka nuni na, ma
zliba huta ta ka Ifidani ta pghamta lu. Tsaya dza’a
kal hey) his his ka nzata dina.»

Vranamta Yesu ta hafu da sana zwana makwa
Mak 5:21-43, Luk 8:40-56
18 Tata mna tsa gwada ya Yesu 1a tarn mantsa,

ka lagha sana mali mataba la Yahuda zlsmbata
ma ghuvani. Ka’a nda tsi mantsa: «Ta nzdava
a makwa da manda saba hafu mida wa, sawi
fanaghatd dzva gha ta ghanani ka mbafta tsi,» ka’a.
19 Ka sli’afta Yesu kawadaga nda duhwalhani, ka
dza’a mista tsa mali mataba la Yahuda ya.

20 Ka sli’aftd sana marakw ta magay vakwani
ghwanpds his ta paghaku, ka lagha tsi ksanta wa
lguta Yesu nda ga muhul hul. 21 Tsaw ka tsa
marakw ya ma ghoayani na: «Dar wa lgutani yeya
ksan yu tada nd, dza’a mbaku yu,» ka’a. 22 Ka
mboadavata Yesu, ka nghanavata tsi. Ka’a nda
tsi mantsa: «pDavana gha makwa da! Zlghay nda
nudufa gha ta mbaghafta,» ka’a. Gi hadahada ka
mbafta tsa marakw ya.

23 Ka phadaghata Yesu da tsa mali mataba la
Yahuda ya, ka slanaghata tsi ta gwal ta vya sinlak,
nda gwal ta vaza vgha. 24 Ka’a nda har mantsa:
«Laghwala, ta mta a na makwa na wu, hani ta hani
tsi,» ka’a. Ka ghubasu har). 25 Manda mbiginta lu
ta mnduha dzibil, ka lami Yesu da hoga. Ka ksafta
tsi ta tsa zwana makwa ya ta dzvu, ka sli’afta tsa

makwa ya. 26 Ka tutd tsa skwi ta magata ya wdid
ma luwa.

Mbanafta Yesu ta ghulpata mnduha his

27 Manda sli’afta Yesu ma tsa vli ya ka sli’i, ka
sli’afta sana ghulpa ta mnduha his mistani nda
hagaku. «zwana Dawuda! Tawa ta hidahida ta
annil» ka hen.

28 Ka lams Yesu da hsga, ka lagha hany
slanaghata. Ka Yesu nda hary mantsa: «Grafgra
kuni kazlay: Dza’a lavinlava yu ta mbaghunafta
ko’a ra?» ka’a nda hay. «Ani Mghama da,» ka har
nda tsi. 29 Ka kasanta tsi ta iriha tar. «Manda va
tsa zlghafta ghuni nda nuduf ya nd, ka magamaga
tsi manda va tsa,» ka’a nda hear. 30 Ka mbafta tsa
iriha tan ya. «Yahayaha kuni walanpta mnanata
mndu!» ka Yesu ka ndanda nda har). 31 Na tsa saba
tsa gwal nda ghulpa ya, ka laghu hay) da ta gwada
ta Yesu ma inda tsa hadik ya.

Mbanafta Yesu ta sanargha

32 Ta mbad hul tsa mnduha si nda ghulpa ya,
ta kladaghatd lu da Yesu ta sana mndu tsiy
ghwadaka sulkum ka rgha. 33 Ka ghzliginta Yesu
ta tsa ghwadaka sulkum ya mida. Ka zlrafta tsa
mndu si ka rgha ya ta gwada tssler). «Ka yawu ka
yawu, ta ngha a lu ta mndsrga skwi manda na ma
Isra’ila wu,» ka demga ka ndermimay. 3¢ «Mghama
ghwadaka sulkum ta vlanta mbraku ta Yesu ta kal
tsi ka ghazla ghwadaka sulkumha™,» ka la Farisa
nda na tar.

Tawata Yesu ta hidahida ta domga

* 9:34 Ngha ta 12:24.

35 Ka rs Yesu ta vli ma inda luwa dagaladagala
nda zwana luwa tani. Ka tataghs tsi ta skwi na
mnduha ma hsgaha tagha skwa la Yahuda. Ka
mno tsi ta Lfida Gwada ta ga mghama Lazglafta, ka
mbamba mnduha mainda dapwaha, ndaindayata
raghwa mndu. 36 Ko’a ka Yesu wafta demga n4, ka
ksanta tsi ka hidahida, kabga nda harfa har, ta had
mbraku ma har) wu, nda nza hery manda tuwakha

kul had mndu na nghayt. 37 Ka’a nda duhwalhani
mantsa: «Dagala skwi na tskay ta vwah, slaghu
a gwal na tskay wa. 38 Ndebawa ndsba ta dzvu
da mnda vwah ka ghuna tsi ta gwal ksa slna, na
tskanatd skwi ta vwah,» ka’a.

10

Hga duhwalha Yesu ghwanpds his
Mak 3:13-19, Luk 6:12-16

1 Ka hagaftd Yesu ta duhwalhani ghwanpds
his. Ka valanta tsi ta mbrakwa ghazla ghwadaka
sulkum, nda mbamba mnduha ma inda dafwaha,
nda ya ma inda dapwaha ta raghwa mndu nda
raghwa ta her). 2 Wya hga tsa gwal ghwarnpds his
ya: Taytarnani, Simur) ta hgs lu ka Piyer, nda Andre
ta nzakway ka zwarnamani, nda Yakubu zwarna
Zebedi, nda Yuhwana ta nzakway ka Zwarnamani,
3 nda Filip, nda Bartelemi, nda Tuma, nda Mata
mnda tska dzumna, nda Yakubu zwana Alfe, nda
Tade, 4 nda Simur) mnda la Kananit, nda Zudas
Iskaryut ta skwapta Yesu ya.

T 9:36 Ngha ta Mbsak 27:17, nda 1 Mghamha 22:17.

Ghunafta Yesu ta duhwalhani ghwanpda his
Mak 6:7-13, Luk 9:1-6
5Tsa gwal ghwanpds his ya ghwanagha Yesu da
luwa. Ka’a nda heany ma kdaku tsi ka ghuna hay
mantsa: «Yaha kuni dza’a da mndu kul nzakway

ka la Yahuda. Yaha kuni lami da luwa la Samari.
6LawatvslaIsra’ila, hahsrynd, ndanza herymanda

tuwak nda zada. 7 Lawa ka mna kuni pa tayg
kazlay: Ndusagagha ndusa ga mghama Lazglafta,
ko’a. 8 Ka mbamba kuni ta gwal kul dughwanaku,
ka sli’aganapta kuni ta gwal nda rwa, ka mbam-
banafta kuni ta gwal nda ksa da rda mndu, ka
ghazlinta kuni ta ghwadaka sulkumha. Zlghaf ka
mbalay kaghuni ka vla kaghuni guli ka mbalay.
9 Yaha kuni klaftd dor dasu, dor tsedi, dor skwi
na da manaka tsedi ma zliba ghuni. 10 Yaha kuni
klafta dor zliba mbuluh. Turtuktuk ka kuni da
klafta lgut. Yaha kuniklafta babah, dor dafa, kabga
nda ra ka mutsay mnda slna ta skwa zayni”*.

11 «Ka lamla kuni da luwa dagala, dor da zwarna
luwa a tsi, zbawazba ta mndu ya nda fa vghani na
tsu’afta kaghuni. Ka nzata kuni ga tsa mndu ya
ha ka sagha fitika sli’afta ghuni. 12 Ta lams kuni
da haga ga mndu ya, “ka nza zdakwa Lazglafta
nda kaghunif,” ka kuni dazlay. 13 Ka nda fa vgha
gwal ma tsa haga ya pa tsu’a zdaku katsi, dza’a
nzaku tsa zdakwa ghuni ya ta ghaya tar). Ala, ka fa
a vgha tan wu Kkatsi, ka vragaghuvra tsa zdakwa
ghuni ya da kaghuni. 14 Ka kwalaghukwala lu ta
tsu’afta kaghuni snaghuna a lu ta gwada ghuni wu

* 10:10 Ngha ta 1 La Kwarent. 9:14, nda 1 Timute. 5:18. 1 10:12
Ka nza zdaku nda kaghuni: Tsaya ga zgwa la Yahuda ta lagha hary
da mndu.

katsi, sli'apwa sli’a ma tsa haga ya, ka ma tsa luwa
ya a tsi, ka tukwinta kuni ta rgitik ta ssla ghuni.
15 Kahwathwata ka yu ta mnaghunata, badu tsay
dza’a tse Lazglafta ta guma ta ghenja mnduha na,
ta doerder ya luwa Suduma nda Gwamura dza’a
nzakwa tsi ka ya mnduha ma tsa luwa ya.»

Skwidza’a slanaghata duhwalha Yesu
Mak 13:9-13, Luk 21:12-17
16 «<Wana yu ta ghuna kaghuni manda tuwakha

da taba kramtak mtakha. Ka nzata kuni nda hida
manda nahadik, manda gharbu’ kul had gwada ta

ghonani ya kd kuni da nzata guli. 17 Dasuwa k&
kuni, dza’a hlay mnduha ta kaghuni da vla guma.
Dza’a slovay hey ta kaghuni nda gaslsrbaha ma
hoga tagha skwa tay. 18 Dza’a hlay lu ta kaghuni,
kabga gwada ta i'i ta kema numna nda ya ta kema
mghamha. Na nzakwa ghuni ka maslomtsoka
da ta kema tay, nda ya ta kema sanlaha ma
mndsra mnduha. 19 Ka hlafhla lu ta kaghuni ka
hladaghata ta kema guma katsi, yaha kuni da
ndana skwi na mnay ghuni, nda ya ka kuni dza’a
da gwaday. Dza’a vlaghunavla Lazglafta ta gwada
ya na gwaday ghuni ma va tsa fitik ya. 20 Tsa
gwada dza’a kuni gwaday ya na, kaghuni a dza’a
gwaday wu, Sulkuma Da ghuni dza’a gwaday nda
ma kaghuni.

21 «Zwanamani dza’a vlatd zwarnamani na dzata.
Dani dza’a vlatd zwanani ya dzata. Dza’a
nderanava ndera zwana tan ta dadaha tarn, na
vlatd hay na pslata. 22 Dza’a husanhusa kuni ta
inda mnduha ta ghana gwada ta i'i. Ama mndu
dza’a kdanakta nd, dza’a mbaku. 23 Ka ta giri lu

na ghuni ma sana luwa katsi, ka hwaya kuni da
sana luwa. Kahwathwata ka yu ta mnaghunata,

ma kdaku kuni ka ranafta inda luwaha la Isra’ila
nd, dza’a vragaghavra Zwarna mndu.

24 «Malaghumala a mndu ta taghs lu ta skwi nani,
ka mndu ta taghanata skwi wa. Malaghumala a
kwalva ta danahsgani guli wa. 25 Laviglava mndu
ta taghanata lu ta skwi ta nzakway ka guram nda
mndu ta taghanatd skwi. Laviplava kwalva ta
nzakway ka guram nda danahsgani guli. Ka si
halaway, ka lu ta hga danahsga ya ni, kighkigh ka
lu dza’a hga gwal ma tsa haga ya tama?»

Fafta ghan ta Yesu

Luk 12:2-7 _
26 «Yaha kuni da zlsnja hay). Had skwi bukwana lu

dza’a kwal kul sabi ta dabi wa. Had skwi difana lu
dza’a kwal lu tsatsafta guli wa. 27 Skwi mnaghuna

yu ma grum ya nd, mnawa mna banluwa. Skwi
mnaghuna lu ma slemoar ma slemern ya guli na,
gugudawa guguda ta wa lilwa. 28 Ma zlesr) kuni ta
gwal ta dzata slu'uvgha ta kwal kul lavinta dzata
hafu. Lazglafta talavinta zadanataf slu'uvgha nda
hafu tani ma haga vu ya na zlenay katek. 29 Had lu
ta skwapta tiyti his ta kwabu ra? Kulam nda tsa
nd, had ya der turtuk ma hesy dza’a zadavaghuta
kul dvaftd Da ghuni wa. 30 Nduk nda swidi ma
ghanaghunitanind, mbadaf mbada Lazglafta dem-
dem. 31 Yaha kuni da zlsn), mal kaghuni sgitani ka
ndsghata tiytiha.

32 «Tsaya tama, ka na Yesu i'i ka mndu ta kema
inda mndu katsi na, i'i guli na, na da na mndu na

} 10:28 Ngha ta Yakubu 4:12.

wu, ka yu dza’azlay ta kema Da da ta nzakway ta

luwa. 33 Ala, ka ja Yesu a8 i’i wu, ka mndu ta kema
mnduha ya guli na, i’i guli n4, na da a na mndu na
wu, ka yu dza’azlay ta kema Da da ta nzakway ta
luwa.»

Zdaku a klagagha Yesu wa
Luk 12:51-53, 14:26-27
34 «Yaha kaghuni da ndanay kazlay: Zdaku Kkla-
gagha 1'i da ghena hadik ko’a. Kafay klagagha
yu. 35 Saghasa yu da dganatd i zwary nda dani,
ta i makwa nda mani, ta i ghwa’ali nda midzani.
36 Gwal ma hsga ga mndu dza’a nzakway ka

ghuma mndu ma va tsa haga™ ya.»

Vlata ghan manda na Yesu

37 «Kka malaghumala dvafta mndu ta dani ka
mani a tsi ka i’i n4, ta nza a tsa mndu ya ka na da
wa. Ka malaghumala dvafta mndu ta zwanani ka
makwani a tsi ka i'i nd, ta nza a tsa mndu ya ka
na da guli wa. 38 Ka kla a mndu ta udza zlepayni
ka dza’a mista da wu n4, ta nza a tsa mndu ya ka
na da wa. 39 Ka ta nzula hafa da yu ka mndu katsi
nd, dza’a zadinzada tsa mndu ya ta tsa hafani ya.
Mndutazadintd hafanitagwadataiiguling,dza’a
mutsay tsa mndu ya ta tsa hafani ya guli.»

Mndu ta tsu’afta duhwalha Yesu nd, Yesu tsu’af

tst
Mak 9:41 o
40 «Ka tsuw’aftsu’a mndu ta kaghuni, i’i tsaya tsu’af

tsi. Mndu ta tsu’afta i’i guli, mndu ta ghunagata

§ 10:33 Ngha ta 2 Timute. 2:12. © 10:36 Ta ghona aya 35-36,
ngha ta Mika 7:6.

i'l tsaya tswaf tsi guli. 41 Mndu ta tsu’aftd anabi
kabga nzakwani ka anabi na, dza’a mutsay ta
nissla manda ya ta vle lu na anabi. Mndu ta
tsuw’aftd mndu tdukwa, kabga nzakwani ka mndu
tdukwa nd, dza’a mutsay ta nissla manda ya ta vls
lu namndu tdukwa. 42Mndu ta tanafta dor leghwa
imilsnlanayeyatsinasay ta saniturtuk mataba tsa
zwaniha ya, kabga nzakwani ka duhwala da n4,
kahwathwata ka yu ta mnaghunata, had nissla tsa
mndu ya dza’a zwaduta wa.»

11

Ghunafta Yuhwana ta mnduha
Luk 7:18-35
1 Manda kdakwa Yesu ta tsa tagha skwiha na
tsa duhwalhani ghwanpds his ya na, ka sli’afta tsi
hada ka laghwi da ra luwaha ma tsa hadik ya na
tagha skwiha, nda ya na mna Lfida Gwada.

Dawutd vla Yuhwana mnda maga batem

2 Ma tsa fitik ya, ma gamak na Yuhwana mnda
maga batem. Ka snapta tsi ta mna gwada ta
Kristi nda slnaha ta mags tsi. Ka ghunaftd tsi
ta sanlaha ma duhwalhani 3 da dawanta da Yesu
kazlay: Kagha Kristi dza’a sagha ya re, ari ka kzla
pni ta sana mndu a na ke’a. 4 Ka Yesu nda hay
mantsa: «Lawa mnanata Yuhwana ta skwi ya snay
kuni nda skwi ya nghar kuni. 5> Nda ngha gwal si
nda ghulpa ta vli. Ta mbada gwal si nda raghwa
sola tap. Nda mbamba gwal si nda rda mndu
ta han. Nda sna gwal si ka matgham ta slomai).
Sli'agapsli’a gwal si ta rwuta. Mnanamna lu ta

Lfida Gwada ta gwal ka pdu™. 6 Rfu da mndu ya kul
kwalaghuta zlghafta i’i,» ka’a.

Gwada Yesu ta ghana Yuhwana

7 Ta sli’i duhwalha Yuhwana ka vru, ka mne
Yesu na dsmga ta gwada ta Yuhwana, ka’a mantsa:
«Nahgani laghu kuni da nghay ma mtak na?
Gagadak ta vys falak rki laghu kuni da nghay
na? & Nahgani laghu kuni da nghay 6a? Mndu ta
sudavata lgut nda bla rkilaghu kuni da nghay? Ya
wya gwal ta sudavata 1gut nda bla nda bla ta hay
nd, ma haga ga mghamha har. 9 Nu va skwi laghu
kuni da nghay tama? Anabi rki laghu kuni da ng-
hay? Mantsa nzakwani, ka yu ta mnaghunata n4,
malaghumala tsa mndu ya ta anabi. 10 Tsatsi tsa
mndu mno deftera Lazglafta ta gwada ta ghapani
kazlay: Wya yu ta tiglaghuta ghunafta mnda da ka
kagha na payaghatd tvif ko'a ya. 11 Kahwathwata
ka yu ta mnaghunata na: Mataba inda mndu ya
yaga marakw nda ya nd, had mndu ya ta zlagapta
ka malaghuta Yuhwana mnda maga batem wa.
Tsaw tama nd, mndu ya ta htuta katakata ma
ga mghama Lazglafta nd, malaghumala ta tsatsi.
12 Daga ta fitika Yuhwana mnda maga batem,
ha ka sagha ta gitana, ta hwisay lu nda mbraku
ta ga mghama Lazglafta. Ta zbay tsa gwal ta
hwisay nda mbraku ya ta zlu'ata tsa ga mghama
Lazglafta ya guli. 13 Inda la anabi nda deftera
Musa tani, mnumna hey ta gwada ta gheaya tsa
ga mghama Lazglafta ya, ha ka sagha ta fitika
zlagapta Yuhwana. 14 Kata kumay kuni ta snarnta

* 1155 Ngha ta Isaya 35:5-6, 61:1. T 11:10 Ngha ta Malatsi 3:1.

katsi nd, Yuhwana tsa Iliya dza’a vragaghata ya.
15 Ka mamu mndu nda slamana snay ka sna tsi.

16 «Nda wa dza’a gra yu ta mnduha ta na zamana
na na? Manda tskatd vgha zwani ta luma ta tsgha
lwi na graha tarn 17 kazlay: Vyanafha nni ta sinlak
nd, skala a kuni wu, fanafha gni ta laha ta nada
ghay, tawa a kuni wu ke’a ya hen. 18 Saghaha
Yuhwana, za a ta skwi wu, sa a ta skwi wu, “a’
nda halaway ma ghenani!” ka mnduha nda tsi.
19 Saghaha Zwana mndu, ta zay ta skwi, ta say
ta skwi, “a’ mamblahawa ya, dagala sasakwani,
a’ gra gwal tska dzumna, nda gwal dmaku ya,”
ka har nda tsi. Kulam nda tsa, ta nghaku difla
Lazglafta ma slnahani.»

Sana luwaha ta kwalaghuta zlghafta Yesu

Luk10:13-15 _
20 Tahula tsa tama, ka tsukunusta tsi nda gwada

taluwaha ya maga tsi katakata ta mazemzamhani
mida, kabga kwalaghuta tar ta mbsdanafta nza-
kwa tarn. Ka’a mantsa: 21 «Dafjwa nja gha luwa
Kwarizin! Danjwa rja gha luwa Betsayda! Ka ma tsa
mazsmzam mags lu ma luwa gha ya, ma maga ma
luwa Tir, nda luwa Siduy lu katsi nd, ma gitagita
a ta mbadanafta her ta nzakwa tan ka pghavata
buhu nda hutidif ta vghaf wa. 22 Tsaya ta kal yu ka
mnaghunata kazlay: Badu tsay dza’a tse Lazglafta
ta guma ta gheayyamnduha n4, ta derdsr aluwa Tir
nda luwa Sidur) dza’a nzakwa tsi ka ja ghuni.

23 «Kagha guli Kafarnahum! Dza’a kapay
Lazglafta tai’i taluwa ka kagha ta gray ra? Bukwa

1121 Kwarizin, Betsayda, Tir, Sidun: Ngha ta Isaya 23:1-18, nda
Izekiyel 26, nda Yuwel 4:4-8, Amus 1:9-10.

a gha tsa! Dza’a vradaghavra lu tdsm da vla gwal
nda rwa. Ka ma tsa mazsmzom maga lu ma luwa
gha ya, ma maga ma luwa Suduma lu katsi n4,

mé ta teke’a luwa Saduma gita naS. 24 Tsaya ta
kal yu ka mnaghunata kazlay: Badu tsay dza’a tsa
Lazglafta ta guma ta ghenja mnduha n4, ta dsrdar
naluwa Suduma dza’a nzakwa tsi ka nja gha ko’a.»

Snanamta Yesu ta Dani ta gwal ka zwanani
Luk 10:21-22
25Ma va tsa fitik ya, ka Yesu mantsa: «Ta rfay yu
ta kagha Da, Mghama luwa nda hadik tani, kabga
difana difa ka ta na skwiha na da gwal nda difil ma
ghanatarn, nda gwal nda sna ta skwi*, ka maranata
ka ta zwani. 26 Manda va tsa nzakwani Da, ta rfay
yu ta kagha, ma zdakwa gha nzakwa tsi mantsa.
27 «Da da ta vliha ta inda skwi. Had sana mndu
nda snataZwarn wa, baDayeyanda sna. Had sana
mndu nda sna ta Da guli wa, ba Zwar yeya nda
sna, nda mndu ta kums Zwar) ta maranata,» ka’a.

Sagha da Yesu na mutsa mbi’avgha

28 «Saghawasa da i'i inda kaghuni gwal nda harfa
da ndagaku ka mbi’aghunapta yu ta vgha. 29 Zba
a yu ta nzaghunaghata wa. Klawakla ta ndsgaku
ya ta kls yu, ka tagha kuni ta skwi da i’i, mantsa ya
dza’a kel kuni ka mutsaftd mbi’a vgha. 30 Manda
va tsaya nzakwani, skwi ya dza’a faghunaghata
yu na, ndsgaghunata a wa. Kafkafani nzakwani,»
ka’a.

§ 11:23 Ngha ta Isaya 14:13-15, Suduma Ngha ta Zlrafta 19:24-28.
* 11:25 Ngha ta 1 La Kwarent 1:17-29.

12

Zwana mndu Mgham ta ghona sabat
Mak 2:23-28, Luk 6:1-5

1 Ma va tsa fitik ya, badu fitika sabat, ka laba
i1 Yesu nda duhwalhani nda ma vwaha hya. Ka
kuzlanafta maya ta duhwalhani. Ka 6ala’ata hary
ta ghona alkama™ na dghaday. 2 Nghay la Farisa
ta tsa skwi ta mags han ya nd, ka hay nda Yesu
mantsa: «Ngha ta duhwalha gha ba! Wa’a hay ta
maga skwi kul raku ka magay badu sabatf,» ka
han nda tsi. 3 Ka Yesu nda har) mantsa: «Ta dzanaf
a kaghuni ta skwi ya maga Dawuda kuzlanafsr
maya, nda gwal kawadaga nda tsatsi tani ra? 4Ka
lams har) da haga Lazglafta ka zuta hay) ta skwa zay
fanaluta Lazglafta. Had sana mndu ta za tsa skwa
zay ya, dor Dawuda, dor tsa gwal kawadaga nda
tsi ya mazlay wu, ba gwal dra skwi nja Lazglaftat
yeya ta zay. ° Ari ta dzanaf a kuni ma deftera zlahu
kazlay: Badu sabat n4, ta zluyzla gwal dra skwi nja
Lazglafta ta zlaha sabat ta mags hary) ta slna ma
hoga Lazglafta, ksaf a ta hor) ka dmaku$ wu ko'a
na? 6 Tsaw ka yu ta mnaghunata n4, mamu sana
skwi hadna ta malaghutd haga Lazglafta. 7 Ka ma
nda sna kuni ta klata ghana skwi mns lu kazlay:
Tawa hidahida skwi ta zdigihata pla gha) nda rini*
a wu ko’a ya nd, ma had kuni dza’a mnay kazlay:
Magamaga her ta dmaku, ko’a nda tsa gwal kul

* 121 Ngha ta Vrafta ta Zlahu 23:26. T 12:2 Ngha ta Sabi 34:21.
124 Ngha ta 1 Samuyel 21:2-7, nda Zlahu 24:9. § 12:5 Ngha
ta Mbsak 28:9-10. * 127 Huseya 6:6, nda Mata 9:13.

had dmakwa tar) ya wa. 8 Zwana mndu n4, tsatsi
mgham ta ghoana fitika sabat,» ka’a.

Mbanafta Yesu ta mndu nda mta dzvani
Mak 3:1-6, Luk 6:6-11
9 Ka sli’aftd Yesu ka zlantd tsa vli ya, ka laghwi
da hoga tagha skwa la Yahuda. 10 Hada, mamu
sana mndu nda mta dzvani. Ka mnduha dawarta
da Yesu mantsa: «Vlavla zlaha mu ta tvi pa
mbanafta mndu badu sabat re, ari ki na?» ka
hay nda tsi na mutsafta rutsak tida. 11 Ka’a nda
hsn) mantsa: «Waya mataba ghuni, ka dsdaghata
kdakwa tuwakani turtuktuk da gudzuvrurn badu
sabat, dza’a kwal kul kligintda tsa tuwakani ya na?
12Malaghumala a mndu ka tuwak ra? Tsaya tama
nd, pyaf a lu ta mndu ka maga zdaku badu sabat
wa,» ka’a. 13 Ka’a nda tsa mndu nda mta dzvani
ya mantsa: «Tdap dzva gha,» ka’a. Ka tdapta tsi,
gi yamad vravafvra tsa dzvani ya manda va tsa
sananiya.
14Ka gigazlagaptd la Farisa, kalaghwidzrskuna
zba tvi na zadinta Yesu.

Yesu na, kwalva ya zbap Lazglafta ya

15 Tsatsafta Yesu ta tsa ndana targ ya, ka sli’afta
tsi ma tsa vli ya, ka laghwi. Ka sli’afta desmga guli
ka laghwi mistani, ka mba mbs tsi ta inda gwal
ma danwa. 16 Ka zlahanaghatad tsi ta hay ka ndanda
kazlay: Yahayaha kuni da mnihata ke’a. 17 Kal tsi
ka mnay mantsa ya nd, nda nza na dzanaghata

ghana gwada ya mna anabi Isaya kazlay:
18 Wya kwalva da ya zbap yu, ya dvu yu, ya
ta zdigihata katakata, dza’a fanaghafa yu
ta Sulkuma da, dza’a mnanamna ta inda

mndsra mndu kazlay: Tudukwa guma da

ko’a.
19 Zbhota a ta zlordawi wa. Dzota a ta lawlaw
wa. Had mndu dza’a snayta ta gugudaku ta

pazlala wa.

20 Had dza’a kdaglinta blanaptd sulam nda ghada
natani wa. Had dza’a kdinta mtaglintd pitirla
ta mtaku mtaku guli wa. Mantsa ya dza’a
maga tsi ha ka vlagtani ta za ghwa ta skwi
tdukwa.

21 Na fafta mndsra mnduha ta ghana tar ta hganif
ko’a ya.

Ghzlinta Yesu ta ghwadaka sulkumha
Mak 3:22-30, Luk 11:14-23
22 Ka kladaghata lu da Yesu ta sana mndu ksu
ghwadaka sulkum ta ghulpinta, ka tsinta ka rgha
guli. Ka mbanaftd tsi. Ka gwads tsa mndu ya
ta gwada tsalen, ka nghanta tsi ta vli tsidid guli.
23 «Zlah zwaga Dawuda a na mndu na wu re?» ka
mnduha ka ndermimay.
24 Na snanta la Farisa ta tsa skwi ya, ka hany

mantsa: «Nda mbrakwa halaway? ta nzakway ka
mghama ghwadaka sulkumha ya ta ghazla tsi ta
ghwadaka sulkumha,» ka harj.

25 Tsaw nda sna Yesu ta skwi ta ndanu har.
Ka’a nda hsr) mantsa: «Ka ta Imuvuslma va tsa ga
mgham turtuk ya talmu katsind, sladglata a tsa ga
mgham ya wa. Ka ta Imuvustalmu gwal ma luwa
turtuk, ka gwal ma hsga turtuk a tsi guli ta Imu
nd, had'ya dza’a sladglata ma har guli wa. 26 Ka si
ta ghzlay halaway ta halaway katsi na, dgavapdga

T 12:21 Ngha ta Isaya 42:1-4. ¥ 12:24 Ngha ta 10:25.

tsa halaway ya nda tsa tama. Waka ga mghamani
dza’a sladglata tama na? 27 Ka si nda mbrakwa
Halaway ta ghzla yu ta ghwadaka sulkum ya ni,
nda mbrakwa wa ta ghazla zwana ghuni guli?
Tsaya tama, verda hahsn dza’a tsaghunatd gu-
mani. 28 Ala, ka si nda Sulkuma Lazglafta ta ghzla
yu ta ghwadaka sulkumha katsi, bhavaghunatha
ga mghama Lazglafta nda tsa tama.

29 «Ari, waka mndu dza’a lavintd lami da haga
ga mndu nda mbra ka hlugudunta huzlani ta kul
habafta tsi ta tsa mndu nda mbra ya na? Tahula
tsaya dza’a kel tsi ka hlugudunta huzlani.

30 «Mndu kul had mista da na, ghuma da tsa
mndu ya. Mndu kul had ta katihata nda tskanata
guli na, kwizidintd na tsa mndu ya ta kwizay.
31 Tsaya ta kal yu ka mnaghunata kazlay: Inda
dmaku ta go mndu, nda rutsak ya ta pghs tsi ta
Lazglafta nd, dza’a plinispla lu ta hay). Ama mndu
ta vzaftad rutsak ta Sulkum nda ghuba nd, had lu
dza’a plinistd dmakwani wa. 32 Ka vzafvza mndu
ta rutsak ta Zwana mndu katsi, dza’a plinispla

Iu ta dmakwani. Ama mndu ta vzafta rutsak
ta Sulkum nda ghuba nd, had lu dza’a walayta

plinista dmakwani, dor ta na zamana na, dor ta
zamana dza’a sagha wa.»

Fu ndayakwani

Luk 6:43-45

33 «Ka si zda ya fu ya, ka lu n4, zda yakwani.
Ka si zda a ya fu ya wu, ka lu na, zda a yak-
wani guli wa, kabga ta yakwani ta tsatsafta lu ta
fu. 34 Mndsra la mupuha na! Waka kuni si ma
dza’a mnagaptad skwi dina, kaghuni la ghwadak



Mata 12:35 xlvi Mata 12:41

na! Ka nu ndsghatd skwi ma yudufa mndu ta
mniginta wubisima mndu. 35 Nerma mndu n4,
ma tsa nerma skwiha ma yudufani ya ta kligista
tsi ta skwi dina. Ghwadaka mndu guli na, ma tsa
ghwadaka skwiha ma nudufani ya ta kligista tsi
ta ghwadaka skwi. 36 Ka yu ta mnaghunata n4,
nda wa tar) dza’a mnasginta mnduha badu guma ta
inda naslu ya brafagin hay. 37 Nda gwada ma wa
gha dza’a tsaghaghata lu ta guma. Ka pa kwala
dmakwa gha kul had tsi, ka na nzakwa dmakwa
gha mamu a tsi.»

Zlghawa Yesu na gwal ta dawa mazamzom
Mak 8:11-12, Luk 11:29-32

38 Ka sanlaha ma gwal tagha zlahu pa mn-
duha, nda sanlaha ma la Farisa guli, nda Yesu
mantsa: «Mghama da, ta kumay nni ta magata gha
ta mazeamzam rna grafta nni kazlay: Sa daga da
Lazglafta ka ko’a,» ka har.

39 Ka Yesu nda hery mantsa: «Ghwadak mnduha
ta na fitik na. Had her ta zlena Lazglafta wa. Ta
dawa mazemzam har). Had sana mazsmzam dza’a
maganata lu ta hey, ka tsa na anabi Yunusa ya
a tsi wa. 40 Manda va ya maga anabi Yunusa ta
vaghu hken nda rvidik hken ma huda mghama
KklipiS ya, manda va tsaya guli dza’a magata Zwarna
mndu ta vaghu hken nda rvidik hksn ma hadik.
41 Ghalya guli, gwal ma luwa Niniva na, snasna
han) ta gwada anabi Yunusa®, ka mbadanafta hay
ta nzakwa tar). Wana mamu mndu ta malaghuta
anabiYunusa hadna. Badu tsay dza’a tss Lazglafta

§ 12:40 Ngha ta Yunusa 2:1. * 12:41 Yunusa 1-4.

ta guma ta ghepa mnduha, “na ghuni dmaku,”
ka gwal ma luwa Niniva dza’a sli’afta mnay na
mnduha ta na fitik na. 42 Ghalya, ka sli’afta sana

marakw ta ga mgham ma vli di’iry nda ga sudf, ka
lagha da sna difla Salumur. Wana mamu mndu
hadna ta malaghuta Salumur nda difil. Badu tsay
dza’a tss Lazglafta ta guma ta ghaya mnduha, “na
ghuni dmaku,” ka tsa marakw ya dza’a mnanata
mnduha ta na fitik na.»

Vradamta ghwadaka sulkum da mndu

Luk 11:24-26 _
43 «Ka sabsa ghwadaka sulkum ma mndu katsi,

na dza’ani da ra vli tuhwayar) tuhwayarna ka zba
vli na mbi'a vghani. Ka trid mutsaf a tsi ta tsa
vli na mbi’a vghani ya wu katsi, 44 “ka vra yu da
tsa hoga da sabs yu mida ya gra,” ka’a dza’azlay,
ya sli’aftani ka vradaghata. Ka ta vradaghata tsi
nda tsukwa vli mida, nda paya dina katsi, 4> yawa
da! ko’'a dza’azlay pa vraghutani, ya hlanaktani
ta sanlaha ma ghwadaka sulkumha ndsfan ta
malaghuta tsatsi nda sidi. Nalama tar) da tsa haga
ya ka nzamta mida. Mantsa tama, dza’a nzakway
badzata nzakwa tsa mndu ya ka malaghuta nzak-
wani tantar). Manda va tsaya dza’a nzakwa tsinda
na mnduha ta na ghwadaka fitik na,» ka’a.

Vardaka mnduha Yesu
Mak 3:31-35, Luk 8:19-21
46 Tata gwada tsa gwada ya Yesu nda demga n4,
ka phadaghata i mani nda zwanamani, ka nza-
ghutda her) ma bli, ka zbs har) ta gwadganata. 47 Ka
sana mndu nda tsi mantsa: «Wa’a i ma gha nda

T 12:42 Nghata 1 Mghamha 10:1-10.

zwanama gha ma bli ta zba gwadgaghata,» ka’a
nda tsi. 48 Ka Yesu nda tsa mndu ta mnay 1ani ya

mantsa: «I wa i ma da nda zwanama da na?» ka’a
nda tsi. 49 Ka fadaptd tsi ta dzvu tve duhwalhani,

ka’a mantsa: «Wana i ma da nda zwanama da.
50 Dor wati ma mndu ta maga skwi ya kumar Da

datanzakway taluwa n4a, tsa mndu ya ta nzakway
ka zwayama da, nda mukuma da, nda ma da,» ka’a.

13

Gwada ta wutsa hulfa
Mak 4:1-9, Luk 8:4-8

1Badu va tsa fitik ya, ka sabi Yesu ma haga™ ka
laghwi nzata ta wa draf. 2 Ka tskadaghatd demga
norbisl ta vgha ta vatani. Ka sli’aftd tsi ka laghwi
nzagapta ma kwambalu ta nzata inda mnduha
ta wa ghwa. 3 Ka mno tsi ta ndsghata skwiha
na tan ka mahdihdi, ka’a mantsa: «Mbada sana
mndu ka sli’afta ka laghwi da wutsa hulfani. 4Tata
wutsay wutsay, ka rkatd sanlaha ma hulfa ta tvi,
ka sli’aktd dyakha ka daguta. > Ka rkatd sanlaha
ta kluluh ma vli kul slaghuta hadik, ka gi dyafta
tsi misimmisim kabga sira a hadik ta ghayani wa.
6 Na safa fitik dzafta tida ka zlghutd tsi haw ka
ghwaluta, kabga slaghu a slren) mistani wa. 7 Ka
rkamta sanlaha ma teki, ka glanaghata teki ka
raghwanata. 8 Karkatd sanlaha ta genak, ka dyafta
tsahaya ka glafta tsi ka pghaftd ghay ka zwarpg
dze’dze’, barzlozla ghonasanlaha, selela ghana san-
laha, midida ghana sanlaha.» 9 Ka sganaghata

* 131 Ngha ta Markus 3:1.

Yesu, ka’a mantsa: «Mndu nda slomosrna snay ka sna
tsi,» ka’a.

Kabgawu ta ksl Yesu ka gra gwada nda gra na?
Mak 4:10-12, Luk 8:9-10

10 Ka gavanavata duhwalhani, ka har) mantsa:
«Kabgawu ta ksl ka ka mna gwada nja tar) ka mahdi-
hdi katsk na?» ka har). 11 Ka Yesu nda hary mantsa:
«Kaghuni nd, vlaghunavla lu ta snantd verda difata
ga mghama Lazglafta, ama vlay a lu ta hahay wa.
12Na mndu mamu skwi da tsi ta sganaghata lu, na
sgutani da tsi. Ama mndu ya kul had skwi da tsi
nd, dza’a klesgadanaghu kla lu ta va tsa ki’a da tsi
ya. 13 Tsaya ta kal yu ka mnay ka mahdihdi na tay,
kabga dor nghanha har, ngha a haryy wa. Dar snanha
han nda slamarna tan katak, sna a hary wu, grafa hay
guli wat.

14 «Ta ghena tarn dedafta tsa gwada Lazglafta ta
mnay nda ma wa anabi Isayaf kazlay:
“Dor dza’a nda sna kuni nda slamara ghuni,
grafta a kuni wa.
Dor dza’a nda ngha kuni nda ira ghuni,
nghanta a kuni wu ko’a ya.
15 Tonu teyja ghana na mnduha na.
Darzlaf derzla her ta slamana tar,
hafha hary ta ira tay,
kabga va a hary ta nghanta wa,
yaha har da snayta nda slemana tar,
yaha har) da grafta ma nudufa tar,
yaha her) da mbadanafta nzakwa tay,

da mbanafta yu ta han$.”

T 13:13 Ngha ta Markus 4:12. } 13:14 Ngha ta Isaya 6:9-10.
§ 13:15 Ngha ta Isaya 6:9-10.

16 «Kaghuni nd, nda tfawi ta ghepa kaghuni,
kabga nda ngha ira ghuni ta vli, nda sna slemoerna
ghuni ta slomay. 17 Kahwathwata ka yu ta
mnaghunata: Nda ndsgha la anabi nda gwal
tdukwatdukwa nzakwa tay si ta dvanta nghanta
na skwi nghar kaghuni na, lay ngha a har) wa. Si
ta kumay her ta snaytd na skwi snar kaghuni na,

sew sna”™ a hary wa,» ko'a ya.

Klata ghana tsa gwada ta wutsa hulfa ya
Mak 4:13-20, Luk 8:11-15

18 «Snawasna tama ta klata ghana gwada ta ghana
tsa mndu ta wutsa hulfa ya. 19 Tsa tvi rkaf hulfa
tida ya na, gwal ta snanta gwada ta ga mghama
Lazglafta kul grafta harn ya, har). Ka sagha halaway
zlu'ugudunusta hey ta tsa skwi wutsam lu ma
nudufa tan ya. 20 Tsa kluluh rkaf hulfa tida ya
nd, tsaya mndu ta snanta gwada ta ga mghama
Lazglafta, gi ka tsu’aftd tsi nda rfu. 21 Tsaw tama,
had slray) mistani wu, nzdava a wa. Ka gi grungra
ghuya danwa, ka giri a tsi kabga tsa gwada ya, gi
zlombutani. 22 Tsa vli ma teki rkam hulfa mida
ya guli na, tsaya gwal ta snanta gwada Lazglafta,
ka laghu her) da ndana skwiha ma gheana hadik,
nda skwa gadghsl, ka raghwanata tsa skwiha ya
ta tsa gwada ya ma har, ka ninta hay ka ksubarn.
23 Tsa gonak rkaf hulfa tida ya guli n4, tsaya gwal
ta snanta gwada Lazglafta ka snata heay, ka ma-
gaftd han: Gharmbsats gharmbsts sanlaha, salala
sanlaha, midida sanlaha.»

Ghwadaka kuzun

* 13:17 Nghata 1 Piyer 1:10, 12.

24Ka’anda hery nda sana mahdihdi mantsa: «Ka
guram ga mghama Lazglafta nda sana mndu ta
sloagamtd verda hulfa hya ma vwahani. 25 Girvidik,
sli‘aghuslia lamndu da vls hani, ka lagha ghumani
da slaginista rira distani ka laghwani. 26 Manda
dyafta tsa hulfa ya ka pghafta ghoay, ka zlagapta
rira guli. 27 Ka lagha kwalvaha tsa danahsga ya
mnay Ijani, ka hay) mantsa: “Mghama da! verda
hulfa a sloagam kagha ma vwaha gha kay ra? Lams
ndiga rira dida na?” ka hay. 28 Ka’a nda hany
mantsa: “Ghuma da ta magata tsa,” ka’a. Ka tsa
kwalvaha ya nda tsi mantsa: “Ta dvay ka ka dza’a
nni ratinta rki na?” ka hey. Ka’a nda hary) mantsa:
29 «“Zlanwazla, ma ls kuni da rstay, yaha kuni da
gabinta nda verda hya. 30 Zlanwa hay ka glakwa
han ka skwa turtuk ha ka sagha fitika tskay ta
vwah. Tskapwa tska karaku ta rira, ka habafta
kuni ya drinta nda vu. Verda hya ya, ka tskidimta
kuni da guvura da, ka yu dza’azlay nda gwal tska
skwi ta vwah,”» ka’a.

Hya kramasa
Mak 4:30-32, Luk 13:18-19
31 Ka’a nda hey) nda sana mahdihdi kay guli

mantsa: «Ga Mghama Lazglafta n4, ka guram nda
hya kramasa klaf mndu ka slagamta ma vwahani.
32 Ndorzikwa tsatsi mataba inda hulfaha, ama ka
dyaf dya tsi ka glafta, mal tsatsi mataba hulfa
nidaliha. Ta nuna gdiz ka fu, na sli'adaghata
dyakha da baba haga tay ta zligamahani.»

Is
Luk 13:20-21

33Ka’a nda hany) nda sana mahdihdi guli mantsa:
«Ka guram ga mghama Lazglafta nda is ta klafta
marakw ka labanamta ma kurata darama hupu
hkan pa plafta tsa hupu ya demdem,» ka’a.

Mahdihda Yesu na mniginta skwi nda difa

Mak 4:33-34
34Kamahdihdi mnanata Yesu tainda tsa skwiha
ya ta demga. Had sana skwi mnanar) tsi ta hax kul

had ka mahdihdi wa, 35kada nzakwa dzatd gheana
gwada anabi ta mnay kazlay:

«Kamahdihdi dza’a gwada yu ta gwada nda han.
Dza’a mniginmna yu ta skwiha nda difa daga ka ya

wu zlrafta ghana hadikf ko'a ya».

Klata ghana gwada ta ghwadaka kuzun

36 Mbada Yesu ka zlintd demga, ka sli’afta tsi ka
laghu da haga. Ka gavanavata duhwalhani, ka hay
nda tsi mantsa: «Pslannap psla ta klata ghena tsa
mahdihdi ta ghesna rira ya,» ka hsy). 37 Ka’a nda
han mantsa: «Tsa mndu ta slogamta verda hulfa
hya ya n4, Zwana mndu ya. 38 Vwah ya guli n4,
ghoana hadik tsa. Varda hulfa hya ya guli na, gwal
ta nzakway ka na ga mghama Lazglafta ya. Rira
ya guli n4, gwal ta nzakway ka na halaway ya.
39 Tsa ghuma ta slegamta ya guli nd, halaway ya.
Tsa tska skwi ta vwah ya, tsaya kdakwa ghena
hadik. Tsa gwal tska skwi ta vwah ya guli, tsaya
duhwalha Lazglafta. 40 Manda va tsa tskaptd rira
na drigta nda vu ya, manda va tsaya dza’a nza-
kwa tsi badu kdavakta ghena hadik guli. 41 Dza’a
ghunaga ghuna Zwagna mndu ta duhwalhani na
talaptd inda gwal ta pghamtd mndu da ga dmaku,

T 13:35 Ngha ta Zabura 78:2.



Mata 13:42 liii Mata 13:50

nda gwal ta maga ghwadaka skwi, na hlinta hay
di’in nda ga mghamani, 42 ka pghamtd hesy da
duda vu. Na wahay tar ta wahu, ka hpada sli’ina¥
tan) hada. 43 Ama gwal ta nzakway tdukwa ta
wa ira Lazglafta ya, manda fitik dza’a wudakwa
hahsr) ma ga mghama Da$ tan. Ka mamu mndu
nda slamana snay, ka sna tsi.»

Gadghol ma difa
44 «Kaguram ga Mgham Lazglafta nda gadghal ta
difa ma sanavwah. Kalagha sana mndu dukwafta
tida. Ka difglanata tsa mndu ya guli. Ka laghu tsi
nda rfu da dzawinta inda skwani ka skwata tsa
vwah ya.»

Mizidikw nda bla dzvani
45 «Ka guram ga mghama Lazglafta nda sana

mnda tsakala ta psa mizidikwha nda bla dzvani.
46 Ka mutsafta tsi ta tsa mizidikw ya turtuk nda bla
dzvani ya. Ka laghu tsi dzawinta inda skwani ka
skwata tsa mizidikw ya.»

Kadany

47 «Ka guram ga mghama Lazglafta nda kadan
ta wudadata lu da drsf na tumagaftani ta inda
mndsrga klipiha kavghakavgha. 48 Ndaghafta tsa
kadsy) ya, na tdagafta ta wa sgam. Tahula tsa,
na nzata ka dagaptd ya dinadina, ka pghamta ma
tughuba, na pghinta ghwadakhani. 49 Mantsa ya
dza’a nzakwa tsi ma kdakwa ghsna hadik. Dza’a
sli‘aga sli'a duhwalha Lazglafta na galapta tay
ta ghwadaka mnduha mataba tdukwani, 50 na

} 13:42 Ngha ta Mata 8:12 § 13:43 Ngha ta Daniyel 12:3.

pghaghata tar ta hay da duda vu, na wahay tay ta
wahu ka hpada sli’'ina™ tar hada.»

Lfida gadghal nda halatani

51Ka Yesu nda duhwalhani mantsa: «Lamlainda
tsa skwiha ya da slomoarna ghuni rki na?» ka’a nda

hay. «Apil» ka hery zlghanafta wani. 52 Ka’a nda
han guli mantsa: «Tsaya tama nd, ka nuna mnda
tagha zlahu ka duhwala ga mghama Lazglafta na,
ka guram nda dayahsga ta mutsa skwa gadghslani
ma skwiha ka 1fid ka 1fid, nda ya ma skwiha nda
kda fitikani, dza’a gra lu,» ka’a.

Kwalaghuta la Nazaret ta zlghafta Yesu
Mak 6:1-6, Luk 4:16-20
53 Tahula kdinta Yesu ta mana tsa mahdihdiha
ya, ka sli’afta tsi hada ka laghwi. >4 Ka bhadaghata
tsi da luwa Nazaretf ta nzakway ka luwa ta
glakwani. Ka taghs tsi ta skwiha na mnduha
ma hoga tagha skwa tar. Ka ndermim hay, ka
hsrn) mantsa: «Wa ta vlantd mndsrga na ma difil?
Wa ta vlantda mbrakwa maga mndsrga na ma
mazemzem? 55 Zwara tsa mndu ta fidi ya a tsi
kay ra? Mari a manif kay guli ra? I Yakubu, nda
Yusufu, nda Simuy, nda Yuda a zwanamani kay
ra? 56 Mataba amu a ta nzakwa kwaghamani kay
guli ra? Tsaw wa ta vlanta na difil na, nda na
mbraku na tama b6a?» ka har. 57 Tsahaya skwi ta
pyafta hay ka zlghafta Yesu. Ka Yesu nda her tama

mantsa: «Maluwani, nda ya ma hoga$ ga tay yeya

* 13:50 Ngha ta Mata 8:12. T 13:54 Nazaret: Luwa ta glakwa
Yesu. Ngha ta 2:23, nda Lukwa 4:16. i 13:55 Ngha ta Yuhwana
6:42. § 13:57 Ngha ta Lukwa 4:24, nda Yuhwana 4:44.

ta hartatata lu ta anabi. Ama ma hamata vli n4, ta
vlanvla lu ta glaku,» ka’a.

58 Ki’a yeya mazemzem magar Yesu ma luwa
Nazaret, kabga zlghaf a mnduha nda nuduf wa.

14

Mtakwa Yuhwana mnda maga batem
Mak 6:14-29, Luk 9:7-9

1Ma tsa fitik ya, ka snanaghata gwada ta Yesu ta
Hiridus ta nzakway ka numna ta hadika Galili. Ka’a
nda kwalvahani mantsa: 2 «yuhwana mnda maga
batem ya ta sli'agapta ma mtaku, tsaya Kkal tsi ka
mutsafta mbrakwa maga mazsmzom,» ka’a.

3 Tsaw si mnamna Hiridus kazlay: Ksidifwa
ksa ta Yuhwana ko’a. Ka ksafta lu, ka habafta,
ka vzamta ma gamak ta ghaya gwada ta Hiridiya
markwa zwanamani Filip*, 4 kabga ka Yuhwana

nda Hiridus na: «Ra’a ka klafta gha ka markwat
ghuni wu,» ka’a. > Si ka zbs Hiridus ta tva dzata,
ama ka zlsyaftd tsi ta demga, kabga ka anabi klafta

mnduha ta Yuhwana. _
6 Ka sagha fitik ya ta grafta nda fitik ya kal lu

ka yata Hiridus. Ka lagha makwa tsa Hiridiya ya
kay da skalu ta kema gwal hagadagha lu da vla
skala havakta tsa fitika yakwani ya. Ka zdanafta
tsitanudufta Hiridus. 7Ka’a mantsa: «Dsr nahgani
dawan kadai'ind,tavlaghavlayu,» ka’awadanata
tsa makwa ya. 8 Ka mnanaftd mani ta hidaku. Ka
tsamakwa ya mantsa: «Tsidiftsa ta kwambleh nda
va nana ta ghena Yuhwana mnda maga batem,»
ka’a.

* 14:3 Ngha ta Markus 6:17. T 14:4 Ngha ta Zlahu 18:16, nda
20:21.

9 Swanak ka mgham nzata. @ Ama kabga
ghadaghada ta wadanata, hada tsa gwal
hagadagha lu ya kay guli, ka’a mantsa: «Lawala da
tsagaghata ka vlagta kuni,» ka’a. 10 Ka ghunafta
tsi ta mnduha da tsagaghata ghena Yuhwana
ma gamak. 11 Ka klaktd lu ta ghena Yuhwana
ta kwambleh, ka vlanta tsa zwana makwa ya, ka
klanta tsi ta mani. 12Kalagha duhwalha Yuhwana
da klaghatd mblani ka laghwi da padamta. Ka
sli’afta hay ka laghwi mnanata Yesu.

Zunta Yesu ta skwa zay ta mnduha dombu’ hutaf
Mak 6:30-44, Luk 9:10-17, Yuh 6:1-14

13Manda snanta Yesu ta tsa gwada ya, ka sli’afta
tsi hada nda kwambalu, na laghwi nzakta kstsauw’
ta wa mazawa. Ka snintd demga, ka sli’afta herg
nda ssla ka laghwi da zbinta. 14 Ta sabi Yesu ma
kwambalu, ks’a ka’a n4, tizlik mnduha. Ka ksanta
hary) ta Yesu ka hidahida, ka mbambanafta tsi ta
gwal kul dughwanaku guli.

15 Gahawu, ka gavadaghata duhwalhani tavata
Yesu. Ka hay) nda tsi mantsa: «Ta wa mazawa na
vli na, laghula fitik guli, vrinvra ta na mnduha na
ka dza’a hay) da luwaha da zba skwi ya zay tan,»
ka har. 16 Ka Yesu nda har) mantsa: «Zbar) a hahar
ta sli'i wa, vlangwavla kaghuni ta skwa zay ta han,
ka za harn),» ka’a. 17 «Buradi hutaf nda tsulhwa klipi
his yeya da amu,» ka har) nda tsi. 18 «Hligidighawa
hla,» ka’a.

19 «Nzawanza nda nza ta kuzuy,» ka’a nda mn-
duha. Ka nzatd mnduha rpa’. Ka hlafta tsi ta
tsa buradiha hutaf nda tsulhwa klipi his ya, ka
nghadafta tsi nda ta luwa, ka rfanaghata tsi ta

Lazglafta, ka balanapta tsi ta tsa buradi ya, ka
valantd duhwalhani na dgay na demga. 20 Ka zs
inda mnduha. Ka babaghutd hay. Ka tsakafta luta
padakwanif ma val zay tan ka ghwanak ghwanpds
his. 21Tsa gwal si ta zay ya n4, ta magay hey ta
dembu’ hutaf, mbada a lu ta mi’aha nda zwani wa.

Mbaday Yesu ta mbada ta draf
Mak 6:45-52, Yuh 6:15-21
22 Gi tahula tsa, ka mblafta Yesu ta duhwalhani
ka lami da kwambalu na dza’a ta sana 6lu, ta
nzaghuta tsatsi na vrintd tsa demga ya. 23 Manda
vrintani ta hay, ka sli’afta tsi ka laghwi nzata ta
ghwa na maga du'a. Ta kuzuta rvidik tukzum
nd, ta hada turtukwani. 24 Ta tsa luwa ya n4,

ma takataka drof na kwambalu ta takada wuda
nda gamtsa’'uwakwa imi, ta vray vray falak guli.

25 Ta tsughbura serdok tama, ka sli’aftd Yesu ka
mbada ta draf ka dza’a tve duhwalhani. 26 Nghay
duhwalhani ta mbadani ta draf nd, ka ksafta zlay
ta han. «Aya halalay!» ka hear ka wahu nda zlay
nda zloy. 27 Gi ka Yesu nda hsry) mantsa: «Ma wahu
kuni! I'i ya, ma zlsn kuni ta zley!» ka’a.

28 Ka Piyer nda tsi mantsa: «Mghama da, ka si
kagha tsi nd, mnamna ka laba yu ta ghsna na
imi na da kagha,» ka’a. 29 «Saghasal» ka’a nda
tsi. Ka sabs Piyer ma kwambalu, ka mbada ta
imi ka dza’a nda da Yesu. 30 Ama nghayni n4,
dagala falak, ka ksafta zlen. Gi salikw zlraftani
ta dedaku da huda imi tsa. «Mghama da, kata ta
I'i!» ka’a wahata. 31 Ka gi fadaptd Yesu ta dzvu ka
Ianata. «Nda hta zlghay nda nudufa gha, kabgawu

f 14:20 Ngha ta 2 Mghamha 4:42-44.

kal ka ka dga ghan na?» ka’a nda tsi. 32 Ka sli’afta
har ka lami da kwambalu, ka lbata tsa falak ya.
33 «Kagha nd, verda Zwarna Lazglafta ka,» ka tsa
gwal ma kwambalu ya sli'adaghata da tsslou ma
ghuva Yesu.

Mbambanafta Yesu ta gwal kul dughwanaku ta
hadika Genazaret

Mak 6:53-56

34 Tahula tsughwadapta tarn ta drof, ka
phadaghata hon ta hadika Genazaret$. 35 Tsomafta
gwal ma tsa vli ya ta Yesu, ka tsaghaghata
hay ta lwi da inda luwaha ta wanafta hey. Ka
hlsganaghata lu ta inda gwal kul dughwanaku.
36 Ka ndsbs hary ta dzvu da tsi: «Zlananzla ta tvi ta
han ka ksanta heyy ta wa lguta gha kwenkwer),»
ka hay nda tsi. Inda tsa gwal ta kasanta ya, ka
mbambafta har.

15

Gwada ta nzakwa la Yahuda ta dzidza tan

Mak 7:1-13
ITahula tsa, ka sli’afta la Farisa nda gwal tagha

zlahu npa mnduha daga ma luwa Ursalima, ka
lagha da Yesu. Ka har) mantsa: 2 «Kabgawu ta kel
duhwalha gha ka kwal kul sna taghatd nzaku daga
ta dzidzi, kul had hay ta mbazintd dzvu kada za
skwa zay™ wu na?» ka hax nda tsi. 3Ka’a nda hay
mantsa: «A ki kaghuni kaghuni, kabgawu ta kwal
kaghuni sna zlaha Lazglafta, ka laghwi da sna na
ghuni na ghuni na? 4Ya wya ka Lazglafta mnata

§ 14:34 Ngha ta Markus 6:53. * 15:2 Ngha ta Lukwa 11:38.

na: “Vla ta glaku na i da gha nda ma gha,”» ka’a.
Ka’a mnata guli na: «“Mndu ta razanafta dani ka

mani a tsi nd, dzataf tsa mndu ya,”» ka’a. 5 Ama
ka kaghuni ta taghay na mnduha na: Laviylava ka
ta mnay na da gha ka ma gha a tsi kazlay: Si ta
kumay yu ta vlaghata skwi nja kataghata mndani
nd, tsaw dza’a vlanta Lazglafta yu ke’a. Nza a tkwe’
ka vlapgta gha ta glaku ta da gha nda tsa tama wa.
6 Mantsa ya zadanata kuni ta gwada Lazglafta ka
mbadapta nda na ghuni. 7 Tsa madgwirmadgwira
ghuni ya! Nda tvani tsa klata lwa Lazglafta klak
Isaya ta ghana ghuni ta mnay kazlay:

8Ta wi ta wi ta vla tssna mnduha na ta glaku na da,
ama ma rjudufa tay nd, di’ir) heayy nda i’i.

9 Ka batbat ta tsalba heary ta tsslbu na da, gwada

Lazglafta

yaka hor) ta tagha zlaha mnduha na mnduhaf ks’a
ya.

Skwiya ta nrinta mndu
Mak7:14-23 = ,
10 Ka hgadaghata Yesu ta demga da tsi, ka’a nda

hany mantsa: «Fawafa ta slamar) ka sna kuni. 11 Skwi
ta lami nda la nda ma wubisim a ta nrinta mndu
wu, ama skwi ta sabi nda sa ma wa mndu ta nrinta
mndu,» ka’a.

12 Na snanta duhwalhani ta tsa gwada ya ka
gavadaghata hey. Ka har nda tsi mantsa: «Nda
sna kagha kazlay: Kuzlay kuzla tsa gwada gha
ya ta la Farisa ke’a re?» ka hary. 13 Ka’a mantsa:
«Inda fu ya kul nsbata Da da nd, dza’a tdigtda lu.

T 15:4 Ngha ta Sabi 20:12, Vrafta ta zlahu 5:16, Sabi 21:17, Zlahu
20:9. T 15:9 Ngha ta Isaya 29:13.

14 Zlanwazla ta heay, la ghulpata mndu ta pgha
ghulpata mnduha hey. Ka lagha ghulpata mndu
ka pgha ghulpata mndu nd, dza’a rkagharka hary
his his da ghurum,» ka’a.

15 «Tsislannap tsisla ta tsa mahdihdi ya,» ka Piyer

nda tsi. 16 Ka Yesu mantsa; «Had mahizl ma
ghana kaghuni guli katsk ra? 17 Ta sna a kaghuni

kazlay: Inda skwi ta lami nda la nda ma wubisim
ta dza’a da hudi, na dza’a thidigta ma dra ks’a

ra? 18 Ama skwi ta sabi nda sa nda ma wubisim
nd, ma yuduf ta saba tsi. Tsaya skwi ta yrinta

mndu. 19 Tazlay nd, ma nudufa mndu ta sli’agapta
ghwadaka ndanuha manda: Psla mndu, hliri,
sli'igsli’in, ghali, tsanavata gwada ta mndu, vza
rutsak ta mndu. 20 Tsahaya skwi ta nrintd mndu.
Hadza skwa zay kul mbazaku dzvu ta nrinta mndu
wu,» ka’a.

Zlghay nda nudufa sana marakw

Mak 7:24-30 . .
21 Tahula tsa ka sli’afta Yesu ma tsa vli ya

ka laghwi ta hadika Tir nda ya nda ta hadika
Siduy. 22 Ka lagha sana marakw, makwa ta
Kan’ana ta nzakway ta tsa hadik ya da wahu da tsi.
«Zwana Dawuda, tawatd hidahida ta i'i Mghama
da. Halaway ta ksuta makwa da, ta ghuya dangwa
nani katakata,» ka’a. 23 Ka kwalaghuta tsi ta zl-
ghanaftawi dor te’. «Vriy) na marakw ta wahu
mista mu na ba!» ka duhwalhani gavadaghata
mnay 1ani ka ndanda. 24 Ka’a mantsa: «Ghunaga

na la Isra’ilaS nda zada manda tuwak lu ta i’i, na
sanlaha a wu,» ka’a. 25 Ama ka lagha tsa marakw

§ 15:24 Nghata 10:5-6.

ya tsslbata ma ghuvani: «Mghama da, kata ta 1'i,»

ka’'a. 26 Ka Yesu mantsa: «Ra a ka klaftd skwa
zay zwani ka vzanata zwana kriha wu,» ka’a.

27 «Mantsa ya nzakwani Mghama da, tsaw ta dagay
zwana kriha ta wiwisa skwa zay ta rkagata ma
val zay danahsga tagn,» ka’a. 28 Gi ka Yesu nda tsi
mantsa: «Dagala zlghay nda yudufa gha makwa da,
ka magamaga tsa skwi ya, manda ya kumar ka,»
ka’a. Gi ta tsa luwa ya, ka mbafta tsa makwani ya.

Mbambanafta Yesu ta ndaghata gwal danwa

29 Tahula tsa, ka sli’afta Yesu ma tsa vli ya ka
laghwinda ta wa drofa Galili. Kalaftsi danzata ta
sana kudunur. 30 Ka sli'adaghata ndeghata demga
slanaghata. Ka hladanaghata hen nda gwal ta
dzagidi, nda gwal nda ghulpa, nda gwal nda rwa
sola tarn, nda gwal ka rgha, nda ndsghata sanlaha
ma danwaha, ka pghata ta kemani. Ka mbam-
banafta tsi ta hay. 31 Ka ndermim tsa demga ya ta
gwal si ka rgha ta gwada, ta mbambata gwal si ka
bududuy fawaya tar), ta gwal nda rwa ssla tay) ta
mbada, ta gwal si nda ghulpa ta ngha vli. Ka hary
mantsa: «fa Lazglafta la Isra’ila na glaku,» ka harj.

Zunta Yesu ta skwa zay ta mnduha dombu’ fwad
Mak 8:1-10
32 Tahula tsa guli, ka hganta Yesu ta duhwal-
hani. Ka’a nda hsry mantsa: «Ta ksihata ka
hidahida na demga na, kabga mahksna fitika tar
na kawadaga nda 1'i, had skwi dar hey) wa. Va a
yu ta vrinta hay) nda maya nda maya guli wu, da
htuta mbrakwa tary ta tvi ta vru dzagha,» ka’a.

33 Ka duhwalhani nda tsi mantsa: «Ga dza’a
mutsa mu ta skwa zay hadna ma na mtak na na

zuntd ndsghata demga mandana na?» ka har.
34 «Kidaghi buradi da kaghuni na?» ka Yesu nda
har. «Ndofdy han, mamu zwana Kklipi ki’a guli,» ka
hay nda tsi.

35Ka’anda tsandsghata desmga ya mantsa: «Nza-
wanza nda nza ta hadik,» ka’a. 36 Ka hlafta tsi ta tsa
buradi ndsfdy nda tsa klipiha ya, ka rfanaghata
tsi ta Lazglafta ta ghenani. Ka balanapta tsi ka
vlantd duhwalhani. Ka daganaftd hahesy guli ta
tsa ndeghata demga ya. 37 Ka zs inda tar, ka
baghawta hay. Ka tskafta lu ta pdakwani ka gh-
wanak ndsfay. 38 Dambu’ fwad na tsa mnduha ta
zatsa skwiya, mbadafalutami’ahandazwaniwa.

39 Tahula vrintani ta tsa demga ya dzagha tan,
ka lams tsi da kwambalu ka laghwi ta hadika

Magadan™.
16

Yesu kawadaga nda la Farisa nda ya nda la
Sadukiya
Mak 8:11-13, Luk 12:54-56
1 Ka sli’adaghata la Farisa nda la Sadukiya
slanaghatd Yesu. «Marannamara ta yizla ya ta saha
daga ta luwa,» ka har) dawanta da tsi na dzsghay.
2 Ka Yesu nda hany) mantsa: «Nghay ghuni ta dvata
vli laghar vli ta fitik hawu ya na: “Ka mandaha
dza’a nzakwa vli mahtsim,” ka kuni ta mnay.
3 Nghay ghuni ta pra ta vli ma mndesra luwa
gasardok ya guli na: “Dza’a ghubugwa vli gita,” ka
kuni ta mnay. Nda sna kuni ta dganata skwiha ya

* 15:39 Snaalutatsaluwa yawa. Magdala ya ka sanlaha ta gray.

tamagaku taluwa, ama sna a kuni ta dganatd yizla
skwiha ya ta magaku nda fitikani wa. 4 Ghwadak
mnduha ta na fitik na, zlsya a hay ta Lazglafta
wa. Mazsemzam yeya ta dawu her. Had sana
mazamzam dza’a maganata lu ta hay ka na anabi

Yunusa™ a tsi wu,» ka’a nda hay. Ka sli’afta tsi ka
zlanta hay ka laghwani.

Trapta duhwalha Yesu ta havapta ka skwi ta
maga Yesu

Mak 8:14-21 ]
5 Ta tsughwadapta duhwalha Yesu ta draf n4,

zanap za hey ta klaftd skwa zay. 6 «Dasuwa ka
kuni! Nghawa ghana ghuni da isa la Farisa nda la
Sadukiya,» ka Yesunda har. 7 «Tsana kwala mu kul
klafta skwa zay na ya kal tsi ka mnay mantsa,» ka
duhwalhani ta ndanay ma ghoya tar.

8 Ka Yesu nda har snapor tsi ta tsa ndana tar) ya
mantsa: «Slaghwa a zlghay nda nuduf da kaghuni
wa. Kabgawu ta ksl kuni ka ndanay kazlay: Hadu
skwa zay da amu wu ks’a na? 9 Ta sna a kuni
ra? Had kuni ta havakta ka buradi zunus lu ta
mnduha dembu’ hutaf kay ra? Kidaghi ta tughuba
tsakaftal kuni ta padakwani na? 10 Had kuni ta
havakta ka buradi ndsfay zunus lu ta mnduha
dembu’ fwad kay guli ra? Kidaghi ta tughuba
tsakafta? kuni ta padakwani guli na? 11 Ma
mnaghunata da kazlay: Dasuwa ka kuni nda isa la
Farisa nda Sadukiya ko’a na, waka kaghuni kwal
kul snanta kazlay: Ta ghanya buradi a ta gwada yu
wu ko’'a na?» ka’a. 12 Ka tsatsaftd duhwalhani

* 16:4 Ngha ta 12:15-21. T 16:9 Ngha ta 14:15-21. I 16:10
Ngha ta 15:32-38.

kazlay: Ta ghapa is ta mage lu ma buradi a mna
Yesu ta magay tarn ta dasuwa wu, ama ta ghena
tagha skwa la Farisa nda la Sadukiya dza’a maga
hary) ta dasuwa.

Yesu na, Kristiya
Mak 8:27-30, Luk 9:18-21
13 Bhadaghata Yesu ta hadika Sezare Filip, ka
dawanta tsi da duhwalhani: «wa ya ka mnduha
ta mnay ta Zwana mndu na?» ka’a nda han.
14 «yuhwana mnda maga batem ya, ka sanlaha ta
mnay. Iliya ya, ka sanlaha. Irmiya ya, ka sanlaha.
Sana anabi ya, ka sanlaha,» ka har) nda tsi. 15 «A
ki kaghuni! Wa ya ka kaghuni ta mnay?» ka’a nda
har. 16 «Kagha nd, Kristi ka, Zwana Lazglafta ya ta
vla hafu ka,» ka Piyer nda tsi.
17 Ka Yesu nda tsi tama mantsa: «Simul) Zzwara
Zunas, nda tfawi ta ghsna kagha, kabga mnda ssla
a tamnaghata tsa gwada ya wu, Da da ta nzakway

taluwa ya. 18Ka i’i ta mnaghata kagha na: Piyer$

ka. Ta tsa pala ya dza'a bafta yu ta Igliza™ da.
Had sana skwi dza’a lavigtd mbrakwa mtaku ta
maganavata wa. 19Dza’a vlaghavla yu ta kramtak
tgha ga mghama Lazglafta. Inda skwi dza’a ka da
hbafta ta ghana hadik na, nda hba ta luwa guli.
Inda skwi dza’a ka da plinta ta ghana hadik guli

nd, dza’a pligpla lu ta luwal guli. 20 Yaha kuni
da walanta mnanantd dor wati ma mndu kazlay:
Kristi yu ko’a,» ka Yesu zlahanaghata duhwalhani
ta ghanani.

§ 16:18 Piyer: Tsaya ta hgs lu ka Pala. * 16:18 Igliz: Tsaya

Igliz. Ngha tala Afisus 2:20. T 16:19 Nghata 18:18, nda Yuhwana
20:23.

Mnanta Yesu ta gwada ta dza’ani mtaku nda
sli’agaptani

Mak 8:31—9:1, Luk 9:22-27

21 Daga ma tsa fitik ya zlrafta Yesu ta tsalinista

duhwalhani kazlay: «Dza’a dza’a yu da luwa
Ursalima, dza’a ghuydipghuya la galata mndu,
nda la mali ta ghaya gwal dra skwi ya Lazglafta,
nda gwal tagha zlahu na mnduha ta danpwa
katakata. Na dzata tay ta i'i. Badu mahkan ya, na
sli’agapta da ma mtaku nda hafu,» ka’a. 22 Lagha
Piyer ka ksaghuta Yesu nda ghanani ta slsrpa vlj,
ka dvanaghata: «Ka kligkla Lazglafta ta tsaya
Mghama da. Ma walay tsaya ta slaghaghata,»
ka’a. 23 «Laghula gha tavata i’i, halaway na. Tuthun
ta fo kapa da. Manda nja Lazglafta a ta ndana ka ta
ndanu wu, manda a mnda ssla ta ndana ka,» ka
Yesu mbadavata nda Piyer.

Gwada ta ghana nzula hafu

24 Ka Yesu nda duhwalhani tama mantsa: «Ka
ta kumay mndu ta dza'a mista da na, vzintani

ta ghanani ka klayni ta udza zlsnayni, ka dza’ani

mjsta da. 25 Mndu ta kuma nzulanatd hafani
nd, dza’a zadinzada tsa mndu ya ta hafani. Ama

mndu dza’a zadinta hafani ta ghsna gwada ta
i na, dza’a mbanafmba ta hafani guli. 26 Tsa
lagha mndu ka mutsafta na ghana hadik na dem-
dem Kka yani, ka nda zada hafani ni, nu dza’a
ghzlanata tsi na? Ari mamu a skwi dza’a lavinta
mndu ta varatd hafani nda tsi na? 27 Wya dza’a
sasa Zwana mndu kawadaga nda duhwalhani ma
glakwa Dani, na dganaftani ta nissla inda mndu

tabta magata slnanif ma mndu. 28 Kahwathwata
ka yu ta mnaghunata nd, had sanlaha mataba na
gwal hadna na dza’a rwuta kul nghanta hary ta
sagha Zwana mndu ma ga mghamani wa.»

17

Nghanta i Piyer, nda Yakubu, nda Yuhwana ta
Yesu ma glakwa Lazglafta
Mak 9:2-13, Luk 9:28-36

1 Tahula fitik mku’, ka hlafta Yesu ta i Piyer
nda Yakubu nda zwarnamani Yuhwana nda ghena
tan, ka laghu har ta sana ghwa nda slra. 2 Ka
mbadavaftd Yesu ta wa ira tax, ka wudaku kumani
manda fitik. Ka navaftad lgutani tilil ka nyusliy
manda slker. 3 Ka gi zlagaptd i Musa nda Iliya
ta wa ira tan ka ghwa yiva nda tsi. 4 Gi ka Piyer
nda Yesu mantsa: «Mghama da! Dina ka nzata mu
hadna. Kata kumay ka, dza’a magafmaga yu ta
dumbiha hken hadna: Pal ja gha, pal na Musa, pal
na lliya,» ka’a.

5> Tata tsa gwada ya Piyer, gi ka saha kusay ka
nusliy tilil bukwamta harn. Gi ka snagyta lu ta sana
lwi ta gwadagapta ma tsa kusay ya: «Nana na
Zwana da ya dvu yu katakata Tsatsi zbap yu, ta rfu
yu ta ghayani. Snawasna ta gwadani,» ka’a.

6Na gi snanta tsa duhwalha ya ta tsa lwi ya, gi ka
zlambata hay zluzlumbruh ta hadik. Ka ksuta zlay
ta har katakata. 7Ka gavadaghatd Yesu tavata hap,
ka ksantd har). Ka’a mantsa: «sli'afwa sli’a, ma zlay
kuni ta zlay!» ka’a nda har). 8 Ko’a ka hary nghagafta
nd, Yesu turtukwani yeya nghar hay hada.

f 16:27 Ngha ta Zabura 62:13, Ruma 2:6.

9 Ta vragata hoy) ta tsa ghwd ya tama, ka zla-
hanaghatd Yesu ta har: «Yahayaha kuni mnananta
dor wati ma mndu ta skwi ya nghar kuni, ha ka
sagha fitika sli’agapta Zwana mndu nda hafu ma
mtaku,» ka’a. 10 Ka duhwalhani dawanta da tsi
mantsa: «Kabgawu ksl gwal tagha zlahunamnduha

ka mnay kazlay: Tinl Iliya dza’a sagha karaku™
ks’a katak na?» ka hay. 11 «Manda va tsaya nza-
kwani, tinsl Iliya dza’a sagha ya payanata inda
skwi karaku. 12 Ama ka yu ta mnaghunata n4,
ghadaghada Iliya ta sagha. Tsaw tama tsatsaf a
mnduha wu, ka ghuyanapta hear ta daywa manda
ya kumar) har). Manda va tsaya dza’a ghuyanapta
hay ta dagwa ta Zwana mndu guli,» ka’a nda han).
13 Mantsa ya tama, ka graftd tsa duhwalha ya
kazlay: Ta gwads ta ghanja Yuhwana mnda maga
batem ta tsa gwada ya ka’a.

Mbanafta Yesu ta sana zwan ksu seteni

Mak 9:14-29, Luk 9:37-43

14 Ndusadaghata tan tavata dsmga, ka gi
ndadaghatd sana mndu tsslbata ma ghuva Yesu,
15 ka’a mantsa: «Mghama da! Tawatd hidahida
ta zwana da ksu setenif, ta ghuya danwa nani
katakata. Da vu ko’a ta dodamta badu ma sani,
da imi badu ma sani. 16 Si ka kleganaghata yu ta
duhwalha n4, ka trapta hsyn ta mbanafta,» ka’a.
17 Ka Yesu mantsa: «Kaghuni mnduha ta na fitik
na, had zlghay nda nuduf da kaghuni wa. Ta maga
ghwadaka skwi kuni. Ha na yawu dza’a gdavata
yu tavata kaghuni na? Klagidighawa tsa zwar

* 17:10 Ngha ta Malatsi 3:23. T 17:15 Ngha ta 4:24.

ya da hadna,» ka’a. 18 Ka kladanaghata lu. Ka
davanaghata Yesu ta tsa seteni ya katakata. Ka
saghu tsi ma tsa zwar) ya, gi ka mbafta tsa zwary
ya hadahada.

19 Ma nzata duhwalhani kawadaga nda Yesu
ndaghena tary, ka gavadaghatd her da dawanta
da tsi: «Kabgawu ksl agpni ka trapta ghzliginta tsa
seteni ya katek na?» ka her. 20 «Hta ta zlghay
nda yudufa ghuni ta magay,» ka Yesu nda har.
«Kahwathwata ka yu ta mnaghunata na, ka mamu
zlghay nda yuduf ki'a da kaghuni manda hya

kramasa¥ katsi nd, lavinlava kuni ta mnanata ya
ghwa ya kazlay: Sli’afsli’a hadna ka dza’a ka da
hada a ko’a na, dza’a sli’afsli'a. Had sana skwi
dza’a tragadaghunaghuta wa. 21 [Ama mndosrga
tsa ghwadaka sulkum ya nd, ba nda maga du’a
kawadaga nda suma ta ghzligingta lu,]» ka’a nda
har.

Mnaglanta Yesu ta dza'ani mtaku nda
sli’agaptani
Mak 9:30-32, Luk 9:42-45

22 Ma sana fitik ka tskavatd duhwalha Yesu ma
Galili. Ka Yesu nda hay mantsa: «Dza’a vlavla lu

ta Zwana mndu ma dzva mnduha. 23 Na dzata
tarn, badu mahksna fitik ya sli’agaptani nda hafu
ma mtaku,» ka’a. Ka nzata duhwalhani sasu’anak
katakata ta ghapani.

Plata i Yesu nda Piyer ta dzomna
24Manda bhadaghata tany da luwa Kafarnahum,
ka gwal tska dzumna hoga Lazglafta nda Piyer
mantsa: «Ta pler pla a wa’a Mghama ghuni ta

f 17:20 Nghata 13:32.

dzumna hoga$ Lazglafta katok na?» ka hayynda tsi.
25 «Ta play,» ka’a.

Ka sli’afta tsi ka lami da haga. Gi ka Yesu nda
Piyer mantsa: «Simur, kinawu ndana kagha ta
ghona tsa gwada tan ya na? I wa rar pla dzumna
nda dzumna luma rja mghamha ta na ghena hadik
na na? Zwana hadik re, ari la matbay a na?» ka’a
nda tsi. 26 «La matbay ya,» ka Piyer. Ka Yesu
mantsa: «Nza a tkwe’ ta zwana hadik ka play tay
nda tsa tama wa. 27 Dar ma mantsa tsi na, yaha mu
da nzakway ka skwa tuthun na tag. La da draf, ka
vzadata ka ta nalum. Tsa tantana klipi dza’a ka da
ksaftaya, ka gunantaka tawani, dza’a slanaghasla
ka ta tseda dzumna mndu his. Ka klafta ka, ka
vlapta ka ta her na plata na u,» ka’a nda tsi.

18

Fata ghan manda zwan kwitikw
Mak 9:33-37, Luk 9:46-48
1 Ma tsa fitik ya, ka gavanavata duhwalhani ta
Yesu, ka har) mantsa: «Wa ta nzakway ka mali
ma ga mghama Lazglafta na?» ka hey. 2 Ka
hgakta Yesu ta sana zwar kwitikw ka sladanata
ta koma tay. 3 Ka’a mantsa: «Kahwathwata ka
yu ta mnaghunata, ka mbadanaf a kuni ta nza-
kwa ghuni, ka nuta ghuni manda zwani kwitikw
kwitikw wu katsi n4a, had kuni dza’a lami da ga
mghama Lazglafta wa. 4 Tsaya tama nd, mndu ta
hanaganata gheanani manda na zwar kwitikw na
nd, tsaya mndu ka mali ma ga mghama Lazglafta.
5 Dar wati ma mndu ta tsuw’aftd zwarn manda na

§ 17:24 Ngha ta Sabi 30:11-16.

zwar wana tsi na ta ghena gwada ta i'i nd, verda
I'i tsw’af tsi.»

Dasuwa ka lu da zlombintd lu ta mndu
Mak 9:42-48, Luk 17:1-2

6 «Ala, ka zlambinzlomba mndu ta sani turtuk
ma tsa zwaniha ta zlghafta i'i ya katsi, ta dor
ya ma hbidim lu ta dughura buna ma yurzluy
ka vzaghata da draf. 7 Danwa na gheana hadik ta
nzakway ta zlazlambintd mndu! Ay mndani, nda
nza tkwe’ ka nzakwa skwiha ta zlambintd mndu.
Ama danwa nja mndu ya ta sagha tsa zlambaku ya
nda da tsatsi.

8 «Ka nda nza dzva gha, ka ssla gha a tsi ka
skwi ta famta kagha da ga dmaku katsi n4, tsintsa
gha ka wudinta ka di’iny. Ta dsr lama ka da hafu
na kdekedzer nda ssla gha sluy turtuk, ka dzva
gha sluy turtuk a tsi, ka ya da klafta lu ta kagha
nda sslaha gha yipa’ ka dzvuha gha ysmad a tsi,
ka vzamta kagha da haga vu na kdekedzern. ° Ka
ira gha ta famtd kagha da ga dmaku katsi na,
tsakwaslin tsakwasla gha ka wudidintaka di’in). Ta
dorlama ka da haga hafu nja kdekedzernyndaira gha
guzliy turtuk, ka ya da klafta lu ta kagha nda iriha
gha his his ka vzaghamta da haga vu.»

Tuwak nda zada
Luk 15:3-7
10 «Dasuwa ka kuni da hertstatd kuni ta ya
dor turtuk mataba tssna zwaniha na. Ka yu ta
mnaghunata na, duhwalha Lazglafta ta gdata ta
ngha kuma Da da ta nzakway ta luwa ta ngha harj.

[ 11 Sa da mbanaftad gwal ya si nda zada na Zwarna
mndu®.]

12 «kinawu ka kaghuni ta ndanay na? Ka dermoak
ka tuwaka mndu, tsa zadavaghuta ya turtuk katsi
nd, had ta zlantd tsaha tembay mbsak tembay
mida ya ta ghwa, ka laghu da psa tsa turtuk ta
zwaduta ya ra? 13 Ka yu ta mnaghunata nd, ka
slafsla tsi tida nd, dza’a rfay ta rfu katakata ta
ghanani ka malaghuta ta ghana tsaha tembay mb-
sak tembay mida kul zwaduta ya. 14 Manda va
tsaya guli nd, va a Da ghuni ta nzakway ta luwa

ta zadavaghuta ya dar turtuk ma tsa zwaniha ya
wa.»

Tva nzaku nda zwanama ta gaghata dmaku

15 «ka gaghaga zwanama gha ta dmaku n4, la
slanaghata ka dzrapta kaghuni histaghuni. Ka
snaghasna tsi katsi, katafkata ka ta zwaryama gha.
16 Ala, ka kwalaghukwala tsi ta snaghata katsi,
klafkla ta mndu turtuk ka his a tsi kawadaga nda
kagha, ka vradaghata ka da slanaghata, “na da

grafta tsa gwada ya ma wa mnduha his ka hkent a
tsi.” 17 Ka kwalaghukwala tsi ta snanatd tsaha ya
guli katsi, mnanamna ta Igliz. Ka kwalaghukwala
tsi ta snata ya Igliz katsi guli, ngha ta tsa mndu ya
manda mndu kul snantd Lazglafta, ka mnda tska
dzumna a tsi.

18 «Kahwathwata ka yu ta mnaghunata, inda
skwi ya dza’a kwalaghuta kuni ta hadik n4, dza’a
kwalaghukwala lu gulitaluwa. Inda skwiyadza’a

* 18:11 NghataLukwa19:10. T 18:16 Ngha ta Vrafta ta Zlahu
19:15.

hbanata kuni ta hadik nd, dza’a hbathba lu guli ta
luwaf.

Guya ghan ka maga du’a
19 «ka yu ta mnaghunata guli na: Ka dzrafdzra
mnduha his mataba ghuni ta wi, na dawa dor wati
ma skwi tsi katsi, dza’a tsu’anaf tsu’a Da da taluwa
ta hay. 20 Ma vli ya guyava mnduha his ka hksn a
tsi ma hga da na, mataba tan yu,» ka’a.

Gwada ta kwal kul pla dmakwa mndu

21 Ka sli’afta Piyer ka gavadaghata dawanta da
Yesu, ka’a mantsa: «Mghama da! Ka ta giha
ga zwanama da ta dmaku ni, kidaghi ssla dza’a
planata yu ta dmakwani na? Ndafay ssla rki
dza’a planata yu na?» ka’a nda tsi. 22 Ka Yesu
nda tsi mantsa: «Ndefdy sola yeya a ta mnaghata
yu wu, ndsfdn mbsak, ndsfdn mbsak, ndsfan
sala. 23 Tsaya dza’a kol lu ka gra ga mghama
Lazglafta nda sana mgham ta kuma mboadafta
skwa gadghslani ma dzva gwal ta ksanata slna
ya. 24 Ma nzatani ka mbaday, ka klanakta lu ta
sani ya nda dmsna mlenwi mlenwiha tsedi da tsi.
25 Had skwa tsa mndu ya na plata wa. Ka tsa
mgham ya mantsa: Skwapwaskwa ta tsa mndu
ya, nda markwa tar) tani, nda zwanani tani, nda
inda skwi ta nzakway ka nani tani, rja pla tsa dmar
ya, ka’a. 26 Ka zlombata tsa kwalva ya ta hadik
ka tsolbata ta kemani, ka’a mantsa: “Wya dzvu,
ksa ta nuduf, dza’a plagha pla yu demdem,” ka’a.
27 Ksanta tsa kwalvani ya ka hidahida katakata ta

} 18118 Ngha ta 16:19, nda Yuhwana 20:23.

tsa danahsgani ya, ka zlanantd tsi ta tsa dmor) ya
ka zlinta.

28 «Saba tsa kwalva ya manda zlintd, ka guy-
ata tsi nda sana grani ya si ta kss har ta slna
kawadaga, nda dmernani da tsi ka suley dearmask. Ka
valafta tsi tida, ka ksanaftd nurzlur). “Plihapla ta
skwa da gita gita!” ka’a nda tsi. 29 Ka zlembata
tsa grani ya ta hadik, ka ndsba dzvu da tsi. Ka’a
mantsa: “Wya dzvu, ksa ta nuduf dza’a plagha pla
yu,” ka’a nda tsi. 30 “Ya’! Dva a yu wu, plihata
gitagita,” ka’a. Ka laghu tsi hamta tsa grani ya
ma gamak ka kzla planatani ta tsa dmenani ya.
31 Nghay sanlaha ma tsa kwalvaha ya ta tsa skwi
maga tsi ya nd, ka kuzlanafta tsi ta hay ta nyuduf
katakata. Ka laghu heay rusanafta daypahsga tay
ta inda skwi ta maguta. 32 Ka hgadaghata tsa
dapahsgani ya, ka’a nda tsi mantsa: “Ghwadaka
kwalva ka, zlaghanzla yu ta inda dmena da ta
kagha kabga ndsbata gha ta dzvu da i'i n4, 33 had
kagha guli ma dza’a tawa hidahida ta gra gha,
manda ya tawa yu ta hidahida ta kagha ya ra?”
ka’a. 34 Huf safi ta nudufa danahsgani, ka laghu
tsi hamta ma gamak, ka kzla planatani ta inda
dmanani da tsi.

35 «Dar wa tsi ma kaghuni kul had ta planata

dmakwa zwanamani ma hyahya nudufani§ wu
katsi na, manda va tsaya dza’a maga Da da ya ta
luwa nda kaghuni,» ka’a.

19

§ 18:35 Nghata 6:15.

Tagha skwi ta ghana ghzla marakw
Mak 10:1-12

1 Manda kdinta Yesu ta tsa gwada ya, ka sli’afta
tsi ta hadika Galili ka laghwi ta hadika Zudiya ta
bla ghwa Zurder. 2Ka sli’afta domga rutut mistani.
Ka mbambeo tsi ta mnduha.

3 Ka gavadaghatad la Farisa da tsi, kabga ta ku-
may hory ta tsanamtd matsavada. Ka har nda tsi
mantsa: «Lavinlava mndu ta ghzlinta markwa tar,
ka magamaga tsi ta der wati ma skwi tsi ra?» ka
han. 4Ka Yesu nda har) mantsa: «Ta dzana a kuni
ta skwi ya nda vinda ma defteri nda ghuba ra?
“Ma zlrafta inda skwi n4, zlagigiy zlaga Lazglafta
ta i zgun nda marakw™.” 5 Ka Lazglafta mantsa:
“Tsayadza’a ksl zgun ka zlanta idaninda mani, ka
laghwi da ndi’afta vgha nda markwa tar), na nzak-
way tsa hahen his ya ka mndu turtuk!.” Mantsa
ya tama, 6 nzagla a har) ka mnduha his wa, ama
ka mndu turtuk nzakwa tar). Yaha mndu tama da
dganata skwi ya ndi’anaf Lazglafta,» ka’a. 7Ka la
Farisa nda tsi mantsa: «Kabgawu tama ksl Musa ka
mnay kazlay: Ka ta ghzlay mndu ta markwa tay
katsi nd, vindanaftani ta delewera ghzlintanif ko'a
ba?» ka har nda tsi. ® Ka Yesu nda han mantsa:
«Tarna ta ghana ghuni ksl Musa ka vlaghunata tva
ghzlintd marakw. Ma zlraftani n4, mantsa ya a
nzakwaniwa. 9 Amakai’itamnaghunatand,yaha
mndu walantd ghzlintd markwa tay, ka taghesna
hliri$ a tsi. Nzakwani n4, ka ghzlinghzla mndu ta

* 19:4 Nghata Zlrafta 1:27 nda 5:2. T 19:5 zlrafta2:24. § 19:7
Ngha ta Vrafta ta Zlahu 24:1. Nda Mata 5:31. § 19:9 Ngha ta 5:32.

markwa tar), ka klaftani ta sani katsind, ta hliri tsa
mndu ya nda tsa.»

10 Ka duhwalhani nda Yesu mantsa: «Ka si
mantsa ya ta magakwa skwi mataba i marakw

nda za'al katsi nd, dor kwal kul klay,» ka har. 11 Ka
Yesu nda hary) mantsa: «Inda mndu a dza’a lavinta
naftd tsa gwada ya wa, ba gwal ya vlar) Lazglafta
ta mbrakwa nafta kasi’i, 12 kabga mamu gwal ya
yaga lu ka kubitik, mamu gwal ya pslaf mnduha
nda psla, mamu gwal ta kwalaghuta klay, kabga
gwada ta ga mghama Lazglafta guli. Mndu ya
dza’alavinta yaftd tsa gwada ya, ka na tsi,» ka’a.

Fanaghata Yesu ta dzvu ta ghana zwani
Mak 10:13-16, Luk 18:16-17
13 Tahula tsa, ka hladaghatda mnduha ta zwani
kwitikw kwitikw da Yesu, na fanaghatani ta dzvu
ta hor) ka maga du’a ta gheana tar. Ama ka pys duh-

walha Yesu ta mnduha. 14 Ka Yesu nda tsa duh-
walha ya mantsa: «Zlanwazla ta zwani ka sagha

har da 1’1, ma pys kuni ta har), kabga na gwal ta
gara vgha nda hahsy™ na ga mghama Lazglafta,»
ka’a. 15 Ka fafanaghatd Yesu ta dzvu ta ghana tsa
zwaniha ya. Tahula tsa, ka sli’afta tsi ma tsa vli ya,
ka laghwi.

Sana duhwal ka gadghal
Mak 10:17-31, Luk 18:18-30
16 Va gi ka lagha sana mndu da Yesu, ka'a
mantsa: «Malsma da, nahgani skwi dza’a yu ma-
gata dina, na nzakwa da nda hafu na kdekedzer
kawadaga nda Lazglafta na?» ka’a. 17 Ka Yesu nda
tsi mantsa: «Kabgawu ksl ka ka dawihata ta ghena

* 19:14 Nghata 18:3-5.

norma skwi na? Turtuktuk nerma ta nzakway ka
Lazglafta. Kata kumay ka ta nzakwa gha nda hafu
na kdekedzer kawadaga nda Lazglafta katsi na,
snata gha ta zlahuhani,» ka’a. 18 «wati zlahuha
ya na?» Ka tsa mndu ya. Ka Yesu mantsa: «Yaha
ka da dzatd mndu, yaha ka da hliri, yaha ka da
ghali, yaha ka da tsanavatd gwada ta mndu, 19 vla
ta glaku na i da gha nda ma gha, dvudva ta mnda
sola manda va ghana ghat,» ka’a. 20 Ka tsa duhwal
ya nda tsi mantsa: «Snasna yu ta inda tsaha ya
demdem, nu ta pdakwani na magsgslta da na?»
ka’a. 21 Ka Yesu nda tsi mantsa: «Ka ta kumay ka

ta nzakwa gha hem katsi n4, la ka dzawinta ka ta
inda skwa gha, ka daganafta ka ta tsedani ta gwal
ka pdu. Dza’a mutsay ka ta gadghal ta luwa, tahula
tsa ka sagha ka, ka dza’a ka mista da,» ka’a. 22 Na
snanta tsa duhwal ya ta tsa gwada ya, ka basafta tsi
ta nuduf ka sli’afta ka laghwi, kabga gadghasl ya.

23 Ka Yesu nda duhwalhani mantsa: «Kahwath-
wata ka yu ta mnaghunata, nda bla katakata ka

lama mndu ta fafta ghenani ta gadghsl da ga
mghama Lazglafta. 24 Ka yu ta vraglintd mnaghu-
nata na: Ta der laba yalibwa nda ta ghuruma lipir,
ka lama mndu ta fafta ghanani ta gadghal da ga
mghama Lazglafta,» ka’a. 25 Na snanta duhwal-
hani ta tsa gwada ya, ka ndsrau’ hor katakata, ka
har) mantsa: «Ka si mantsa tsi, wa dza’a lavinta
mutsaftd mbaku tama?» ka har). 26 Ka nghanavata
Yesu ta han, ka’a mantsa: «Skwinda bla da mnduha
ya na, bla a da Lazglafta wa,» ka’a.

T 19:19 Nghata Sabi 20:12-16, Vrafta ta zlahu 5:16-20, Zlahu 19:18.
} 19:21 Nghata 5:48.

27 Gi tsau’ ka piyer tsw’aghuta gwada, ka’a nda
Yesu mantsa: «A’a! Ya wana aynni, zlanavazla anni
tainda skwi, ka dza’a mista gha ya ni, kinawu ks’a
dza’a magaku nda anni tama?» ka’a. 28 Ka Yesu
nda hary) mantsa: «Kahwathwata ka yu ta mnaghu-

nata, ma mbadavaftaS inda skwi dza’azlay na,
dza’a nzafta ta dughurukwa glakwani na Zwarna
mndu. Kaghuni gwal ta dza’a mista da ya guli,
dza’a nzanzafta ta dughurukha ghwanpds his
kaghuni, na tsa guma ta ghsna mndora la Isra’ila
ghwangpds his guli. 29 Dor wati ma mndu ta zlana-
vatd hagani, ka zwanamani a tsi, ka kwaghamani
a tsi, ka dani a tsi, ka mani a tsi, ka zwanani a tsi,
ka vwahani a tsi, ta ghaya gwada ta i’'i na, dza’a
mutsay hary ta dermokatani, ka malaghuta a tsi, nja
mutsay tay ta hafu na kdekedzer guli ta ghapani.
30 Ama nda ndagha gwal ta nzakway tantar), dza’a
nzakway nda hul. Nda ndsgha gwal ta nzakway
nda hul guli, dza’a nzakway tantarn,» ka’a.

20

Gwada ta ghana kwalvaha ma vwaha inabi

1 «<wya skwi nja gray nda ga mghama Lazglafta.
Ka tsavagapta sana zo’'ala haga ma hsgani, wrak
sardak, da zba gwal na ksanatad slna ma vwaha
inabani. 2 Ka dzrafta tsi nda tsa gwal ksa slna ya
ta planata hon ka tseda vagha mndu™ turtuk, ta
vagha tan. Ka ghunaghata tsi ta har) da vwaha
inabi. 3 Ka sli'iglaftd tsi wer ta nzemndi tembay
gavzlazlarg, ka nghoglanta tsi ta gwal ksa slna ta

§ 19:28 Ngha ta Daniyel 7:14. * 20:2 Ngha ta Mata 5:26.

nzaku botbat. 4 Ka’a nda hsny mantsa: “Lawa
kaghuni guli da ksa slna ma vwaha inaba da, dza’a
plaghuna pla yu ta tseda ghuni manda ya ta raku,”
ka’a nda hay. > Ka sli’afta tsa gwal ksa slna ya ka
laghwi da tsa viwaha inabi ya. Ka sli’iglafta tsi guli
wer fitik ma gher vli, mantsa guli ta fitik hawu, ka
magata manda va tsaya guli. 6 Ka sli’iglafta tsi guli
beeghwa fitik, ka slanaghata tsi guli ta sanlaha
ma gwal ksa slna ta nzaku. Ka’a nda har) mantsa:
“Nya ksl kuni ka vaghay ta nzaku kul laghwimaga
slna na?” ka’a nda heg. 7 Ka hoar nda tsi mantsa:
“Had mndu ta klaftd apni na maga slna wa,” ka
han. Ka’a nda hay) mantsa: “Lawa kaghuni guli da
maga slna ma vwaha da,” ka’a.

8 «Gahawu tama, “hagakhaga ta tsa gwal ta ksa
slna ya, ka planata ka ta nissla tar ka zlrafta ka
nda tsa gwal ka kwanahani ya, na kdinta gha nda
gwal tantay,” ka tsa dani ma vwaha inabi ya nda
kwalvani. 9 Ka lagha tsa gwal ta zlrafta ksa slna
beeghwa fitik ya. Ka vlanta lu ta tseda vagha
mndu turtuk turtuk ta hsy. 10 Ka lagha gwal ta
zlrafta ksa slna taytar. “Mali dza’a agni zlghay” ka
hahar si ta gray. Ama ka vlagta lu ta tseda vagha
mndu turtuk turtuk ta hary. 11 Ta zlghs hay) ya, ta
dza’a nda nuyuraku hery ta ghena tsa danahsga ya.
12Ka hay) mantsa: “Beeghwa fitik ta sagha nanaha

na, awaf turtuktuk kwenkwer) maga hory ta ksa
slna nd, waka kagha planata hay guram nda pa
anni na? Anni, harfu harfa nni ta ksa slna tles fitik,
kavaghay ta maga slna ta fitik,” ka hay). 13Ka’anda
har mantsa: “Gra da, nenbap a yu ta kagha wa. Ta

T 20:12 Awa: Tsaya fitik maga mndu ta maga slna.

tseda vagha mndu turtuk a dzrafta u nda kagha
kay ra? 14 Zlgha ta nissla gha, ka sli’a ka. Manda
vayakumar yuvlantayuta tsamndu ta saghanda
hul ya, manda va na gha. 15 Lavinlava yu ta maga
skwi manda ya kumar yu nda tseda da, mantsa a
kasi’iwa? Ari zdogagha a wa a na skwi dina maga
yu na ta wa ira gha na?” ka’a. 16 Tsaya tama na,
dza’a nzakway gwal nda hul, ka gwal tantar). Na
nzakwa gwal taytan, ka gwal nda hul,» ka Yesu
sganaghata.

Mahkana mnanta Yesu ta gwada ta mtakwani
nda sli’agaptani

Mak 10:32-34, Luk 18:31-34

17 Ka sli’afta Yesu ka nlu ka dza’a da luwa Ur-
salima. Ta mbada hay ta tvi, ka ksaghuta tsi ta
tsa gwal ghwanpds his ya, ka’a nda har) mantsa:
18 «Ndanana, wana mu ta glu ka dza’a da luwa
Ursalima. Dza’a ksafksa lu ta Zwana mndu, ka
vlantd la mali ta ghana gwal dra skwiya Lazglafta,
nda gwal tagha zlahu na mnduha, na tsanaghata
tan ta guma dzata. 19 Dza’a vlapvla hear ta gwal
kul had ka la Yahuda, na gagay tsaha ya, na
slavay tar nda krupi, na zlsnafta tar) ta udza zlsyay.
Badu mahksna fitik, na sli'agaptani nda hafu ma
mtaku,» ka’a.

Dawuta vla mani ma i Yakubu nda Yuhwana
Mak 10:35-45
20 Tahula tsa, ka lagha mani ma zwana Zebedi
nda zwanani. Ka tsslbata tsi ta kemani na dawa

skwi da tsi. 21 «Nu ta kums ka na?» ka Yesu nda tsi.
«Wana na zwana da his na, sagha fitika ga mghama

gha ya n4, ka mnata ka, na nzata na zwana da na,

nda ga zeghwa ghaya, nda ga zlaba ghaya, ka yu,»
ka’a nda tsi. 22 «Sna a kuni ta skwi ta dawu kuni
wa. Dza’a lavinlava kuni ta sa leghwa tsa ghuya
danwa dza’a yu ghuyay ya ra?» ka Yesu. «Dza’a say
nnil» ka har nda tsi. 23 Ka Yesuf nda har) mantsa:
«Mantsa nzakwani, dza’a say kuni ta tsa leghwa
ghuya danwa da ya, ama ta ghana gwada ta nzaku
nda ga zeghwi nda ya nda ga zlaba nd, i’'i a dza’a
mna tsaya wa. Da da dza’a vlanta tsa vli ya ta gwal
ya payanaf tsi ta hey,» ka’a.

24 Snanta tsa pdakwa duhwalha ghwar ya ta
tsa gwada ya, ka basanavata hay ta nuduf ta tsa
zwanamaha his ya. 25 Ka hagadaghata Yesu ta
han, ka’a nda hay) mantsa: «Nda sna kuni n4, ta
gay mghamha ta ghsya mnduha ta ma mgham
mghama tar ta ghoya tar). Gwal dagaladagala
guli, ta maray hahoy ta mbrakwa tar ta ghena tan.
26 Ama mantsa ya a nzakwani mataba kaghuni
wa. Katak ng, ka ta kumay sani ta nzakway ka mali
mataba ghunind, nzatani ka kwalva ghuni. 27 Ala,
ka dor wa ta kuma nzakway ka mnda kla kema
mataba ghuniya, nzatani ka vu’a ghuni. 28 Manda
va tsaya na, sa a Zwaya mndu na maganata lu ta
slna wa. Ama sasa na maganata slna ta mnduha,
na vlatani ta hafani na mbanaftd ndsghata mn-

duha$,» ka’a.

Mbambanafta Yesu ta ghulpata mnduha his

Mak 10:46-52 .

29 Ta sabs_ 1 Yesu nda duhwalhani ma luwa
Yeriku, ka sli’aftd demga rutut mistani. 30 Ta

§ 20:23 Nghata Sina gwal ghunay 12:2. S 20:28 Ngha ta 26:28,
nda 1 Timute. 2:6.

nzaku ghulpata mnduha his ta wa tvi. Ka snanta
hay ta labla Yesu nda ta tsa ko’a, ka dzata heay
ta lawlaw. «Mgham, Zwana Dawuda! Tawa ta
hidahida ta agni,» ka har). 31 «<Hafwa wa ghuni!» Ka
tsa demga ya, ka dava hary). Ama ka sganaghata
tsa ghulpata mnduha ya ta dza lawlaw. «Mgham,
Zwarna Dawuda! Tawa ta hidahida ta agpni,» ka
hay. 32 Ka sladavatd Yesu, ka hgadaghatd tsi ta
han. «Nahgani ta kume kuni ta magaghunata da
na?» ka’a nda her. 33 «<Mghama da, gwanannagwana
ta iriha pnil» ka har nda tsi. 34 Ka ksanta hary) ta
Yesu ka hidahida. Ka kasanta tsi ta iriha tar. Ka gi
nghanta hery ta vli nzidid. Kalaghu hary mista Yesu.

21

Lama Yesu da luwa Ursalima
Mak 11:1-11, Luk 19:28-40, Yuh 12:12-19

1 Ta ghway a i Yesu nda duhwalhani ka
bhadaghata da luwa Ursalima wu, ndusa ha1 nda
luwa Beslaze tavata ghwa Zaytun™, ka ghunafta
Yesu ta gwal his mataba duhwalhani. 2 Ka’a nda
han mantsa: «Lawala da a luwa ta kema ghunia. Ka
bhadaghabha kuni, dza’a gi slanaghasla kuni hada
ta hbatd mana kdih nda zwanani. Ka pligidaghata
kuni ta hey). 3 Ka mamu mndu ta gwadgaghunata
ta ghenani katsi na, “Mgham ta kumay,” ka kuni
da zlghanaftd wani. Dza’a gi zlaghunanzla han.»

4 Kal tsaya ka nzakway mantsa nd, nda nza
kabga na dzanaghatd ghena gwada ya mna anabi
Zakarikazlay:

* 2111 Ngha ta Markus 11:1.

> «Mnanawamna ta gwal ma luwa Siyuna, wa’a
mghama

gha ta sagha da kagha,

lebtekw nzakwani katakata, ta sagha ta kdih,

ta vuvu’'ukwa kdih,

ta nzakway ka zwarna kdihf,» ka’a.

6 Ka sli’afta tsa duhwalha ya ka laghwi magata
manda ya mnanaf Yesu ta herj. 7 Ka hlakta hary
ta tsa mana kdih ya nda zwarnani, ka pghafta hary
ta lgutha tar ta hary, ka lafi Yesu nzafta tida. 8 Ka
zlazlats ndsghata mnduha ta lgutha tay ta tvi.
Sluhwa na sanlaha ta patsay ka pghay ta tvif guli.
9 Ka hls gwal ta kema Yesu nda gwal nda hulani
tani ta wi, ka han) mantsa: «ja Zwana Dawuda
glaku, ka tfanaghatfa Lazglafta ta wi ta mndu ta
sagha ma hga Mgham Lazglafta! Na Lazglafta ta
luwa$ glaku!» ka hay.

10 Manda 6hadamta Yesu da luwa Ursalima, ka
kbutd mnduha. «wa na mndu na tama?» ka har.
11Ka tsa demga mistani ya mantsa: «Anabi Yesu ta
sabi ma luwa Nazaret ta hadika Galili ya,» ka han.

Lama Yesu da haga Lazglafta

Mak 11:15-19, Luk 19:45-48, Yuh 2:13-22

12Kalami Yesu da haga Lazglafta. Ka ghzliginta
tsi ta inda gwal ta tsakala nda gwal ta skway
tani ma tsa hsga Lazglafta ya. Ka zlambidinta
tsi ta tabsla gwal mbadu, nda vla nzakwa gwal
ta dzawapta gherbu’. 13 Ka’a nda har mantsa:
«Nda vinda ma deftera Lazglafta kazlay: Hoga da

T 21:5 Ngha ta Zakari 9:9. 218 Ngha ta 2 Mghamha 9:13.
§ 21:9 Ngha ta Zabura 118:25-26, Zabura 118:25.

nd, haga maga du’a ya ko’a, ka nintd kaghuni ka
galigha la ganda™.»

14 Ka gavadaghatd gwal nda ghulpa nda
gwal nda raghwa ssla tay tavatani ma tsa hoga
Lazglafta ya. Ka mbambanaftd tsita hey. 15Nghay
la mali ta gherna gwal ta dra skwina Lazglafta, nda
gwal tagha zlahu na mnduha ta tsa mandsrmima
skwi ta mags Yesu, nda tsa hlawa zwani ma haga
Lazglafta kazlay: «pa Zwarna Dawuda glaku!» ks’a
ya na, ka kuzlanafta tsi ta hag ta nuduf. 16 Ka hay

nda Yesu mantsa: «Nda sna ka ta na skwi ta mna
han na ra?» ka her. «Ani! Nda sna yu,» ka Yesu

nda har. «Tawalar a kuni ta dzanafta tsa gwadaha
ya ma deftera Lazglafta ra? Ka’a na: “Kagha ta
payafta zlszlva kagha nda ma wa zwani nda ya
nda ma wa zwana vzi'uwa, manda ya kumar
kat,”» ka’a.

17 Ka sli’afta Yesu ka zlanta hey) ka saghwi ma
tsa luwa ya, ka laghwi da luwa Betani ka hani tsi
hada.

Ksi'afta Yesu ta sana ghuraf
Mak 11:12-14,20-24

18 Gasardok ta vru Yesu ka dza’a da tsa_luwa
dagala ya, ka kuzlanaftd maya. 19 Ka nghantd

tsi ta fwa sana ghuraf ta wa tvi. Ka lagha tsi
distani. Ks’a keo’a nd, sluhwa yeya dze’dze’ tida.
«Had ka dza’a walglanta ysglafta wu,» ka’a nda
tsi. Gi hadahada dzuy ghwalata tsa fu ya tsa.
20 Ko’a k& tsa duhwalhani ya nghanata ghwalata
tsa fu ya na, ka ndermimi hsry nda ndermima.
Ka hay) mantsa: «Waka na ghuraf na gi ghwaluta

* 21:13 Ngha ta Isaya 56:7 nda Irmiya 7:11. T 21116 Ngha ta
Zabura 8:3.

hadahada kay ka na?» ka har. 21 Ka Yesu nda hagy
mantsa: «Kahwathwata ka yu ta mnaghunata, ka zl-
ghafzlgha kuni ta Lazglafta nda nuduf dgar a kuni
ta ghan dekdek wu ka tsi na, skwi magana lu ta
na ghuraf na yeya a dza’a kuni magay wa: “Ama,
sli’afsli’a hada ka vzamta ka ta vgha da draf,” ka
kuni dza’azlay nda ya ghwa ya na, dza’a magaku
manda va tsaya. 22 Inda skwi dza’a dawagta kuni
nda zlghay nda guduf nda ma maga du’a n4, dza’a
mutsay kuni,» ka’a.

Wa tavlanta mbrakwa maga skwiha mandana?
Mak 11:27-33, Luk 20:1-8
23 Ka lama Yesu da haga Lazglafta ka taghso tsi ta
skwinamnduha. Ka gavadaghata la mali ta ghana
gwal dra skwi na Lazglafta, nda la galata mndu
da dawanyta da tsi. «Mutsu ga kagha ta na mbraku
ta kol kagha ka maga na skwiha na na? Wa ta
vlaghata na mbraku na?» ka har. 24 Ka Yesu nda
han mantsa: «Mamu skwi turtuktuk dza’a dawarnta
yu da kaghuni guli. Ka zlghidifzlgha kuni ta wani
katsi, dza’a mnaghunamna yu ta vli ta mutsu yu
ta na mbraku ta ksl yu ka maga na skwiha na.

25 Wa ta ghunafta Yuhwana na maga batem? na?
Lazglafta re, ari mnduha a na?» ka’a nda hay. Ka
laghu hey da dzray mataba hahor hahar.

Ka hesn) mantsa: «“Ka Lazglafta ta ghunafta
Yuhwana ka mu,” nu kwal kuni kul zlghafta 6a?
ka’a dza’azlay nda amu. 26 Ala, ka “mnduha ta
ghunafta” ka mu guli, ta zlsyay mu ta mnduha
guli, kabga klafkla hoy) demdem kazlay: Anabi
Yuhwana ks’a.» 27 Ka ha1) nda Yesu tama mantsa:

f 21:25 Nghata 3:6.

«Sna a anni ka wa ta ghunafta wu,» ka her). Ka
Yesu nda her) guli mantsa: «'i guli nd, had yu ta
mnaghunata ka wa ta vlihata na mbraku ta ksl yu
ka maga na skwiha na wu,» ka’a.

Gwada ta ghana zwaniha his

28 Ka Yesu nda hery guli mantsa: «Kinawu ka
kaghuni ta ndanay na? Mamu sana mndu his
zwanani. Ka’a nda sani tantar) mantsa: “La ka
dza’a ka da maga slna ma vwaha inaba u sageay),”
ka’a nda tsi. 29 “La a yu wu,” ka’a. Tahula tsa, ka
ndanglapta tsi ka sli’afta ka laghwi da vwah. 30Ka
mnanata dani ta tsa sana zwar) ya manda va tsaya
guli. “Aray, ta dza’a yu da,” ka’a. Tahula tsa, ka
kwalaghuta tsi. 31 Wati mataba tsa zwaniha his ya,
ta magata skwi ya kums da tar) nd?» ka Yesu nda
hayn. «Tsa tantay ya ya,» ka har). Ka Yesu nda her
tama mantsa: «Kahwathwata ka yu ta mnaghunata
nd, dza’a tinlaghutinla gwal tska dzumna nda mi’a
hliri ta lami da ga mghama Lazglafta ka kaghuni.
32 Wya saghasa Yuhwana mnda maga batem da
kaghuni, ka maraghunatd tsi ta tvi tdukwa, ka
kwalaghuta kuni ta zlghafta. Ama ka zlghafta
gwal ta tska dzumna nda mi’a hliri. Kulam nda
va tsa nghanta ghuni ya tani, mbadanaf a kuni ta
nzakwa ghuni ka zlghafta wa,» ka Yesu nda harj.

Mahdihdi ta ghana gwal ta hva vwaha inabi
Mak 12:1-12, Luk 20:9-19
33 «Ka mnaghunamna yu ta sana mahdihdi ba:
Mamu sana mndu ta rjabaftd fwa inabiha ma vwa-
hani. Ka namta tsi ma muhul. Ka lapta tsi ta
ghurum pya ditsa yakwani. Ka baghata tsi ta vli

na nzagata ka nghay$. Tahula tsa, ka fanamt4 tsi
ma dzvu ka haya ta gwal hva. Ka sli’afta tsi ka
laghwi dista luwa. 34 Magata fitika daga yakwani,
ka ghunafta tsi ta kwalvahani da tsa gwal hva
ma tsa vwah ya, na mutsanafta tar ta pani ma
dagata yakwa tsa inabi ya. 35 Ama, ka valafta tsa
gwal hva tsa vwaha inabi ya ta tsa kwalvaha ya.
Ka dgaptd hay nda dga ta sani ka dzata hay nda
dza ta sani. Ka zlortsata hery nda zlortsa ta sani.
36 Ka ghunglafta tsi ta sanlaha ma kwalvahani ka
malaghuta mbsaka tsaha taptar) ya. Ka maganata
tsa gwal hva tsa vwah ya ta hahay guli manava
na tsahaya. 37 Kdavaktani, ka ghunsdanapta tsi ta
har ta verda njani ma zwarn nda mnay kazlay: Dza’a
vlanvla hay) ta glaku ta zwana da ke’a. 38 Na nghay
tsa gwal hva fwa inabi ya ta lagha tsa zwar ya, ka
hsn mataba tay mantsa: “Wana tsa mndu dza’a za
haga ya kay. Sawa, ka dzata mu! Na zay mu ta
hagani,” ka herg. 39Ka valaftd hey tida. Ka tshidinta
di'in nda tsa vwah ya, ka dzata.

40 «Badu da saghor tsa dani ma inabi ya ni,
kinawu ko’a dza’a magay nda tsa gwal hva tsa
vwaha inabi ya na?» ka Yesu nda hary. 41 «Dza’a
pslapsla ta tsa ghwadakha ya, ksanta a hey ka
hidahida wa. Na klaftani ta tsa vwaha inabani
ya ka fanamta ma dzvu ka haya ta sanlaha ma
gwal hva. Na vlay tsahaya nani nda fitikani ta njani
mataba dagata yakwa tsa fwa inabi ya,» ka har).

42Ka Yesunda har gulimantsa: «Tawalar a kuni
ta dzanafta skwi vindaf lu ma defterira?

“Tsa pala wudidin) gwal ba haga ya,

§ 21:33 Nghata Isaya 5:1-2.

tsaya ta nuta ka verda palaka tughwa hoga.
Tsaya nd, Lazglafta ta dvafta nzakwani mantsa.
Nda nza ka mazsmzem ta wa ira amu™.”

43 «Tsaya kal yu ka mnay na ghuni kazlay: Dza’a
klaghukla lu ta ga mghama Lazglafta da kaghuni
pavlantd mndsra mnduha dza’a snanata gwadani
dina ko’a ya. 44 [Tsa mndu dza’a zlsmbafta ta tsa
pala ya, dza’a hurbs hurta. Ala, ka tsa pala ya ta

zlombanaghatd mndu Katsi, dza’a hwanap hu’af
nordsk ta tsa mndu ya.]»

45 Na snanata la mali ta ghana gwal dra skwi
na Lazglafta, nda la Farisa ta tsa mahdihda Yesu
ya, ka graftad hory kazlay: Ta gheaya tan ta gwada
tsi ta tsa gwada ya, ko’a. 46 Ka zbs her ta ksafta
Yesu. Ama ka zlonaftd her ta demga, kabga klafkla
demga ta Yesu ka anabi.

22

Mahdihdi ta ghana kla makwa

Luk 14:15-24 o
1 Ka Yesu mnoglanatd hery nda mahdihdi

mantsa: 2 «Ka guram ga mghama Lazglafta nda
sana mgham ta payafta skwa zay ma klay zwarnani
ta makwa. 3 Ka ghwanafta tsi ta kwalvahani na
hagakta gwal hagar tsi na za tsa skwa zay ya, ama
ka kwalaghuta tsahaya ta sagha. 4 Ka ghunglafta
tsi ta sanlaha ma kwalvaha na dza’a “mnanata tsa
gwal hagary) tsi ya nda mnay kazlay: Ndanana n4,
ndusa skway zay ke’a. Pslapsla yu ta slaha da, nda
rina fisika da nda uwasla nda uwasla, nda paya
inda skwi, saghawasa da za skwa zay ma vla kla

* 21:42 Ngha ta Zabura 118:22-23. T 21:44 Ngha ta Lukwa
20:18.

makwa,” ka’a nda hay). > Ndanar a tsa gwal hagar
lu ya wa. Ta laghu ya da vwahani, ta laghu ya
da tsakalani, 6 ta valafta sanlaha ta tsa kwalvaha
ya ka ganaptd iri ta hary, ka pslata hay. 7 Ka
kuzlanafta tsi ta nuduf ta mgham, ka ghunadapta
tsi ta sludzihani zadanata ta tsa gwal ta pslata
tsa mnduha ya ka drintd luwa tar. 8 Tahula tsa,
ka’a nda kwalvahani mantsa: “Wana nda paya
skwa zaya kla makwa. Tsa gwal si hagay lu ya,
ran ta han a zay wa. 9 Lawala ta madadga tviha,
ka hagakta kuni ta inda mndu dza’a guyurta kuni
da na vla za skwa zay na,” ka’a nda hey. 10Ka
sli'afta tsa kwalvahani ya ka laghwi ta tvi. Ka
tsakakta hoy ta inda mndu ya guyur hay. Nda
ghwadaka mnduha tani, nda nerma mnduha tani,
ka ndsghanaftd haga ma tsa vla kla makwa ya.

11 «ka lams mgham da nghanaghata tsa gwal
hagak lu ya. Ka nghanta tsi ta sana mndu kul had
lguta kla makwa tida. 12 Ka’a nda tsi mantsa: “Ari
gra! Waka kagha sami da na haga na kul had lguta
kla makwa ta kagha na?” ka’a nda tsi. Sew, sna a
tsamndu ya ta skwinamnay wa. 13Kamghamnda
kwalvahani mantsa: “Habafwa haba ta dzvuhani
nda salahani, ka klafta kuni ka wudidinta dzibil da
grum, ka tawa tsi ta taw, ka hpada sli'iyy ani* hada,”
ka’a. 14 Tsaya tama nd, dagala hagatani, ama ki’a
yeya dagatani,» ka Yesu sganaghata.

Ndara kapla dzumna namgham Sezar ra?
Mak 12:13-17, Luk 20:20-26
15 Mbadaka la Farisa ka tskavata ka dzrafta ka
hany dza’a ksafta Yesu nda gwada dza’a sabi ma

* 22:13 Ngha ta Mata 8:12.

wani. 16 Ka ghunaftd her ta sanlaha ma duhwalha
tar) kawadaga nda mnduha Hiridus slanaghata
Yesu. Bhadaghata tar, ka hsr) nda Yesu mantsa:
«Mghama da, nda sna pni kazlay: Ta mnay kagha
ta kahwathwata ks’a. Skwi ta kums Lazglafta ta
magay mu ta taghs kagha kahwathwata na mn-
duha. Had kagha ta zlsyja ira mndu wu, kabga gala
a kagha nda gala ta mndu wa. 17 Mnannamna ta
na gha ma ndanu. Nda ra re, ari ra a wa’a ka pla
dzumna na mgham Sezar na?» ka haij.

18Tsaw nda sna Yesu ta tsa ghwadaka ndana tay
ya. Ka’a nda her) mantsa: «Tsa madgwirmadgwira
ghuni ya. Kabgawu ta ksl kuni ka dzsgha i'i na?
19 Marihawa tsa kwabu ta kal lu ka pla dzumna

ya,» ka’a. Ka klanakta lu ta tsa kwabut ya. 20Ka’a
nda hey) mantsa: «pa wa na fwatu nda hgu ta
na kwabu na nd,» ka’a. 21 «pa mgham Sezar
ya,» ka han. «Ka mantsa tsi ya ni, vlagwavla ta
mgham Sezar ta ya ta nzakway ka na mgham
Sezar. Vlanwavla guli ta Lazglafta ta ya nzakway
ka na Lazglafta,» ka’a. 22 Snanta tay) ta tsa gwada
ya, ka ndermim hsr nda ndsrmima. Ka zlanavata
har ta Yesu ka laghwa tar.

Gwada ta sli'agapta ma mtaku nda hafu
Mak 12:18-27, Luk 20:27-40
23 Badu va tsaya, ka laghala Sadukiya, tsa gwal
ta mnay kazlay: Had lu dza’a sli'agapta ma mtaku
wu ko’a ya slanaghata Yesu. 24 Ka hay nda Yesu
mantsa: «Mghama da, ka Musa na: “Ka mtumta
mndu ta kul yata tsi ta zwar) katsi, klay zwarnamani
ta tsa wadgani ya ka markwa tar na yanatani ta

T 22:19 Ngha ta Mata 20:2.

Zivir ta tsa zwarnamani ta mtuta¥ ya,” ka’a. 25 Tsaw
mamu sana mndu da anni ndefady zwanani. Ka
klafta mali ta marakw, ka mtuta tsi ta yana a
lu ta zwarn wa. Ka wunanaghata sagsnani ta tsa
marakw ya. 26 Ka mtutd tsa mahisa zwar ya guli,
ya a ta zwar wa. Ka klafta ma hksn, ha ka klafta
mandosfdn, had ya ta yatd zwary ma har nda tsi
wa. 27 Tahula rwuta tar) demdem, ka mtuta tsa
marakw ya guli. 28 Badu sli’agapta dza’a sli’agapta
gwal nda rwa ma mtaku nda hafu ni, wati dza’a
nzakway ka zo’'ala tsa marakw ya mataba tsa
zwaniha ndesféay ya, ya wya klukla hory) demdem
ka marakw na?» ka her. 29 Ka Yesu nda hag
mantsa: «Ta nanay kuni ta ghsna ghuni, kabga sna
a kuni ta skwi nda vinda ma defteri nda ghuba
wa. Sna a kuni guli ta mbrakwa Lazglafta wa.
30Badu sli’agapta dza’a sli’agapta lu ma mtaku n4,
hadlu dza’a klegslta vgha na nzakway ka marakw
nda zs’al wa. Dza’a nzakway lu ta nzaku tavata
Lazglafta manda duhwalha Lazglafta. 31 Gwada
ta ghana sli’agapta ma mtaku n4, ta dzanaf a kuni
ma defteri ta tsa gwada Lazglafta ta manay ka-
zlay: 32T'i Lazglafta Abraham, i'i Lazglafta Izak,
i'i Lazglafta Yakubu8 ko’a ya ra? Lazglafta n4,
Lazglafta gwal nda rwa a wu, Lazglafta gwal
nda hafu ya,» ka’a. 33 Snapta mnduha ta tsa
tagha skwani ya, ka ndermim har nda ndermima
katakata.

Wati mali mataba zlahuha na?
Mak 12:28-34, Luk 10:25-28

} 22:24 Ngha ta Zlrafta 38:8, nda Vrafta ta Zlahu 25:5-6. § 22:32
Ngha ta Sabi 3:6, 15-16.

34 Na snanta la Farisa kazlay: Hanafha Yesu ta
wi ta la Sadukiya ka’a, ka tskavata har. 35 Lagha
sani mataba tar ta nzakway ka mndu ta tagha
zlahu na mnduha, ka kuma tsanamta matsavada
ta Yesu. Ka’a nda tsi mantsa: 36 «Mghama da! Wati

mali mataba zlahuha na?» ka’a nda tsi. 37 Ka Yesu
nda tsi mantsa: «“Dvudva ta Mgham Lazglafta gha

nda hyahya nudufa gha, nda inda hafa gha, nda
inda ndana™ gha.” 38 Tsahaya mali mida, tsahaya
tantana zlahu guli. 39 Mamu mahisani manda
tsaya guli: “Dvudva ta slavda gha manda va ghana
ghat” ko’'a. 40 Inda zlaha Musa, nda inda skwi ta
taghs la anabi n4, ta tsa zlahuha¥ his ya sladafta
han,» ka’a.

Daway ta ghana i Kristi nda Dawuda
Mak 12:35-37, Luk 20:41-44

41 Mbadaka la Farisa ka tskavata hada tavata
Yesu. Ka Yesu nda har mantsa: 42 «Kinawu ka

kaghuni ta ndanay ta ghsna Kristi na? Zwana wa
ya na?» ka’'a. «Zivra Dawuda ya,» ka har nda tsi.
43 Ka Yesu nda hery guli mantsa: «Waka Dawuda
mnay nda ma mbrakwa Sulkum nda ghubta ka-
zlay: Mgham ko’a ba? Ya wya ka Dawuda na:
44 «“Ka Mgham nda Mghama da na:
Sawi nzata nda ga zeghwa da,
ha ka nanafta da ta ghumaha gha ka skwa ta diylay
sola gha$”, ka’a.

45 «Ka si “Mghama da”, ka Dawuda ta hgay ya ni,

waka Kristi dza’anzakway ka zivrani tama?» ka’a.

* 22:37 Nghata Vrafta taZlahu6:5. T 22:39 NghataZlahu19:18.
§ 22:0 Ngha ta 7:12. § 22:44 Ngha ta Zabura 110:1.

46 Trid, traptra dsr wa ta zlghanaftd wi. Daga
badu tsa, had mndu ta walglanta dawuta vli da tsi

wa.
23

Nzakwa la mali ta ghana dina la Yahuda
Mak 12:38-39, Luk 11:43,46, 20:45-46

1 Tahula tsa, ka Yesu nda demga nda ya nda
duhwalhani tani mantsa: 2 «Dzaranaghatd gwal
tagha zlahu, nda la Farisa na tsislanapta zlaha
Musa ta mnduha. 3 Tsaya tama na, nda ra ka
snanata ghuni ta han, ka magay ghuni tainda skwi
ta mnaghunata her. Nziya nza tsi n4, yaha kuni
da magay manda ya ta mags haharn, kabga had
hahsy ta magay manda va ya ta mnata hay wa.
4 Ta hbafhba hay ta huzla ndsgaku ka fanaghata
mnduha, ama va a hahey ta ksanta dor nda wa
ndafina dzva tar) wa. 5Inda slna ta mags har n4,
ta magay hay nanghay wa ira mnduha. Mantsa ya
nd, barzlezla ka hahoy ta mbaghafta na tan ayaha
ta fupta ta wa bizlbizla kuma, nda ya ta dzvu.
Zutut ka hoy ta zlantd dzva lguta™ tan. 6 Vli nda
paya ta kema na tay ta zbay na nzakwa tan ma
fitika za skwa zay ta badawa. Vlinda paya ta kema
guli ta zbs har) na nzakwa tar ma hoga tagha skwa
la Yahuda. 7 Ta kumay har ta ganaghata mnduha
ta zgu ta hey ma vla tsakata vgha mnduha, ka
hga her ka “malsm.” 8 Ama kaghuni ya, ma dvaf
kunita hga kaghuni ka malom. Turtuktuk Malsma
ghuni. Kaghuni n4, la zwanama kuni. 9 Ma hgs
kuni ta mnda ssla ta ghaya hadik ka “Da” kabga

* 23:5 Ngha ta Mbsak 15:38-41.

turtuktuk Da ghuni ta nzakway ta luwa. 19Ma dvaf
kuni ta hga kaghuni ka “mali,” kabga turtuktuk
Mala ghuni ta nzakway ka Kristi. 11 Ka kwalva
ghuni kd mali mataba ghuni nzakway. 12 Inda
mndu ta kapanafta ghayani na, dza’a dzaganadza
lu. Inda mndu ta hanaganata ghsnani guli na,
dza’a kapanafkapa lu,» ka’a.

Danwa na gwal tagha zlahu nda la Farisa
Mak 12:40, Luk 11:39-52, 20:45-47
13 «Dangwa nja ghuni gwal tagha zlahu na mn-
duha, ndala Farisa. Tsa madgwirmadgwira ghuni
ya. Mbada ka kuni ka hanaftd tgha ga mghama
Lazglafta ta mnduha. Lams a varda kaghuni wu,
zlanar a kuni ta tvi ta gwal ta kuma lami guli wa.
14 «Danywa na ghuni gwal tagha zlahu na mnduha
nda la Farisa. Tsa madgwirmadgwira ghuni ya.
Kaghuni ta hlugudunta skwa mi'a wadgu. Ka
va slrintd maga du’a na nghay wa ira mnduha.
Tsayatama dza’a kslluka tsaghunaghata guma ka

malaghut4 mbrakuf.

15 «Danwa na ghuni gwal tagha zlahu na mn-
duha, nda la Farisa. Tsa madgwirmadgwira ghuni
ya. Ta wawaku kuni ka ra vli ta draf nda ya ta
hadik na mutsaftd der mndu turtuk na da dina
ghuni. Ka mutsafmutsa kuni, na ninta ghuni ka
mnda nzakway ma duda vu ka malaghutd na
ghuni mantsa ya mantsa ya his.

16 «Danywa na ghuni gwal nda ghulpa ta kla gwal
nda ghulpa. Ka kuni ta mnay tazlay na: “Ka
wadawada mndu ta wadu nda hega Lazglafta na,
bla a tsaya wa. Ama ka wadawada mndu ta wadu

T 23:14 Ngha ta Markus 12:40.

nda dasu ma haga Lazglafta katsi nd, nda nza
tkwe’” ka magatani ta skwi wada tsi na magay vya,
ka kuni.” 17 La rghaha, gwal nda ghulpa! Wati
mali mida? Mal dasu re, ari mal hoga Lazglafta ta
nanaftd dasu ka skwi nda ghuba ya a ka na? 18 Ka
kuni guli na, “ka wadawada mndu ta wadu nda
gwir n4d, bla a tsaya wa. Ama ka wadawada mndu
ta wadu nda skwi ya vlar) tsi ta Lazglafta ta gwir
nd, nda nza tkwe’ ka magatani ta tsa skwi wada
tsi na magay ya,” ka kuni. 19 Ghulpata mnduhal!
Wati mali mida. Skwi ya ksl lu ka mbshata nda tsi
re, ari gwir ta nanaftd skwa mbshu ka skwi nda
ghuba ya a na? 20 Wya tsi, mndu ta wada ta wadu
nda gwir nd, wadawada ta wadu nda skwi tida
tani. 21 Mndu ta wada ta wadu nda haga Lazglafta
nd, wadawada ta wadu nda Lazglafta ta nzaku
mida ya tani. 22 Mndu ta wada ta wadu nda luwa
nd, wadawada ta wadu nda dughurukwa nzakwa

Lazglafta, nda Lazglafta ta nzaku? tida ya tani.

23 «Danjwa 1a ghuni gwal tagha zlahu npa mn-
duha, nda la Farisa. Tsa madgwirmadgwira ghuni
ya! Ta navana kuni ka vla zaka nidali$, ka zluntd
mali ma skwi ma zlahu ta nzakway ka nzaku
tdukwa, nda maga zdaku, nda nzaku ka nsrma.
Tsahaya skwi ma ya magay nda kwal kul zanapta
sanlaha ma skwiha. 24 Gwal ta kla gwal nda
ghulpa kuni! Ta dizapdiza kuni ta imi ya klinta
miyaur mida, ka laghwa ghuni da nduta nalibwa.

25 «Danwa na ghuni gwal tagha zlahu pa mn-
duha, nda la Farisa. Tsa madgwirmadgwira ghuni

I 23:22 Ngha ta Isaya 66:1, nda Mata 5:34. § 23:23 Ngha ta
Zlahu 27:30, nda Vrafta ta Zlahu 14:22.

ya! Hula leghwa ta sa imi nda hliba ya ghuni ta
laghwi da mbazinta, ama ma hudani, nda ndsgha
nda skwa ghala ghuni nda ya nda skwiha zla'uwa
kuni. 26 La Farisa ghulpata mnduha! Tinsl ma
ka kuni ghubintd huda leghwa nda hliba, kada
nzakwa hulani nda ghuba.

27 «Daywa 1a ghuni gwal tagha zlahu pa mn-
duha, nda la Farisa. Tsa madgwirmadgwira ghuni
ya! Manda kulu bap lu ka nuslip nzakwa ghuni.
Ka ka nda dinakwani nda ta hulani, ama nda ma
hudani n4, tskata ghudzifa gwal nda rwa, nda ya
nda rwata nadak yeya mida. 28 Manda va tsaya
kaghuni guli. Tanghadaghatd mnduha ta kaghuni
nd, manda skwi tdukwa nzakwa ghuni. Ama ta
ghana madgwirmadgwir, nda kwal kul sna gwada
da Lazglafta yeya ma kaghuni.

29 «Danjwa na ghuni gwal tagha zlahu npa mn-
duha, nda la Farisa. Tsa madgwirmadgwira ghuni
ya! Ta baba kulu kuni na la anabi, ta pgha rka
kuni ta kula gwal ta snanata gwada Lazglafta.
30 Ka kuni ta mnay nd, “ka md si mamu agni ta
fitika dzidziha nni nd, ma gwafta a anni ta wi
nda her ka pslata la anabi wu, ka kuni.” 31 Ma
tsa mnay ta mnes kuni mantsa ya nd, maranmara
kuni kazlay: Zivra tsa gwal ta zadanata la anabi
ya kuni ke’a. 32 Dina tsa, lawa ta kema ta kema
nda maga tsa ghwadaka slna zlraf dzidziha ghuni
ya! 33 Nahadikha! Mndera la mupuha! Had
wa ghuni na ndapta ma tsa guma nda vu ya wa.
34 Tsaya tama na, dza’a ghunaghunafghuna yu
ta la anabi, nda gwal nda difil da hay, nda gwal
tagha zlahu. Dza’a pslata nda psla kuni ta sanlaha,

dza’a zlenafta nda zlepa kuni ta sanlaha, dza’'a
slavapta nda slava kuni ta sanlaha ma haga tagha
skwa ghuni, dza’a zbiyzba kuni ta hsy) ma inda
luwaha, ka giri pa tay. 35 Tsaya tama, ta ghena
ghuni dza’a vrafta usa gwal tdukwa psla kuni.
Zlrafta ta Abel mndu tdukwa, ha ka sagha ta dzata
dza kuni ta Zakari zwana Baraki, ya dza lu ma
takataka vli nda ghuba ma haga Lazglafta nda
gwir™ ya. 36 Kahwathwata ka yu ta mnaghunata,
dza’a vrafta ta ghenpa gwal ta na fitik na inda
tsaya,» ka’a.

Gwada Yesu ta ghana Ursalima
Luk 13:34-35
37 «Aya Ursalima! Aya Ursalima! Kagha ta pslata

la anabi, kagha ta pslata nda pala ta gwal ghu-
nadaghagha Lazglafta. Nda kda fitika zbanta da
ta tskanata zwana gha manda mana ghatalakw ta
tskanatd ndudukhani mazlambakhaniya, ama ka
kwalaghuta kuni. 38 Ndana tama, zlaghunarnzla lu
ta haga ghuni ka kufikf. 39 Kahwathwata ka yu
ta mnaghunata, had kuni dza’a nghaglanta i’i wa,
ha na mnay ghuni dazlay kazlay: Tfawi ta gheana
mndu ta sagha ma hga Mgham¥ Lazglafta ko'a,»
ka’a.

24

Gwada ta ghana tasintd haga Lazglafta
Mak 13:1-2, Luk 21:5-6

* 23:35 Ngha ta Zlrafta 4:8, nda 2 Krunik 24:20-22. T 23:38 Ngha
ta Irmiya 22:5. f 23:39 Ngha ta Zabura 118:26.

1Mbada Yesu ka sabi ma haga Lazglafta, ka sli’i.
Ka lagha duhwalhani tavatani ja maranata bata
hoga Lazglafta. 2 Ka Yesu nda hsr) mantsa: «Nda
ngha kuni ta inda ya nzakwani ya ki'e? Kahwath-
wata ka yu ta mnaghunata, dza’a tasintasa lu ta
indani demdem. Had nzugwatda pala sani ta sani,
dza’a pdata wa,» ka’a.

Ma kdaku kdakwa ghana hadik ka sagha
Mak 13:3-13, Luk 21:7-19

3 Ka sli’aftd Yesu ka laghwi nzata ta ghwa Zay-
tun. Ka lagha duhwalhani slanaghata. Ka nzata
han nda ghena tar) kawadaga nda tsi. Ka dawanta
har) da tsi: «Mnannamna ka yawu dza’a magakwa
tsa skwi ya. Kinawu ka njni dza’a snanta fitik dza’a
ksl ka ka sagha, nda fitika kdakwa gharna hadik
na?» kaharg. 4Ka Yesu nda hayy mantsa: «Dasuwaka
kuni, yaha lu da nanaghunafta. >Wya nda ndsgha
mnduha dza’a klafta hga da ka sagha: “I'i Kristi,”
ka hay dza’azlay ya nanaghata tan ta ndeghata
mnduha. 6 Dza’a nda sna kuni ta gwada ta vulu
ma vliha ndusa ndusa nda ya ma vliha di’'iy) di’in).
Dasuwa ka kuni, yaha rjudufa ghuni tdu, kabga nda
nza tkwe’ ka magakwa inda tsa skwiha ya. Ama
tsaya a kdakwa ghana hadik wa. 7 Dza’a vulay
sana luwa ta vulu nda sana luwa. Dza’a vulay
sana mgham ta vulu nda sana mgham. Dza’a
slasla maya ma sana vliha. Dza’a gigdavafgigda
hadik. 8Inda tsa skwiha dza’a magaku yand, dza’a
nzakway manda zlrakwa basa yaku.

Skwi dza’a slanaghata duhwalha Yesu
Mak 13:14-23, Luk 21:20-24

9 «Dza’a vlavla lu ta kaghuni ma dzvu na mn-
duha, na gaghunaptd iri. Dza’a pslapsla lu ta
kaghuni guli. Dza’a husaphusa kuni ta inda
mndsra mnduha ta ghena hadik kabga gwada ta
Il. 10 Ta ghepa tsaya tama, nda ndsgha gwal
dza’a zlanavatd zlghay nda nudufa tarn. Dza’a
skwapskwa sani ta sani, ta husanta sani ta sani.
11 Nda ndsgha ghwadaka anabiha dza’a sagha na
nanaghata tay ta ndsghata mnduha guli. 12 Ta
dza’a sgaku nda sga maga ghwadaka skwi, dza’a
vyaku nda vya dvu ma nudufa ndsghata sanlaha
ma gwal zlghay nda nuduf. 13 Ama mndu ta su’afta
ha ka lagha ta kdavaktani, dza’a mbaku. 14 Dza’a
mnay lu na mnduha ta ghsna hadik demdem ta
tsa Lfida Gwada ta ghena ga mghama Lazglafta
ya, 1a snanta gwal kul snantd Lazglafta. Tahula
tsaya tama, yja sagha fitika gwada ta kdakwa gharna
hadik.

Dza’a ghuyay mnduha ta danwa
Mak 13:14-23, Luk 21:20-24

15 «Tsaya tama, ka nda ngha kuni ta sana
“ghwadaka manzakdaway ta vla mbida” manda
ya mno anabi Daniyel®, fa lu ma vli nda ghuba ya,
dina ka snanta mndu ta dzanay.

16 «Ma tsa fitik ya, ka hwaya gwal ta hadika
Zudiya ta hwaya ta ghwd. 17 Ka ta ghspa hoga nda
dodsma mndu, yaha lsglami nda ma haga da hla
huzla mida, ka hwaya tsi ta hwaya. 18 Ka ma vwah
mndu, yaha da vragslta dzagha da hla lguthani.
19Dangwatan nami’ahanda hudinda yandami’aha
nda zwar) ta ghuva tay ma tsa fitik ya. 20 Ka ndsba

* 24115 Ngha ta Daniyel 9:27 nda 11:31 nda 12:11.

kuni ta dzvu yaha tsa fitika hwaya ghuni ya da
nzakway ma fitika mazlam, nda ya badu sabat,
21 kabga dagala ghuya dangwa dza’a slaku ma tsa
fitik ya. Ta walar) a mndsrga ghuya danwa manda
tsaya ta slata ka yawu fata ghsna hadik wa. Had

mndora tsaya dza’a sloglatat guli wa. 22 Ka ma had
ka Lazglafta ta htanaktd tsa fitik ya wu, ma had
mndu dza’a ndapta wa. Ama kabga gwal ya zabap
tsi, ka htanaktd tsi ta tsa fitik ya.

23 «<Ka ka mndu nda kaghuni mantsa: “A’! Wana
Kristi hadna.” <“A’! Wa a hada a,” ka’a n4,
yaha kuni da tsu’afta. 24 Ya dza’a sli’agaghasli’a
ghwadaka krista nda ghwadaka anabiha, ya ma-
gay tay ta skwa mandsermimiha nda mazemzsmha
katakata na nana mndu, ka ta magaku tsi, nda
gwal dagap Lazglafta tani. 25 Wya mnaghunamna
yu ta tseke’luwa.

26 «<kakalunda kaghuni mantsa: “A’! Wa a Kristi
ta wa mtak ke’a,” yaha kuni da dza’a. “A’! Wana
difaghuta hadna kes’a,” yaha kuni da zlghafta.
27Sagha dza’a sagha Zwana mndu nd, dza’a sagha
manda wudakwa luwa nda ma mndsra luwa, ka
ranafta vli kutsuk ma mndsra luwa ya, dza’a nza-
kwa tsi. 28 Ma vli dor ga mbla skwi ya na, hada
dza’a tska gugzlum ta vgha.

Dza’avragavra Zwana mndu
Mak 13:24-27, Luk 21:25-28
29 «Gi tahula fitika tsa ghuya danwa ya, gi tdik
dza’a nzata fitik, had tili dza’a tsuwadakgslta vli
wu, dza’a rkaga rka tekwatsa ta luwa, dza’a

T 24:21 Ngha ta Daniyel 12:1.

gigdavafgigdal skwiha nda mbra nda mbra ta
luwa. 30 Ma tsaya tama dza’a ngha Iu ta saha
zwarna mndu ta luwa na wahay mnduha ta ghana
hadik ka wahu, na nghay tay ta Zwayna mndu
ta saha ta luwa ma ghwayak nda inda mbrak-

wani, nda inda glakwaniS. 31 Na ghunaftani ta
duhwalha Lazglafta na vyata tay ta duli ta taw
katakata, na tsakakta tan ta gwal ya dagap tsi ta
slorpa luwa fwad, sli’aftani ta mndsra luwa dikw

dista luwa™ .»

Tagha skwi ta ghana ghuraf
Mak 13:28-31, Luk 21:29-33
32 «Mamu skwi nja taghay ghuni ma nzakwa ghu-
raf. Ka nda sta ghuraf ta dakudaku sluhwa tida
katsi, nda sna kuni kazlay: Ndusa duwin tama
ko’a. 33 Manda va tsaya guli na, ka nda ngha kuni
ta inda tsa skwiha ya, grafwa gra kazlay: Ndusa
Zwana mndu, manda skwi ta watgha nzakwani
ko’a. 34 Kahwathwata ka yu ta mnaghunata, ta
sagha tsa skwiha ya n4, rwuta a na mnduha ta na
fitik na demdem wa. 35 Dza’a lula luwa nda hadik,
ama gwada da na, walanta a ta luta wa.»

Nzawanza hzlena
Mak 13:32-37, Luk 17:26-30,34-36
36 «Tsa gwada ta ghena fitik ya dza’a magaku tsa
skwiha ya, nda ya ka ta wati luwa tsi ya na, had
mndu nda sna wa. Dar duhwalha Lazglafta, dar
Zway), sna a wa. Da turtukwani yeya nda sna.
37 Ma tsa fitik dza’a sagha Zwana mndu ya n4,

i 24:29 Ngha ta Isaya 13:10, nda 34:4, Izekiyel 32:7, Yuwel 2:10,

34, § 24:30 Ngha ta Daniyel 7:13. * 24:31 Ngha ta Vrafta ta
Zlahu 30:4, Zakari 2:10, Nehemi 1:9.

manda va skwi ta luta ma fitika Nuhu ya dza’a
magakwa tsi. 3% Manda va ya ma tsa fitik ma
kdaku tsa ima mabudbud ya dza’a nzakwa tsi,
laghula mnduha da hamta ghary ma za skwi, nda
ya ma sasaku. Laghula her) da hamta ghan ma
kla makwa, nda valanta kwagha tar na zo’al, ha
ka sagha fitik kel Nuhu ka lams da kwambaluf.
39 Had sana skwi ndanarn hay wu, ha ka sagha

ima mabudbud hlaghata hor) demdem®. Badu tsa
fitik dza’a sagha Zwana mndu ya na, manda va
tsaya dza’a magakwa tsi. 40 Ma tsa fitik ya, ta
maga slna mnduha his ma vwah, na klanaghuta

sani ka zlanavata sani. 41 Mi’aha his ta hu'u ta
buna, na klanaghuta sani ka zlanavata sani. 42Ka

si mantsa tsi, nzawanza hzlera, kabga sna a kuni
ta tsa fitik dza’a ksl mghama ghuni ka sagha ya
wa. 43 Wya skwi dina na snanta ghuni: Ka ma
nda sna danahaga ta fitik ma dza’a lams ghali da
hagani nd, ma dza’a nzanza hzleya, ma zlanata a
ta ghali ka lamani da hagani wa. 4 Tsaya tama n4,
nzawanza kaghuni guli nda payata vgha, kabga
ma tsa fitik kul faftd kuni ta ghay ya, dza’a sagha
Zwana mndu.

Norma kwalva ya nda hida
Luk 12:41-48
45 «Wa na nerma kwalva nda hida fanam
danahsgani ma dzvu ta inda gwal ksanata slna,
na nghaptani ka hay ka dgayni ta skwa zay na
tan nda fitikani na na? 46 Rfu na tsa kwalva dza’a
sagha danahsgani slanaghata ta magaymagay ta

T 24:38 Ngha ta Zlrafta 6:9—7:6. } 24:39 Ngha ta Zlrafta 7:7-24.

tsa slna ya. 47 Kahwathwata ka yu ta mnaghunata,
dza’a fanamfa danahsgani ta inda gadghslani ma
dzvu. 48 Ala, ka ghwadaka kwalva tsi, “saghata
a danahsga da misimmisim wu” ka’a dza’azlay
ma ghanani, 49 na lintani ta psla grahani ta kss hary
slna ka skwa turtuk. Na laghwani zazakwani, ka
sasakwani kawadaga nda gwal ghwayaku. 50 Nda
sagha danahsgani slanaghata dluk ma fitik kul
fafta tsi ta ghay, nda ya ka ta wati luwa tsi, sna a
wa. 51 Dza’a dgapdga danahagani, na tsanaghatani
ta guma kawadaga nda la ghwadak, na taway tsa

kwalva ya ta taw, ka hpada sli'inaniS hada,» ka’a.

25

Gwada ta ghana ku’aha ghwan

1 «Ma tsa fitik ya, dza’a gray lu ta ga mghama
Lazglafta nda sana ku’aha ghwar) ta klafta pitirla
tan ka dza’a da gama zwana midzi. 2 Mataba tar,
hutaf gwal kul hidaku, hutaf gwal nda hida. 3 Ta
klafta tsa ku’aha kul hidaku ya ta pitirla tay n4,
tana a heay ta rdi ya sgay da tsa pitirla tary ya wa.
4 Ama tsa ku’aha nda hida ya, tana’ata hahen ta rdi
ma hwarak nja sgay da na tar. 5 Ka gerdatd zwarna
midzika sagha misimmisim. Ka zurur hani ta hay,
ka pslata hani ta har) demdem.

6 «Ma takala tama, ka gugudata lu: “Wa’a zwarja
midzi kay ta sagha! Lawala da gmay,” ka lu.
7 Ka sli’avatd tsa ku’aha ya demdem ta hani, ka
sganaghata vu ma pitirla tar). 8 Ka tsa ku’aha
kul hidaku ya nda tsaha nda hida ya mantsa:
“Tannafwata ta na rda ghuni na, wana na na nni

§ 24:51 Ngha ta Mata 8:12.

ma pitirla na ta mtaku,” ka hey). 9 Ka tsaha nda
hida ya mantsa: “Kay! Slaghwa a ka dgay mu wa,
lawala da gwal ta dzawapta, ka skwakta kuni ta
na ghuni,” ka hay. 10 Ta laghu haher) da skwa rdi
ya na, ta bhagaghata zwana midzi. Ka lams tsaha
nda hba vgha tar ya kawadaga nda tsi da hoga kla
makwa, ka hawutd lu ta tgha. 11 Bats nzda tama,
ka vrakta tsa ku’aha ya. Ka heryy mantsa: “Mghama
da, mghama da! Gunannaguna ta watgha,” ka harj.
12 Ka’a nda hey) mantsa: “Kahwathwata ka yu ta
mnaghunata, sna a yu ta kaghuni wu,”» ka’a. 13Ka
Yesu sganaghata mantsa: «Nzawanza hzlera, kabga
sna a kuni ta tsa fitik ya, ka ta wati luwa tsi wu,»
ka’a.
Gwada Yesu ta ghana kwalvaha hkan

Luk19:11-27 )
14 «Manda va tsaya nd, dza’'a gray lu ta ga

mghama Lazglafta nda sana mndu ma sli’ani dista
luwa, ka hagafta tsi ta kwalvahani, ka dganafta
tsi ta gadgholani ta hany ma dzvu. 15 Ka klafta tsi
ta talan™ hutaf, ka vlantd sani. His ko'a Klafta
ka vlantd sani. Pal ko’a klafta guli ka vlapta
mahksnani. Tabta mbrakwa tar ke’a dganafta
han. Ka sli’afta tsi ka laghwi. 16 Ka gi sli’afta tsa
ta zlghafta talan hutaf ya da tsakala nda tsi, ka
zanaghata tsi ta ndeli ka talan) hutaf guli. 17 Ka
sli’afta tsa ta zlghafta talay his ya guli ka laghwi
da tsakala, ka zanaghatad tsi ta ndeli ka talay his
guli. 18 Tsa ta zlghaft4 talan turtuk ya, ka laghu tsi
da lapta ghurum ma hadik, ka difanata tsa tseda
danahsgani ya.

* 25115 Talan: Tsaya tsedi ta klafta zlibi hutaf.

19 «Nzdavanzda lu katakata tama, ka vrakta
danahaga tsa kwalvaha ya dzagha. Ka daw
tsi da hey ta skwi maga hary nda tsa tsedani
ya. 20 Ka lagha tsa ta zlghafta talan hutaf ya,
ka kladanaghata nda talay hutaf guli. Ka’a
mantsa: “Mghama da, talay hutaf vliha ka, wana
zanaghata yu ta ndeli ka talan hutaf guli,” ka’a.
21Ka danahsgani nda tsi mantsa: “Dina tsa, jarma
kwalva ka! Manda va tsa nzakwa gha ka nerma
mndu ma skwi kwitikw ya, ta vlaghavla yu ta
skwi dagala. Saghusa gha da rfu kawadaga nda
'i,” ka’a. 22 Ka lagha tsa ta zlghafta talan his ya
guli, ka kladanaghata nda sana talay his. Ka’a
mantsa: “Mghama da, talay his vliha ka, wana
zanaghata yu ta ndeli ka talan his guli,” ka’a.
23 Ka danahagani nda tsi mantsa: “Dina tsa, jarma
kwalva ka. Manda va tsa nzakwa gha ka nermani
ma skwi kwitikw ya, ta vlaghavla yu ta skwi da-
gala guli. Saghusa gha da rfu kawadaga nda i’'i,”
ka’a. 24 Tahula tsa, ka lagha tsa ta zlghafta talary
turtuk ya guli. Ka’a mantsa: “Mghama da, nda sna
yu kazlay: Nda bla gwada ta kagha ks’a. Ta tskay
ka ta skwi ta vwah ma vli kul slegadata ka. Ta hlay
ka guli ta skwi ma vli kul vihanta ka. 25 Ka zlenaftd
yu ta zlan, ka laghu yu da difanatd tsa talana gha
yama hadik. Wana tsi, kla ta skwa gha,” ka’a. 26 Ka
danahagani nda tsi mantsa: “Kagha na, ghwadaka
kwalva ka, yadi. Ka si nda sna ka kazlay: Ta tskay
yu ta skwi ta vwah ma vli kul slsgadata yu, ta
hlay yu ta skwi ma vli kul vihantd yu ks’a ya ni,

27 mé4 fafa ka ta tsa tseda da ya ma bankif, ma na

T 25:27 Bapgki: Tsaya vla pgha tseda mnduha ma luwa.

vragaghata da na nd, md saghasa yu da kla skwa
da nda imi ta ghenani. 28 Klogadanaghwakla ta
tsa talay ya, ka gwanavata kuni ta tsa nda talay
ghwan) ya,” ka’a.

29 «Mantsa ya nd, na mndu mamu tsi da tsi, ta
sganaghata lu ta skwi na nzakwani dagala da tsi.
Amamnduyakul had'tsidatsiya, klogadanaghuta
va tsa kwitikwatani da tsi ya. 30 Klafwa kla ta tsa
ghwadaka kwalva ya ka wudidinta kuni dzibil da
grum, ka dza’a tsi taw, ka hpada tsi ta sli’iganit
hada,» ka’a.

Dza’a sasa Zwana mndu da tsa guma
31 «Badu sagha dza’a sagha Zwana mndu ma
glakwani kawadaga nda inda duhwalha Lazglafta
nd, dza’a nzafnza ta dughurukwa glakwani.

32 Dza’a tskanatska lu ta inda mndsra mnduha
ta ghaya hadik ta kemani, nja dganatani ta sanlaha

nda sanlaha manda ya ta dganata mnda ngha rini
ta tuwak nda gu ya. 33 Na pghatani ta tuwak nda
ga zeghwani, pghaha ta gu nda ga zlabani. 3¢ Ka
mgham dza’azlay nda tsaha nda ga zeghwani
ya mantsa: “Saghawasa, kaghuni gwal tfanagha
Da da ta wi ya. Tsu’awa tsu’a, ta za mgham ya
payaghunafLazglafta daga ma zlrafta ghsnahadik
ya. 35 Ma fitika dzay maya ta i, vlihavla kuni ta
skwa zay. Ma fitika dzay ndala ta 1’i, tidifta kuni
ta imi ya say. Nzanza yu ka matbay, ka tsu’afta
kuni ta i’i. 36 Ma nzakwa da ka fordi'u, sudidiva
suda kuni ta lgut. Ma nzakwa da kul dughwanaku,
nghapngha kuni ka i’'i. Ma nzakwa da ma gamak,
nghadighangha kuni,” ka’a. 37 Ka tsa gwal ta snata

} 25:30 Ngha ta Mata 8:12.

gwada Lazglafta ya dza’azlay mantsa: “Yawu
nghanta nni ta kagha ta dzs maya, ka vlaghata
Dni ta skwa zay? Yawu nghanta nni ta kagha ta
dzs ndala, ka taghaftd nni ta imi na say? 38 Yawu
nghanta nni ta kagha ka matbay, ka tsu’aftd nni
ta kagha? Yawu nghanta nni ta kagha ka fordi'u
ka sudavaghatd nni ta lgut? 39 Yawu nghanta nni
ta kagha kul dughwanaku? Yawu nghangta pni ta
kagha ma gamak ka lagha nni nghaghata?” ka har
40 Ka Mgham dza’azlay mantsa: “Kahwathwata
ka yu ta mnaghunata n4, inda fitik ya maga kuni
ta tsa skwiha ya na zwanama da gwal ya nda hta
katakata ya nd, magihatd i’i kuni nda tsa.”

41 «Tahula tsa, ka’a dza’azlay nda tsa gwal nda ga
zlabani ya mantsa: “Laghwala tavata i’i, kaghuni
gwal ksi’af Lazglafta. Lawala da haga vu ya na
kdekedzer), payaf lu na i halaway nda duhwal-
hani. 42 Ma fitika dzay maya ta i’i, vliha a kuni
ta skwa zay wa. Ma fitika dzay ndala ta i, tidif
a kuni ta imi pa say wa. 43 Nzanza yu ka mat-
bay, tsw’af a kuni ta i'i wa. Ma nzakwa da ka
fordi'u, sudidiva a kuni ta 1gut wa. Ma nzakwa
da kul dughwanaku nda ya ma nzakwa da ma
gamak guli, nghadigha a kuni wu,” ka’a. 44 Ka hay
dza’azlay guli na: “Mghama da, yawu nghanta nni
ta kagha ta dze maya? Yawu nghanta nni ta kagha
ta dzs ndala? Yawu nzata ka ka matbay? Yawu
nghanta nni ta kagha ka fordi'u? Yawu ngharnta
nni ta kagha kul dughwanaku? Yawu nghanta
nni ta kagha ma gamak kul kataghata nni na?”
ka har). 45 Ka Mgham dza’azlay nda hsry mantsa:
“Kahwathwata ka yu ta mnaghunata, inda fitik



Mata 25:46 cvii Mata 26:9

ya kul maganata kuni ta tsa skwiha ya na gwal
ya nda hta katakata ya, na da kwalaghuta kuni ta
magay nda tsaya.” 46 Nasli’a tsaha ya da vla ghuya
dagwa nja kdekedzer, ta sli’i gwal ta snatd gwada

Lazglafta da vla hafu na kdekedzen$ guli,» ka’a.
26

Dzrawina dzata Yesu
Mak 14:1-2, Luk 22:1-2, Yuh 11:45-53

IManda kdinta Yesu ta inda tsa gwadaha ya, ka’a
nda duhwalhani mantsa: 2 «Nda sna kuni kazlay:
Ta his fitik ka skala Pak ka’a, nja vlata Zwayna mndu
n)a zlayafta,» ka’a.

3 Ka tskavatda la mali ta ghana gwal dra skwi nja
Lazglafta, nda la galata mndu mataba mnduha
ma daba haga ga mali ta gheya gwal dra skwi na
Lazglafta ta hgs lu Kayifa ya. 4 Ka dzraftd hay) ta
ksaftd Yesu ma difa ma difa na dzata. 3> Ama ka hayg
mantsa: «Yaha da nzakway badu fitika skala Pak
tama, kabga yaha da sli’anafta ngudufa mnduha,»
ka har.

Pghaganata sana marakw tardi ta Yesu ma ghan
Mak 14:3-9, Yuh 12:1-8
6 Ta nzaku Yesu ma hsga ga Simur, sana mndu
nda rda mndu tida ma luwa Betani, 7 ta za skwa
zay hery), ka lagha sana marakw tavata Yesu nda
klatd hwaraka albastra nda ndsghatani nda urdi
ya nda bla dzvani. Ka pghaganatd tsi ma ghan.
8 Nghay duhwalhani ta tsa skwi ta mags tsa
marakw ya, zdegana a ta hary wa. «Kabgawu ta kallu
ka badza skwimandanana? 9Skwima naskwapta

§ 25:46 Ngha ta Daniyel 12:2.

na urdi na ka tsedi dagala, ka daganafta la ka pdu
nd,» ka hay. 10Snanta Yesu ta tsa gwada tar ya, ka’a
nda hay mantsa: «Kabgawu ta ksl kuni ka ghuya
danwa na na marakw na na? Dina skwi magiha tsi

ta i’l. 11 Kawadaga a kaghuni® nda la ka pdu inda
fitik wu ra? Ama i'i nd, gdavata a yu kawadaga
nda kaghuni inda fitik wa. 12 Nana pghata urdi
pghidigha tsi na na, paya i'i na dza’a da kuluf ya.
13Kahwathwata ka yu ta mnaghunata, ma inda vli
dza’a mns lu ta na Lfida Gwada na ta ghapa hadik
tender na, dza’a gdagda lu ta rusa skwi maga na
marakw na ya havay,» ka’a.

Kurata Zudas ta dza’a skwapta Yesu
Mak 14:10-11, Luk 22:3-6
14 Ka gi sli’afta sani mataba duhwalhani ta hgs

lu ka Zudas Iskaryut, ka laghwi slanaghata la mali
ta ghapa gwal dra skwi na Lazglafta. 15 Ka’a nda
har) mantsa: «Nu dza’a vlihata kuni ka vlaghu-
navla yu ta Yesu na?» ka’a. Ka vlantd hary ta suley
hkon mbsak.f 16 Daga ma tsa fitik ya, ka zbo tsi ta
tvi ya nda ra ya vlatani ta Yesu.

Payafta Yesu ta skwa zaya skala Pak
Mak 14:12-21, Luk 22:7-14,21-23, Yuh 13:21-30
17 Badu tantaya fitika skala buradi kul had is
mida, ka duhwalhani nda Yesu mantsa: «Ga ta
kuma ka ta payaghafta nni ta vla skwa zaya skala
Pak na?» ka herg). 18 Ka’a nda her) mantsa: «Lawala
da huda luwa, ka lagha kuni da sana mndu. Ka
kuni dza’azlay nda tsi na: “Wana ndusakndusa

* 26:11 Ngha ta Vrafta ta Zlahu 15:11. T 26:12 Ngha ta Markus
148. 1 26:15 Ngha ta Zakari 11:12.

fitika da, ga ghuni dza’a za yu ta skwa skala Pak
kawadaga nda duhwalha da, ka Mghama pni, ka
kuni dza’azlay,”» ka’a. 19 Ka laghu duhwalhani
magata manda va ya mnana Yesu ta her. Ka
payafta her) ta skwa zaya skala Pak.

Mamu sani ma kaghuni dza’a skwapta 1’i, ka

Yesu
20 Gahawani, ka nzata Yesu kawadaga nda duh-

walhani ghwangpds his ka za skwa zay. 21 Ta zs
har ta tsa skwa zay ya, ka’a mantsa: «Kahwathwata
ka yu ta mnaghunata, mamu sani mataba ghuni
dza’a vlata 1'i ma dzva mnduha,» ka’a nda har.
22 Rmasas ka vgha inda tan. «I'i a wu su’u ni
Mghama da! T'i a wa su’'u ni Mghama da!» ka
inda haher. 23 Ka’a nda hsr) mantsa: «Tsa mndu

tsghada nni da hliba$ ka guram nda tsi ya, tsa
mndu ya dza’a vlatd i'i ma dzva mnduha. 24 Dza’a
laghulani Zwaya mndu manda ya nda vinda ma

gwada Lazglafta ta ghanani®. Ama dagwa na mndu
dza’a vlatd Zwana mndu ma dzvu ya mnduha. Ta
drayn ya ma kwal lu kul yata tsa mndu ya,» ka’a.
25 Ka Zudas dza’a vlata ma dzva mnduha ya guli
mantsa: «Arii'ia ni Mghama da?» ka’a. «Manda va
ya mna kagha nda wa gha,» ka Yesu nda tsi.

Skwa zay na slu’'uvgha da, ka Yesu
Mak 14:22-26, Luk 22:14-20, 1IKwa 11:23-25
26 Ta za skwa zay her, ka klafta Yesu ta buradi.
Tahula rfanaghatani ta Lazglafta, ka blanapta tsi
kavlanta duhwalhani. Ka’a mantsa: «Zlghawazlgha
ka za kuni. Nanana n4, slu'uvgha da ya,» ka’a.

§ 26:23 Ngha ta Markus 14:20. * 26:24 NghataZabura 22:2-19,
nda Isaya 53.

27 Ka klafta tsi ta leghwa ima inabi guli. Tahula
rfanaghatani ta Lazglafta, ka vlanta tsi ta her.
Ka’a mantsa: «Sasa’awasasa kaghuni demdem,
28 kabga nanana nd, usa da ya, usa slerfa zughuT
dza’a pghinta lu na pla dmakwa ndsghata mndu.
29 Ka yu ta mnaghunata na, had yu dza’a saglanta
na ima inabi na wu, ha ka sagha fitik ya dza’a kal
yu ka sagolta Ifidani kawadaga nda kaghuni ma ga
mghama Da da,» ka’a.

Dza’a zlidivazla ka, ka Yesu nda Piyer
Mak 14:27-31, Luk 22:31-34, Yuh 13:36-38
30 Tahula fafanafta tan ta laha skala Pak, ka

laghu hey ta ghwa Zaytuy. 31 Ka Yesu nda hary
mantsa: «Ta na rvidik gita'una, dza’a hwayaghuh-
waya kuni ka zlihata. Ka lu vindafta ma defteri
Lazglafta na:
Dza’a dzadza lu ta mnda ngha tuwak,

na gazlata tuwakha demdem ta braf. 32 Ama
tahula sli'agapta da ma mtaku, dza’a
tinlaghutinla yu ta bhata ma Galili ka
kaghuni,» ka’a.

33 Ka Piyer nda tsi mantsa: «Dor ma dza’a
hwayaghuhwaya lamndu ka zlavaghata na, had
Il dza’a walanta hwayaghuta ka zlavaghata wu,»
ka’a. 34 «<kahwathwata ka yu ta mnaghata, ta va na
rvidik gita u na, ma kdaku vazak ka wahata, dza’a
mnamna ka hkan sala kazlay: Sna a yu tana mndu
na wu ko’a,» ka Yesu nda tsi. 35 «Dar ya mtuta
da kawadaga nda kagha tsi, had yu dza’a mnay
kazlay: Sna a yu ta kagha wu ko’a wu,» ka Piyer.

T 26:28 Ngha ta Sabi 24:8, nda Irmiya 31:31-34. f 26:31 Ngha
ta Zakari 13:7.

Manda va tsaya ka inda sanlaha ma duhwalhani
mnata guli.

Maga du’a Yesu ma Getsemene
Mak 14:32-42, Luk 22:39-46
36 Ma va tsaya, ka bhadaghatd i Yesu nda duh-
walhani da sana vli ta hgs lu ka Getsemene. Ka’a

nda duhwalhani mantsa: «Nzawanza hadna ta labs
yu da maga du’a hada a,» ka’a.

37Ka klana’ata tsi i Piyer nda tsa zwana Zebedi
his ya mistani. Ka tdata nudufani ka ksay ka
zloar). 3% Ka’a nda hey tama mantsa: «Tdatda
nudufa da manda skwi dza’a dzihata. Nzawanza
hadna, ka nzata kuni ndiri kawadaga nda 1’i,»
ka’a. 39Zadaptani daw’ ta kema, ka zlambata tsi ka
mbumba, ka maga du’a. Ka’amantsa: «Dada, ka ta
magaku tsi, di'inindi’ina ta naleghwa ghuya dafwa
nandaii. Nziya nza tsind, manda ya ta kumeiia
wu, manda ya ta kums kagha,» ka’a.

40 Ka sli’afta tsi ka vradaghata slanaghata duh-
walhani, pslapsla hani ta heyy. Ka’a nda Piyer
mantsa: «Trapta ghuni ta nzata ndiri kawadaga

ndai’idsr ka awa turtuk tsara? 41 Nzawanza ndiri
ka ndsba kuni ta dzvu, kada nanta kuni ta skwi

dza’a dzsghaghunata. Ta kumay kuni ta maga
skwi dina mndani, ama had mbrakwa slu’uvgha
ghuni wu,» ka’a.

42Ka zogladapta tsi daw’ ka mahis, ka ndsbagslta
dzvu, ka’a mantsa: «Da da, ka va a ka ta di’'inaghuta
naleghwa ghuya danwa na nda i'i wu katsi, ka nda
nza tsina say da na, ka maga tsi manda ya kumar
ka,» ka’a.

43 Ka vraglagaghata tsi ka sloglanaghatd har ta
hani, nda gharbta har da hani.

44 Ka zlaglanta tsi ta her) ka zagladapta daw’, ka
ndobgalta tsita dzvu ka ma hkesn, ka vraglinta tsi ta
va tsa gwadaha mna tsi ya. 45 Ka vragladaghata tsi
da tsa duhwalhani ya, ka’a nda har) mantsa: «Tata
hana ghuni kuni ta mbi’a vgha ghuni 6a? Daswa
ka kuni tama tsa, wana nda maga fitik dza’a kal
lu ka vlata Zwayna mndu ma dzva gwal dmaku.

46 Sli’afwasli’a mbadma. Wa’a tsa mndu ta vlata i’i
nadzata yata sagha,» ka’a.

Ksaftd Yesunadza'a dzata
Mak 14:43-50, Luk 22:47-53, Yuh 18:3-12

47 Tata tsa gwada ya i Yesu, nda bhakta Zudas
ta nzakway tekw mataba duhwalha ghwanpds his
ya. Kawadaga her nda ndsghata mnduha nda
kafay nda kafay, nda sarak nda sarak, ghunaf
la mali ta ghana gwal dra skwi na Lazglafta nda
la galata mndu mataba mnduha. 48 Mnanafmna
Yuda ta nzakway dza’a vlata ya ke’a dza’a magay
nda tsi, ta hay. «Tsa mndu dza’a yu brusata ya
nd, ya vani tsaya, ka ksa kuni.» 49 Na gi ndu-
sadaghatani tavata Yesu, ka’a mantsa: «Zgu tsa nja
gha Mghama da,» ka’a ka gi brusay. 50 «Gra da,
maga ta skwi sagha ka magay,» ka Yesu nda tsi.

Ka gi sli'adaghata tsa mnduha ya, ka pghafta
vgha tida ka ksafta. 51 Gi fay, tshagaptsha sani
ma duhwalha Yesu ta kafayani, gi tay, tsaghuta
slamona8 sani ma kwalva mali ta ghona gwal dra
skwi na Lazglafta. 52 Ka Yesu nda tsi mantsa:
«Vradanamvra ta kafaya gha da kupakani. Inda
gwal ta kla huzla vulu nd, tsa huzla vulu ya
dza’a zadana ta hey guli. 53 Ka kagha ta gray n4,

§ 26:51 Ngha ta Yuhwana 18:26.

lavin) a yu ta hganta Da da, pa gi ghunigihatani
ta bra sludza duhwalha Lazglafta ta malaghuta
ghwanpds his ra? 5% Kinawu tama dza’a nza-
kwa dzata ghapa skwi ya nda vinda ma deftera
Lazglafta ta mnay kazlay: Mantsa ya dza’a mag-
akwa tsi ko’a ya?» ka’a.

55 Ma va tsa fitik ya, ka Yesu nda tsa mnduha ya
mantsa: «Nya Ija sagha ghuni da ksa 1'i nda kafay
nda kafay, nda sarak nda sarak, manda skwi na
ksa ganda na? Inda fitik yu ta nzaku kawadaga
nda kaghuni ta tagha skwi ma hsga Lazglafta,

ksaf a kuni ta i wa. 56 Kol na skwiha na ka
magaku nd, nda nza na dzanaghata ghona skwiya

vindaf la anabi ma deftera Lazglafta,» ka’a. Ka

gi hwayaghutd™ inda duhwalha Yesu krawats ka
zlanavata.

Yesu ta kama guma
Mak 14:53-65, Luk 22:54-55,63-71, Yuh 18:13-
14,19-24

57 Ka klaghata tsa gwal ta ksafta ya ta Yesu
da mali ta gheya gwal dra skwi ya Lazglafta ta
nzakway ka Kayifa, ma vla tskata vgha gwal tagha
zlahu na mnduha nda la galata mndu ya tani.
58 Mbadaka Piyer ka dza’a ta hulani ta hulani, ha
ka lami da daba haga ga tsa mali ta ghana gwal
dra skwi na Lazglafta ya. Ka nzamta tsi mataba la
kwalva ka nghay ka kinawu kdavaktani.

59 Ka zbs la mali ta ghena gwal dra skwi na
Lazglafta, nda inda gwal tsa guma, ta tsanavata
ghwadaka gwada ta Yesu prok ka dzata. 60 Trid,
mutsaf a hsayy wa. Ay mndani, nda ndsgha

* 26:56 Ngha ta 26:31.

tsakalawiha ya hladaghaf lu. Ma kdavaktani, ka
lagha sana mnduha his da mnay: 61 Ka na mndu
na nd, laviglava yu ta tasintd na hega Lazglafta

na, ka bogladafta da badu mahksni, ka’a. 62 Ka
sli’afta mali ta ghena gwal dra skwi na Lazglafta,
ka’a nda Yesu mantsa: «Zlgha a ka ta wani ra?
Nu ta mns na mnduha na ta kagha na na?» ka’a.
63 Pslaf a Yesu ta wani wa. Ka mali ta ghana gwal
dra skwi na Lazglafta nda tsi mantsa: «Nda haga
Lazglafta nda hafu mida, ta dawa yu da kagha,
zlghidifzlgha ta wani. Kagha Kristi ta nzakway
ka Zwarna Lazglafta ra?» ka’a. 64 Ka Yesu nda tsi
mantsa: «Manda va ya mna kagha nda wa gha. Ka
yu ta sgaghunaghata ta ghayani nd, daga ndanana,
dza’a nda ngha kuni ta Zwana mndu ta nzaku nda
ga zeghwa Lazglafta ta mbruta, dza’a nda ngha

kuni ta sahani ma kusay ta luwa$ guli,» ka’a.

65 Lagha tsa mali ta ghana gwal dra skwi ya ka
kuhintd 1gut ta vghani. Ka’a mantsa: «Ya wana
kwara ta kwarakwara ta ghena Lazglafta. Mndsra
wati gwada ya ta psegelta mu, ya wana nda sna
slomaya ghuni ta kwarakwara ya kwara tsi na?
66 Kinawu ka kaghuni ta gray na?» ka’a. «Nda ra

ka dzata™ na mndu na,» ka har hlafta wi.

67 Ka gi tafs hay ta ssrdek ma kuma pa Yesu, ka

danozl sanlaha, ta dgharuf ya laha. 68 «Ka si Kristi
ka n4, tsatsaftsatsa ka waya ta dza kagha,» ka harj.

T 26:60 Ngha ta zabura 27:12, nda 35:11.  § 26:61 Ngha ta
Yuhwana 2:19. S 26:64 Ngha ta Zabura 110:1 nda Daniyel 7:13.
* 26:66 Ngha ta Zlahu 24:16. T 26:67 Ngha ta Isaya 50:6.

Waduta vla Piyer
Mak 14:66-72, Luk 22:56-62, Yuh 18:25-27
69 Ma tsa fitik ya, ta nzaku Piyer ma bli ma daba
tsa hoga ya. Ka lagha sana kwalva ka marakw
slanaghata. «Kagha guli n4, si ka kawadaga kagha
nda tsa Yesu mnda la Galili ya,» ka’a nda tsi. 709y,
ya’l «Sna ayu ta skwita kums ka ta mnay wu,» ka’a

ta kemma mnduha demdem.
71Tahula tsa, ka sli’afta tsi ka nzata ma dzuguva

watgha. Ka nghanta sana kwalva ka marakw guli.
«Si ka kawadaga na mndu na nda Yesu mnda la
Nazaret,» ka’a nda tsa gwal hada ya. 72 9y, ya’!
«Sna a yu ta tsa mndu ya wu,» ka’a ka wadgalta.

73 Bats nzda, ka gavanavata tsa gwal ma tsa vli
ya ta Piyer, ka hary nda tsi mantsa: «Dar Ki tsi, tekw
kagha mataba tsa mnduha ya, ta tsatsaku ta lwa
gha,» ka hay nda tsi. 74 «Kusekw!» ka Piyer ka
waday. «Ka ksi’afksi’a Lazglafta ta i'i ka tsakalawa
da tsi. Sna a yu ta na mndu na wu,» ka’a. Gi ka
wahatd vazak. 7> Ka gi havaktd Piyer ka gwada ya
simnana Yesu kazlay: Ma kdaku vazak wahata na,
dza’a mnay ka hkon sola kazlay: Snaf a yu ta tsa
mndu ya wu ke’a ya. Ka gi sli’afta tsi ka laghwi
dzibil ka harba taw.

27

Kladaghata Yesu ta kama Pilatus
Mak 15:1, Luk 23:1-2, Yuh 18:28-32
1 Tsadakwa vli gasardak, ka tskavata la mali ta
ghana gwal dra skwi na Lazglafta nda la galata
mndu, ka dzrafta gwada ta ghaya Yesu, na dzata.

} 26:75 Ngha ta 26:34.

2 Ka habafta her), ka klaghata hey vlantd Pilat ta
nzakway ka numna.

Mtakwa Yuda Iskaryut
Slg1:18-19

3Nghay tsa Zudas ta vlata Yesu ya, ta tsanaghata
guma nja dzata nd, ka hago tsi ta mador. Ka klafta
tsi ta tsa suley hken mbsak ya, ka lagha vranavata
tsala mali ta ghana gwal dra skwina Lazglafta nda
la galata mndu ya. 4 «Gaga yu ta dmaku ta vlata
mndu kul had dmakwani nja dzata,» ka’a nda harj.
«Nu gwada apni! Dzik nda kagha tsaya,» ka hary
nda tsi. 5Ka pghidinta Yuda ta tsa tsedi ya ma haga
Lazglafta, ka laghwi hamta ketsiny ma njurzlunani,
ka dzuvtd htsingani. ¢ Ka hlafta la mali ta ghena
gwal dra skwia Lazglafta ta tsa tsedi ya. «Ra a ka
gwafta na tsedi na nda tsedi ma vla tskata skwa
Lazglafta wu, kabga tseda nasa ya,» ka han).

7Ka dzraftd hery, ka laghwi skwatd vwaha sana
mnda tsa huzla nda tsi, na la mbla la matbay.
8 Tsaya tama ta kel lu ka hga tsa viwah ya ka «vwaha
nasa» kulam gitana. 9 Tsaya dzatad ghena skwi ya
mna anabi Irmiya kazlay: Ka klafta her ta tsa
suley hksn mbsak ya, tsa mbsaka tsedi kura la
Isra’ila ta planata ya, 10 ka vlatd hern na skwata

vwaha sana mnda tsa huzla, mantsa ya mnidifta™
Mgham Lazglafta ko’a ya.

Yesu ta kama Pilatus
Mak 15:2-5, Luk 23:3-5, Yuh 18:33-38
11 Ka kladaghata lu ta Yesu ta kema Pilat ta
nzakway ka numna. «Kagha na mghama la Yahuda

* 27:10 Ngha ta Zakari 11:12-13 nda Irmiya 18:2-3 nda 19:1-2 nda
32:6-15.

na ra?» ka numna dawanta da tsi. «Manda va tsa
mna ka ya,» ka Yesu nda tsi.

12 Ama, ta ghena hamata tsakalawa la mali ta
ghana gwal dra skwi na Lazglafta, nda la galata
mndu ya n4, zlgha a ta wani wa. 13 «Sna a kagha
ta inda na skwi ta gwads hoar ta kagha na ra?» ka
Pilat nda tsi. 14 Ama mbadanagha a Yesu dor te’
ta inda tsa daway ta daw tsi ya wa. Ka ndermim
numna Pilat katakata.

Tsanaghata lu guma mtaku ta Yesu
Mak 15:6-15, Luk 23:13-25, Yuh 18:39—19:16

15 Inda fitika skala Pak ya, ta snusna njumna ta
zligintd mndu turtuk ma gamak. Mndu ya dawary)
mnduha da tsi ta zlinta tsi. 16 Ma tsa fitik ya,
mamu sana mnda dmaku snag lu ksams lu da
gamak, Barabas hgani. 17 Nghay Pilat ta tsa tskata
mnduha ya, ka'a nda har) mantsa: «wati ta kumas
kuni ta zlighunista da na? Barabas re, ari Yesu ta
hgs lu ka Kristi ya a na?» ka’a nda hay. 18 Nda
sna Pilat kazlay: Ka draku vlata her ta Yesu ko’'a
ya kay.

19 Ta nzaku Pilat ma vla tsa guma tama, ka ghu-
nafta markwa tan ta mndu na mnanata kazlay:
Ma fams ka ta ghana gha ma gwada ta na mndu
kul had dmakwanina. Ya ghuys ghuya yuta danwa
katakata ta ghsna na mndu na ma suna da ta na
rvidik gita u na ke’a.

20 Lagha la mali ta ghena gwal dra skwi na
Lazglafta, nda la galata mndu, ka linta bara mn-
duha na daway tar ta slinta Barabas, ta dzata lu

ta Yesu. 21 «wWati mataba na mnduha his na ta
kumes kuni ta zlighunista da na?» ka Pilat nda har).

«Barabas! Barabas! Barabas!» ka hear hlafta wi.
22 «Nudza’a yu magay na Yesu ta hgs lu ka Kristi na
tama?» ka Pilat dawanta da har). «Zlsnafta ta udzu!
Zlonafta ta udzu! Zlsmafta ta udzu!» ka her hlafta
wi. 23 «Nahgani va skwi maga tsi?» ka nyumna nda
han. «Zlenafta ta udzu! Zlsnafta ta udzu! Zlenafta
ta udzu!» ka hay hlaftd wi nda mbraku. 24 Nghay
Pilat n4, zlramta a mataba tan wu, ta sgaku nda
sga sli’avafta nudufa mnduha, ka ta’ata tsi ta imi,
«wya dzva da, wya dzva da,» ko’a mbazintd dzvani

ta koma mnduhaft. «Sabsa dzva da ta ghana gwada
ta na mndu na, dzik nda kaghuni tsa,» ka’a. 25 «Ka
la usani ta ghsna anni nda zwana nni tani!» ka hary
hlafta wi. 26 Lagha Pilat ka zlinista Barabas ta harp.
Tahula slvaptani ta Yesu nda krupi, ka vlata tsi na
zloyafta ta udzu.

Ghubasay sludziha ta Yesu
Mak 15:16-20, Yuh 19:2-3

27Ka kladamtd la sludza numna Pilatu ta Yesu da
dabi ma huda haga, ka hagadaghata har ta inda la
sludzi demdem ka tskanaghatd ghar). 28 Ka sudata
han. Ka sudanavata har ta lguta dva ma mgham
mgham. 29 Ka daftd hen ta zewazewa teki, ka
fanamta ma ghoy, fanamha har ta dafa ma dzva
zeghwi. Kalagha har da tsslbu ta kemani ka gagay.
«Zgu tsa ya gha mghama la Yahuda,» ka harj.

30 Ka tafa sardak tida, ka klaghuta tsa dafa da tsi
ya, ka dzay nda tsi ma ghor). 31 Manda kdakwa targ
ta gagay, ka sudaghutd har ta tsa lguta ma mgham
mgham ya, ka sudglanavata tsa nani malgutya. Ka
Kkls hay na dza’a zlsnafta ta udza zlsyay.

T 27:24 Ngha ta Vrafta ta Zlahu 21:6-8.

Kla Yesu na zlonafta
Mak 15:21-32, Luk 23:26-43, Yuh 19:17-27

32 Ta sap hey ma huda luwa, ka guyatd heyg
nda sana mnda la Sirey, ta hgs lu ka Simur). Ka
mblanaftd hery ta kla udza zlena Yesu. 33 Manda
bhadaghata tar da vli ta hgs lu ka Gwalgwata,
manda mnay kazlay: Vla ghudzifa ghey ko’a ya,
34 ka vlantd hey ta ima inabi nda skwi ya dah
dahaf. Tapanata Yesu n4, ka kwalaghuté tsi ta say.

35 Tahula zlonafta tar), ka vzs her ta vindima$, na
daguvusta lguthani. 36 Tahula tsa, ka nzatd hey ka
nghay.

37 Na marantd skwi ksl lu ka tsanaghatd guma,
wya ka lu vindafta nda ta ghayani: «Nana mndu na
Yesu, Mghama la Yahuda, ka lu.» 38 Ka zlanafta
lu ta gandaha his kawadaga nda tsi. Pal nda ga
zeghwani, pal nda ga zlabani.”

39 Ka raraze gwal ta mbada ta tvi ka kaktsa
ghant. 40 «Kagha dza’a tasintd hoga Lazglafta ka
bagladafta gha ma fitik hkenf n4, mbanafmba ta
ghona gha tama ba, ka si Zwarna Lazglafta ka. Sasa
gha ta na udza zlsnay na tama ba,» ka har.

41 Ka gags la mali ta gheana gwal dra skwi na
Lazglafta, nda gwal tagha zlahu na mnduha, nda
la galata mndu guli, ka hary mantsa: 42 «<Mbanatha ta
sanlaha n4, trid trapta ma mbanafta ghanani. Ka si
mghama la Isra’ila tsi ya ni, ka sasa tsi ta na udza
zlenjay na kada grafta mu. 43 Faffa yu ta ghsna da ta

} 27:34 Ngha ta Zabura 69:22. § 27:35 Ngha ta Zabura 22:19.
* 27:38 Ngha ta Isaya 53:12. T 27:39 Ngha ta Zabura 22:8.
} 27:40 Ngha ta 26:61, Yuhwana 2:19.

Lazglafta, ka’a. Ka mbanafmba Lazglafta ndana$
tama, ka si ta dvay tsi. “I'i na, Zwarna Lazglafta yu,”
a katsi kay ra,» ka hear. 44 Ka rarazs tsa gondaha
zlanaflu kawadaga nda tsi ya manda va tsaya guli.

Mtakwa Yesu
Mak 15:33-41, Luk 23:44-49, Yuh 19:28-30

45ZIrafta ta fitik dok ma gher ha kalaha ta nzem-
ndi hken ta fitik hawu, ka nutd vli tdik ka grum
ta ghana hadik demdem. 46 Lagha vli ta nzemndi
hksn tama, ka wahata Yesundalwidagala. «Eluwal!
Eluwa! Lama sabaktani,» manda mnay kazlay:
«Da da! Da da! kabgawu kel ka ka zlidivata™ na?»
ko’a ya. 47 «Wya ta haga Iliya,» ka tsa gwal ta snay
hada ya. 48 Ka gi hwayaftd sana mndu turtuk
mataba tar, ka laghwi klafta susu, ka tsumamta
ma imi masmasa, ka hbugta ta wa udzu, ka vlay
nani na saynif. 49 «Zlanzla ka ngha mu, ka dza’a
saghasa tsa Iliya ya da mbanafta,» ka sanlaha.

50 Ka wahglata Yesu nda lwi dagala, ka sap
hafu mida. 51 Ma va tsa fitik ya, ka gi tavapta
zlala ma haga? Lazglafta his, daga ta ghor) dikw ta
mndor, ka gigdavafta hadik, ka tatavapta palaha,
52 ka gwanuta wa kuluha, ka sli’agaptd ndsghata
mnduha Lazglafta si ta rwuta, nda hafu. 33 Tahula
sli’'agapta Yesu, sli'agapta hahsry ma kulu, kalaghu
harn da luwa Ursalima ta nzakway ka luwa nda
ghubta. Nda ndsgha mnduha ta nghanta hay) hada.

54 Nghay mghama sludza la Ruma nda sanlaha
ma sludzi kawadaga nda tsi ta ngha Yesu ta tsa

§ 27:3 Ngha ta Zabura 22:9. * 27:46 Ngha ta Zabura 22:2.
T 27:48 NghataZabura 69:22. ¥ 27:51 Ngha ta Sabi 26:31-33.

gigdavafta hadik, nda tsa skwi ta magaku ya n4,
ka ksuta zloy ta hon katakata. «Kahwathwata na,
Zwaga Lazglafta na mndu na,» ka hey. 55 Hada
guli n4, nda ndsgha mi’aha ta nzakta di'in ka
nghay. Tsaw daga ma luwa Galili sli’afta her) mista
Yesu na maganata slna. 56 Mataba tsa mi’aha ya,
hada Mari makwata Magdala, nda Mari mani ma
i Yakubu nda Yusufu, nda mani ma zwana Zebedi.

Padamta Yusufu ta Yesu
Mak 15:42-47, Luk 23:50-56, Yuh 19:38-42
57 Laha fitik hawu, ka sagha sana mnda luwa
la Arimate ta hgs lu ka Yusufu. Tsa mndu ya n4,
gadghal ya, duhwala Yesu ya guli. 58 Ka lagha tsi

da Pilat da dawaftd mbla Yesu. Ka vlata Pilat ta
tvi na vlanta. 59 Ka klaftd Yusufu ta tsa mbli ya,

ka mbsamta ma wupaya nuslin. 60 Ka klafta tsi ka
laghwi da famta ma kulu ta ka 1fid, si lap tsi ma
kluluh ya ghenani. Ka tagwalugta tsi ta mghama
klam ta wa tsa kulu ya. Ka sli’afta tsi, ka laghwi.
61 Ka nzakta i Mari makwa ta Magdala nda tsa
sana Mari ya mbar nda tsa kulu ya.

Nghay la sludzi ta kula Yesu

62 Gamahtsimani, tahula fitika paya skwi na
badu Sabat, ka sli’aftd la mali ta ghena gwal
dra skwi pa Lazglafta kawadaga nda la Farisa,
ka laghu slanaghatd Pilat. 63 Ka hay nda tsi
mantsa: «Mghama da, mamu sana skwi havagagha
pni. Ka tsena mnda tsakalawi na mnata ta ma
nzakwani ta ndiri na, “tahula fitik hken dza’a
sli‘agapsli’a yu nda hafu8,” ka’a. 64 Tsaya tama

§ 27:63 Nghata 16:21,17:23, 20:19.

nd, mnanamna ta la sludzi ka dza’a hesry ngha
tsa kulani ya, ha badu mahksna fitik, da lagha
duhwalhani da ghalaghata mblani, da mns hay
pa mnduha kazlay: Wa a sli’agapsli’a ma mtaku,
ka’a. Ya dza’a malaghumala tsa tsakalawi ma
kdavaktani ya katakata ka tsa tantar) ya,» ka har.
65 «yamamu sludziha, hlawa har ka dza’a kuni da
nghay, manda ya ta kums kuni,» ka Pilat. 66 Ka
laghu har) da vla tsa kulu ya, ka nerzlafta har ta
tsa klam ya, ka pghata har ta la sludzi na nghay.

28

Sli'agapta Yesu ma mtaku
Mak 16:1-10, Luk 24:1-12, Yuh 20:1-10
1 Tahula luta Sabat, wurak tgha badu Dsmas,
ka sli’afta i Mari makwa ta Magdala nda tsa sana

Mari* ya ka laghu ta kulu. 2 Gi ka gigdavafta hadik
katakata. Ka saha duhwala Lazglafta daga ta
luwa, ka tanwalaghutd tsa klam ya, ka nzafta tida.
3Ta wudaku manda wuda luwa. Ka nusliy) lgutani
tilil manda papla. 4 Ka ghudzaku tsa sludziha ta
ngha tsa kulu ya da zlsn). Ka zlambuta hary) manda
gwal nda rwa.

5> Ka tsa duhwala Lazglafta ya nda tsa mi’aha ya
mantsa: «Kaghuni, ma zley) kaghuni ta zlery. Nda
sna yu kazlay: Tsa Yesu si zloyaf lu ta udzu ya ta
zbs kuni ko’a. ¢ Ta had hadna wa, sli’agapsli’a ma
mtaku manda va ya si mna tsi. Sawa nghanata
vli si hanana lu 6a. 7 Ka dza’a kuni misimmisim
da mnanata duhwalhanikazlay: Sli’agapsli’a Yesu

ma kulu, wa’a ta kzla kaghuni ma luwa Galilif

* 28:1 Nghata27:56. T 28:7 Ngha ta 26:32.

ko’a. Hada dza’a gmakwa kuni nda tsi. Tsaya skwi
mnaghuna yu,» ka’a.

8 Ka gi sli’afta tsa mi’aha ya ta kulu nda zls1) nda
zloy), nda rfu nda rfu guli, kalaghu nda hwaya nda
hwaya mnay ja duhwalha Yesu. 9Ka gilagha Yesu
da guyaku nda har). «Zguwa tsa!» ka’a nda har. Ka
gavadaghata tsa mi’aha ya tavatani, ka narnanata
salahani, ka tsalbu ta kemani. 10 Ka Yesu nda hany
mantsa: «Ma zler) kuni ta zler)! Lawala da mnanata
zwanama da, ka dza’a hey da luwa Galili, hada
dza’a gmakwa nni nda hay,» ka’a.

Rusay la sludzita skwita maguta nda mbla Yesu

11 Tata tvi tsa mi’aha ya, ta sli’amta sanlaha ma
tsa gwal si ta ngha kulu ya da luwa, ka laghu
da rusay na la mali ta gheya gwal dra skwi pa
Lazglafta ta inda skwi ta maguta. 12 Ka tskavata
la mali ta ghana gwal dra skwi nja Lazglafta, nda
la galata mndu, ka dzraftd her ta klafta tsedi
demblak ka vlantd tsa la sludzi ya. 13 Ka hay nda
har mantsa: «“Duhwalhani ta sagha ghalaghata

girvidik ta hanif anni n4, kiba” ka kuni dza’azlay,
ka har. 14 Ka snanaghasna tsa gwada ya ta numna
ya, dza’a nda sna anni ta skwi na mnanata, had
sana skwi dza’a ksaghunata wu,» ka hey). 15 Ka
zlghafta tsa la sludzi ya ta tsa tsedi ya, ka laghwi
magata manda ya mnanaf lu ta hay. Ka tuta tsa
gwada ya mataba la Yahuda, ta mns har ha gita.

Maravata Yesu da duhwalhani ta ghwa
Mak 16:14-18, Luk 24:36-49, Yuh 20:19-23, Slg
1:6-8

} 28:13 Ngha ta 27:64.

16 Ka sli’afta tsa duhwalha Yesu ghwanpds nder
ya ka laghwi da luwa Galili ta ghwa ya mnanaf$
Yesu ta harn). 17 Na gi nghay tar ta Yesu, ka tsalbata
hay ta kemani. Ama ta dga gher) sanlaha. 18 Ka
gavadaghata Yesu, ka’a nda her) mantsa: «Inda
mbraku ta luwa nda ya ta hadik tani n4, vlihavla
lu. 19 Lawala ta ghana hadik demdem, ka nanafta
kuni ta mnduha ka duhwalha™ da, ka maganafta
kuni ta batem ta hary ma hga Da, ma hgaZwar, nda
ya ma hga Sulkum nda ghuba. 20 Ka taghanafta
kuni ta hey ta snatd inda skwiha ya mnaghu-
naf yu. Ya wana yu kawadaga nda kaghuni ha
kdavakta ghaya hadik,» ka’a.

§ 28:16 Ngha ta 26:32. * 28:19 Ngha ta Slna gwal ghunay 1:8.

